
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐱ. 

ᐱᓕᕆᐊᕆᕙᑦᑕᖏᑦ ᖁᕐᓗᖅᑑᒥ (ᑯᓱᒐᖅ) ................................................... Error! Bookmark not defined. 

ᐸ. 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐹᓪ ᖁᐊᓴ): ᐅᓪᓛᒃᑯᑦ. ᑐᒃᓯᐊᕐᓗᑕ. 

 

>>ᑐᒃᓯᐊᖅᑐᑦ 

 

ᐅᓪᓛᒃᑯᑦ ᓄᓇᕗᒻᒥᐅᑦ ᑐᙵᓱᓚᐅᕐᒥᒋᑦᑎ, ᑲᑎᒪᔨᓯ ᐅᓪᓗᒥ ᐱᓕᕆᓂᐊᓕᕐᒥᖕᒪᑕ ᐅᓪᓛᖑᔪᑦ. ᑲᑎᒪᔨᐅᖃᑎᒃᑲ 

ᐱᒋᐊᓚᐅᖅᑎᓐᓇᖓ ᐆᒥᖓ ᐅᓂᒃᑲᕌᕐᔪᒍᒪᔪᖓ.  

 

ᑖᓐᓇ ᖁᓕᑦᑕᖅ ᐊᑐᖅᑕᕋ ᓴᓇᔭᐅᑎᓚᐅᖅᓯᒪᒐᑦᑎᒍ ᑕᒫᓂ ᓄᓇᕗᒻᒥᐅᑕᐅᒐᑦᑕ ᓄᓇᕗᒻᒥᐅᑕᑎᑐᑦ 

ᐊᑐᖃᑦᑕᕆᐊᖃᕐᓂᖅ ᑕᒪᓐᓇ ᐅᐱᓐᓇᕐᒪᑦ. ᒥᖅᓱᖅᑎᑦᑎᐊᕚᓪᓗᐃᓪᓗ ᑕᒪᔾᔭᐅᖕᒪᑕ. 

 

ᑖᓐᓇ ᐊᒥᑦᑐᕐᒥᐅᑎᑐᑦ ᐋᖅᑭᒃᓯᒪᔪᖅ. ᐊᑎᖃᖅᑎᑕᐅᕙᖕᒪᑕ ᖁᓕᑦᑕᐃᑦ. ᑖᓐᓇ ᐊᑐᖅᑕᕋ ᐊᑎᖃᖅᑎᑕᐅᔪᖅ 

ᕿᒃᐸᐅᔭᖅ.  

ᐊᑎᖃᐅᔭᕐᒥᖕᒪᑕ ᑕᒪᒃᑯᐊ ᖁᓕᑦᑕᐃᑦ ᐊᔾᔨᒌᙱᑦᑐᑦ, ᑖᔅᓱᒥᖓ ᐅᖃᐅᓯᖃᕈᒪᓗᐊᖅᑲᐅᕗᖓ ᑕᐃᒫᒃ. ᐊᒻᒪᓗ 

ᑕᒪᒃᑯᐊ ᐃᓄᐃᑦ ᒥᖅᓱᕈᓐᓇᖅᑐᐃᑦ ᐊᑐᑦᑎᐊᖃᑦᑕᕐᓚᕗᑦ ᑕᒫᓂ ᓄᓇᕗᒻᒥ. ᓄᓇᕗᒻᒥᐅᑕᐅᒐᑦᑕ ᐅᐱᒋᓗᒍ, ᑖᓐᓇ 

ᐅᖃᐅᓯᕆᔪᒪᓗᐊᖅᑲᐅᔭᕋ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᔪᓯᓚᐅᕐᒥᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᓯᕗᓕᖅᑎᒋᔭᕗᑦ ᓄᓇᕗᒻᒧᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 547 - 5(2): ᓄᓇᕗᒻᒥ ᑲᒥᓴᓇᑖᖓ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑉ ᐅᑉᓛᒃᑰᑦᓯᐊᖅᐸᒃᑲ ᐊᒻᒪ ᒪᓕᒐᓕᐅᖅᑎ ᒪᐃᓐ 

ᐅᑉᓛᒐᔮᖑᒐᓗᐊᖅᑎᑉᓗᒍ ᐊᕐᕕᐊᓂ ᑕᐃᑲᓃᒃᑲᕕᑦ ᖁᕕᐊᓇᑯᓂ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᕗᒻᒥ ᑲᒥᓯᓇ ᓄᑖᖅ ᐄᕙ, ᑖᓐᓇ ᐊᖏᖅᑎᑕᐅᓚᐅᖅᑐᖅ ᕖᕝᕗᐊᓕ 3, 2021-

ᒧᑦ ᐅᐱᒋᔪᒪᔭᕋ. ᑖᔅᓱᒧᖓ ᑯᐃᓐ ᐊᒻᒪᓗ ᒐᕙᒪᒃᑯᓐᓄ ᑲᓱᕐᕕᐅᓪᓗᓂ ᑲᒥᓯᓇ ᑲᔪᓯᑎᒻᒪᑦ ᓄᓇᕗᒻᒥᐅᑦ 

ᐱᔪᒪᔭᖏᓐᓂᒃ ᑕᒪᓐᓇ. ᑖᓐᓇ ᑕᐃᒪ ᒪᓕᒐᕐᔪᐊᑎᒍᑦ ᒐᕙᒪᙳᖅᓯᒪᔪᑦ ᐊᒻᒪᓗ ᐃᓱᒪᖅᓱᕐᓂᖏᑦ ᐃᓄᖁᑎᑦᑕ 

ᑕᒪᓐᓇ ᐱᒻᒪᕆᐅᖕᒪᑦ ᓄᓇᕗᖁᑎᑦᑎᓐᓄᑦ ᐊᒻᒪᓗ ᐅᐱᒪᑦᑎᐊᖅᑐᓄᑦ ᓄᓇᕗᒻᒥᐅᔪᓄᑦ. 

 

ᐅᖃᖅᑏ, ᑲᒥᓯᓇ ᐋᕆᐊᒃ ᐃᒪᓐᓇ ᐱᓕᕆᔪᒪᓯᒪᒻᒪᕆᖕᒪᑦ ᐊᒻᒪᓗ ᐱᓕᕆᑦᑎᐊᓂᕐᓄᑦ ᐃᓕᓴᐃᔨᕕᓂᐅᓪᓗᓂ, 

ᓰᐲᓰᒃᑯᓐᓂᑦ ᑐᓴᐅᑎ, ᐅᖃᐅᓯᓕᕆᓂᕐᒧᑦ ᑲᒥᓯᓇ, ᓇᖕᒥᓂᖁᑎᖃᖅᖢᓂ ᐊᒻᒪᓗ ᓯᕗᓕᖅᑎᐅᓪᓗᓂ. ᑕᐃᒫᒃ 

ᓴᖅᑭᖃᑦᑕᖅᓯᒪᖕᒪᑦ ᑕᐅᕗᖓᓕᒫᖅ ᐱᖅᑯᓯᕐᒥᒃ ᑭᓇᐅᓂᕐᒥᓂᒡᓗ. 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑲᒥᓯᓇ ᐋᕆᐊᒃ ᐱᓕᕆᖃᑎᒋᔪᒪᑦᑎᐊᖅᐸᕋ ᐊᒻᒪᓗ ᐱᓕᕆᔪᒪᓂᖓ ᓄᓇᕗᒻᒧᑦ 

ᐱᓕᕆᓂᐊᖅᓯᒪᑦᑎᐊᕐᓂᖓ ᐃᑲᔪᖅᓯᒪᐃᓐᓇᕐᒪᑦ ᐃᓄᖁᑎᖏᓐᓄᑦ. ᐅᒃᐱᕆᑦᑎᐊᖅᐸᕋ ᑕᐃᒪᓐᓇ ᐱᔪᒪᓂᕐᒥᓂᒃ 

ᐊᑐᕐᓗᓂ, ᑖᓐᓇ ᑲᓇᑕᓕᒫᒧᑦ ᐊᒻᒪᓗ ᓄᓇᕐᔪᐊᕐᒥ ᐱᐅᓂᖅᐹᖏᓐᓂᒃ ᓄᓇᕗᒻᒥ. 

 

ᐅᖃᖅᑏ, ᐊᒻᒪᓗ ᐱᕕᖃᕐᓂᕐᓂ ᖁᔭᒋᔪᒪᖕᒥᕋ ᑲᒥᓯᓇᐅᓕᕋᑖᖅᑐᖅ, ᑯᓱᒐᐅᑉ ᐱᓕᕆᔪᒪᓂᑦᑎᐊᖓᓄᑦ ᓄᓇᕗᒻᒥ 

ᓄᓇᓕᕗᑦ ᐊᒻᒪᓗ ᓄᓇᕗᒻᒥ ᐊᕐᕌᒍᓂ ᑕᓪᓕᒪᐅᑉ ᑕᐃᒫᒃ ᐱᓕᕆᔨᐅᑎᓪᓗᒍ ᐅᐱᓐᓇᑦᑎᐊᖅᐳᖅ ᑕᐃᒪᓗ 

ᓯᕗᓂᒃᓴᖃᑦᑎᐊᖁᕙᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᑦ ᓄᓇᕗᒻᒥᐅᑕᐅᑎᓪᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 548 - 5(2): ᑮᓇᐅᔭᑎᒍᑦ ᐃᑲᔫᑎᑦ ᐃᓕᑕᖅᓯᓂᒃᑯᓐᓄᑦ − ᓄᓇᕗᒻᒥ 

ᐅᖃᓕᒫᕆᐅᖅᓴᓄᕐᒧᑦ ᑲᑎᒪᔨᖏᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐅᐱᒍᓱᑦᑎᐊᕐᒥᕗᖓ ᑖᑦᓱᒧᖓ ᓄᓕᐊᕐᒪ 

ᓴᓇᐅᒐᑯᓗᐊᓂᒃ ᐊᑐᖅᓱᖓ ᑕᕝᕙᓂ ᓇᖏᖅᓯᔪᓐᓇᕋᒪ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒪ ᒪᓕᒐᓕᐅᑎ ᖃᐅᔨᒪᑦᑎᐊᕐᒪᑕ ᐊᕐᕌᒍᑕᒫᑦ ᐱᓕᕆᕝᕕᓐᓂ 

ᐱᓕᕆᐊᖃᕐᓂᐊᖅᐳᑦ. ᐊᑕᐅᓯᐅᖏᑦᑐᒻᒪᓐᓄᑦ ᑎᒥᐅᔪᓄᑦ ᑕᒪᓐᓇ ᑮᓇᐅᔭᓕᐅᕋᓱᓂᕐᒥᒃ ᐃᖅᑲᓇᐃᔭᕈᓐᓇᖅᓯᓗᓂ 

ᓯᕗᓪᓕᐅᑎᓯᒪᔭᕗᑦ ᓄᓇᕗᑦ ᑮᓇᐅᔭᓕᐅᕐᓂᖓᓂᒃ. ᑕᒫᓂ ᐱᓕᕆᕝᕕᒐ ᑖᓐᓇ ᐊᖏᓪᓕᒋᐊᖅᓯᒪᒻᒪᕆᑦᑐᑦ 

ᐃᓕᑕᖅᓯᓂᕐᒧᑦ ᑎᒥᐅᔪᒧᑦ, ᓄᓇᕗᒻᒧᑦ ᐅᖃᓕᒫᕈᓐᓇᕐᓂᕐᒧᑦ ᑲᑎᒪᔨ. 

 

ᐅᖃᖅᑏ, ᐃᓕᑕᖅᓯᓂᖅ ᑖᓐᓇ ᖃᐅᔨᒪᔭᑦᑎᐊᕐᒪᑦ ᐃᒃᐱᒋᔭᐅᑦᑎᐊᖅᖢᓂᓗ ᓄᓇᕗᒻᒥ ᑖᒃᑯᓄᖓ ᐊᔾᔨᐅᖏᑦᑐᓂᒃ 

ᐅᖃᓕᒫᕈᓐᓇᕐᓂᖅ ᐱᖅᑯᓯᕐᒥᒃ ᑐᙵᕕᖃᖅᑐᓄᑦ ᐱᓕᕆᐊᓂ, ᐃᓕᓐᓂᐊᖅᑎᑦᑎᓂᕐᒥᒃ 

ᐃᖅᑲᓇᐃᔭᕈᓐᓇᖅᓯᑎᑦᑎᕙᓪᓕᐊᖕᒪᑦ ᐃᓕᑕᖅᓯᓂᐅᑉ ᐱᔭᒃᓴᖏᑦᑕ ᐊᔾᔨᒌᙱᑦᑐᒻᒪᕆᒻᒥᒃ ᐱᖅᑯᓯᕐᒧᑦ 

ᐃᓕᓐᓂᐊᕐᓂᕐᒧᑦ. ᐃᑦᑕᕐᓂᓴᐅᑉ ᖃᓄᖅ ᐊᑕᐅᓯᑐᖃᖏᓪᓗ ᐃᓗᐃᑦᑐᑦ ᑕᒪᓐᓇ ᐊᖑᓇᓱᓐᓂᖅ ᐱᖅᑯᓯᕐᒧᑦ ᑮᓇᐅᔭᑦ. 

ᐱᖓᓱᐃᑦ ᐃᑲᔪᖅᓯᖅᑕᐅᑦᑎᐊᖅᑐᑦ ᐱᓕᕆᕝᕕᒻᒪ ᐱᔭᒃᓴᖏᓐᓄᑦ ᑕᑯᓐᓈᖅᑕᖏᓐᓄᑦ.  

 

ᐃᓕᑕᖅᓯᓂᖅ ᓯᕗᒃᑲᑦᑕᖅᑕᑕᕋ ᐃᓄᓕᒫᖑᓪᓗᑎ ᑲᑎᒪ, ᑖᓐᓇ ᑎᒥ ᐃᖃᓗᒃᑑᑦᑎᐊᕐᒥ ᐊᓪᓚᕝᕕᖃᖅᑐᖅ, 

ᑲᖏᖅᓯᓂᕐᒥ ᐃᖃᓗᓐᓂᓗ. ᐃᖅᑲᓇᐃᔭᖅᑎᑦᑎᕗᑦ 11-ᓂ ᐃᖅᑲᓇᐃᔭᖅᑐᓂᒃ ᐃᓕᓐᓂᐊᖅᑐᓂ ᐊᒻᒪᓗ 

ᑳᓐᑐᕌᒃᖃᑐᑎᒃ 40-ᓂᒃ ᐃᓐᓇᕐᓂᒃ ᐃᓕᓴᐃᔨᓂᓪᓗ. ᐊᕐᕌᒍᑕᒫᑦ ᑖᒃᑯᐊ ᓄᓇᕗᒻᒥᐅᓕᒫᖑᓪᓗᑎᒃ ᐊᒻᒪᓗ 

ᐊᒥᓲᓂᖅᓴᐃᑦ ᐃᓅᓪᓗᑎᒃ. 

 

ᐅᖃᖅᑏ, ᖁᕕᐊᓱᒃᐳᖓ ᑖᓐᓇ ᐅᖃᒃᑲᓐᓂᕈᓐᓇᕋᒪ ᐱᓕᕆᕝᕕᒐ ᑕᐃᒪ ᑖᒃᑯᓄᖓ ᐱᓕᕆᓂᕐᒧᑦ ᐱᓕᕆᐊᒧᑦ 

ᐱᓕᕆᖃᑎᒌᓐᓂᕗᑦ ᐊᖏᖃᑎᒌᑦᑐᖅ ᐃᓕᑕᖅᓯᓂᖅ 2020-2021 ᑖᔅᓱᒥᖓ ᐊᖏᖃᑎᒌᒍᑎᒃᑯᑦ ᐃᓕᑕᖅᓯᓂᖅ 

ᐱᔭᕆᐊᖃᒻᒪᕆᑦᑐᓂᒃ ᐊᐅᓚᑦᑎᓂᕐᒧᑦ ᐃᑲᔪᖅᓱᖅᑕᐅᔪᑦ ᐊᐅᓚᑦᑎᐊᖏᓐᓇᓕᖁᓪᓗᒋᑦ. ᑖᒃᑯᐊᓗ ᐸᕐᓇᒃᓯᒪᔭᖏᑦ 

ᐃᖅᑲᓇᐃᔮᕆᔪᓐᓇᖅᑐᓂᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ ᐃᓕᓐᓂᐊᖅᑐᓕᕆᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 549 - 5(2): ᓄᓇ ᐃᓕᓐᓂᐊᕐᕕᒃ ᓄᓇᒥ ᐃᓕᓐᓂᐊᕈᑦ ᐃᓕᓴᕆᔭᐅᔾᔪᑎᑖᖅᑐᖅ 

ᑲᓇᑕᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓛᒃᑯᑦ ᐅᖃᖅᑏ ᐊᒻᒪᓗ ᒪᓕᒐᓕᐅᖅᑏᑦ ᓄᓇᕗᒻᒥᐅᑦ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᕐᕌᒍᒐᓴᓐᓄᑦ ᐃᓄᐃᑦ ᑖᒃᑯᐊ ᐱᓪᓚᕆᐅᑎᑦᓯᒪᕗᑦ ᓄᓇᒥ ᐊᕙᑎᑦᑎᓐᓂᓗ. ᑖᓐᓇ ᐱᒻᒪᕆᐅᕗᖅ ᑕᒪᓐᓇ 

ᐱᓕᕆᖃᑎᒌᓐᓂᒃ ᕿᑐᕐᖓᑎᓐᓄᑦ, ᒪᒃᑯᑦᑐᓄᑦ ᐊᑦᑐᐊᓂᖃᕐᒪᑦ ᓄᓇᒧᑐᐊᖑᖏᑦᑐᖅ. ᑭᓯᐊᓂᑦᑕᐅᖅ ᐃᓄᐃᑦ 

ᐱᒻᒪᕆᒋᔭᖏᓐᓄᑦ ᖃᐅᔨᒪᖏᓐᓄᑦ ᐅᑉᐱᕆᔭᖏᓐᓄᑦ ᐃᓕᖅᑯᓯᖏᓐᓄᓪᓗ. 

 

ᐃᓕᓐᓂᐊᕐᕕᑦᑎᓐᓂ ᓄᓇ ᐊᒃᓱᒻᒪᕆᐊᓗᒃ ᐱᒻᒪᕆᐅᔪᖅ ᐃᓕᑦᑎᕙᓪᓕᐊᓂᕐᒧᑦ ᐊᑐᖅᐸᓪᓕᐊᓪᓗᓂ, ᓄᓇᒥᑦ 

ᑐᙵᕕᓕᒻᒥ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᖅ ᐱᑎᑦᓯᕙᑉᐳᖅ ᐃᓕᓐᓂᐊᖅᑎᓂᑦ ᐃᓕᖅᑯᓯᑐᖃᕐᓄᑦ 

ᓈᒻᒪᒃᑐᓂᒃ. ᐃᓕᑦᓯᕙᓪᓕᐊᓂᕐᒧᓪᓗ ᐊᑐᖅᑕᐅᕙᒃᑐᓂ ᐅᖓᑖᓅᖅᑐᓄᑦ ᑎᓴᒪᓄᑦ ᐊᑭᓐᓇᕐᒥᐅᑕᓄᑦ 

ᐃᓕᓐᓂᐊᕐᕕᐊᕈᓯᕐᓂ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᓗᖓ ᓄᓇᒥ ᓄᓇ ᐃᓕᓐᓂᐊᕐᕕᖓ ᓇᓄᖅ ᐃᓕᓐᓂᐊᕐᕕᒃ 

ᓂᐊᖁᙴᒥ ᐊᐅᓪᓚᔾᔨᖃᑦᑕᖅᑐᖅ ᑲᓇᑕᓕᒫᒥᒃ ᐃᓕᓴᕆᔭᐅᓚᐅᕐᒪᑦ ᐊᕙᑎᓕᕆᓂᕐᒧᑦ ᐃᓕᓐᓂᐊᑎᑦᑎᓂᕐᒥ 

ᑐᓴᐅᒪᑎᑦᑎᓂᕐᒧᓪᓗ ᐱᐅᔪᒻᒪᕆᕐᒥ. ᒥᑭᓛᓂᑦ ᖁᕝᕙᓯᓐᓂᓕᓐᓅᖓᓗᓂ ᐅᐱᒋᕙᕗᑦ. 

 

ᑖᓐᓇ ᓄᓇ ᐃᓕᓐᓂᐊᕐᕕᒃ ᐱᓕᕆᕗᖅ ᓯᕗᓪᓕᖅᐹᖑᓪᓗᓂ ᐊᐅᓪᓚᔾᔨᖃᑦᑕᓂᕐᒧᑦ ᒥᑭᓛᓂ ᖁᕝᕙᓯᓐᓂᓕᓐᓄᑦ 2-

ᒧᑦ ᑲᓇᑕᓕᒫᒥᒃ. ᐃᓕᓐᓂᐊᖅᑏᑦ ᓯᓚᒦᖃᑦᑕᖅᑐᑦ ᓄᓇᒥ ᐃᓕᓐᓂᐊᖅᑐᑦ ᐅᓪᓗᑕᒫᑦ ᓯᓚ ᖃᓄᐃᒃᑲᓗᐊᖅᑎᓪᓗᒍ. 

ᓄᓇᒥ ᑐᙵᕕᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᑖᒃᑯᐊ ᐃᓕᑦᑕᕆᐊᖃᖅᑕᖏᑦ ᐃᓕᓐᓂᐊᕐᕕᖕᒥ 

ᐊᖑᒻᒪᑎᓪᓗᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒪᓐᓇ ᐃᖏᕐᕋᓂᖃᕋᔭᕈᓐᓇᓚᐅᖏᓚᖅ ᐃᑲᔪᖅᓱᖅᑕᐅᓚᕐᓂᖏᒃᑯᓂ 

ᓂᐊᖁᙴ ᐃᓕᓐᓂᐊᑎᑦᓯᔩᑦ ᑲᑎᒪᔨᖏᓐᓄᑦ, ᓂᐊᖁᙴᒥᐅᓄᑦ ᐊᖓᔪᖅᑳᕆᔭᐅᔪᓄᑦ ᐊᒻᒪᓗ ᐃᓕᓴᐃᔩᑦ ᓄᓇ 

ᐃᓕᓐᓂᐊᕐᕕᐊᓂᒃ ᐱᓕᕆᔨᖏᓐᓄᑦ. 

 

ᖁᕕᐊᓱᖃᑎᒋᑦᓯᐊᐸᒃᑲ, ᑕᒪᐃᓐᓂᑦ ᐱᓕᕆᐊᖃᖃᑦᑕᕐᓂᐊᕐᓂᒃᑯᑦ ᐃᑲᔪᖃᑕᐅᓚᐅᖅᑐᑦ ᑕᒪᑐᒥᖓ. 

ᐊᒻᒪᓗ ᓂᕆᐅᓐᓂᖃᑦᓯᐊᖅᐳᖓ ᐊᕐᕌᒍᒐᓴᓄᑦ ᑕᒪᓐᓇ ᐃᖏᕐᕋᓂᖃᖃᑦᑕᑲᓐᓂᑯᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 550 - 5(2): ᐃᓄᑐᖃᕐᓄᑦ ᓂᕿᓂᑦ ᐸᔪᖅᑕᐅᔾᔪᑎᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ ᖁᔭᓐᓇᒦᒃ, ᐅᖃᖅᑏ. ᐅᖃᖅᑏᑦ, ᐅᓗᒥ ᓂᑯᕕᒍᑎᖃᖅᐳᖓ ᐅᖃᐅᓯᖃᕈᒪᓪᓗᖓ  

ᐊᑑᑎᖃᑦᓯᐊᖅᑐᒥᒃ ᐱᒋᐊᖅᑕᐅᓯᒪᔪᒥᒃ ᐃᖅᑲᓇᐃᔭᖅᑎᑦᑎᓐᓄᑦ ᓄᓇᕗᒻᒥ ᒪᓕᒐᓕᕆᔨᒃᑯᓐᓂ. ᑏᓴᕝᕙᑕᒫᑦ, 

ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᐃᑲᔪᖅᐸᑕᖏᓪᓗ ᐋᖅᑭᑦᓱᐃᓲᖑᒻᒪᑕ ᖁᕕᐊᒋᔭᐅᓪᓗᓂ ᐃᓄᑐᖃᕐᓄᑦ 

ᓂᕆᖃᑎᒌᓐᓂᕐᒥᒃ. ᑕᕝᕙᓂ ᐊᕐᕌᒍᒥ, ᓄᕙᓐᓂᕐᔪᐊᖅ 19 ᐱᑎᓪᓗᒍ, ᑖᒃᑯᐊ ᒪᓕᒐᓕᕆᓂᕐᒥ ᐃᖅᑲᓇᐃᔭᖅᑏᑦ 

ᐸᔪᒍᒪᔪᒻᒪᑕ ᓂᕆᔭᐅᓂᐊᖅᑐᓂᑦ ᐃᓄᑐᖃᕐᓄᑦ. 

 

ᐅᖃᖅᑏ, ᐃᖅᑲᓇᐃᔭᖅᑏᑦ, ᑎᒍᔭᐅᓯᒪᔪᓪᓗ ᐃᑲᔪᖅᑕᐅᕕᖕᒥ ᑰᖃᕐᕕᖓᓂ, ᑐᒃᑐᒥᓂᓕᐅᖅᓱᑎᒃ ᐊᒡᒍᐊᓕᕿᓵᓂᒃ, 

ᐃᖃᓗᒥᓂᖅ ᖃᔪᓕᒃ, ᐸᓚᐅᒐᕐᓗ ᑕᒪᒃᑯᐊᓗ ᖁᕕᐊᓱᕝᕕᑦᓯᐅᑏᑦ ᓯᕙᓛᑦ.  

 

ᐃᑲᔪᖅᑕᕕᒻᒥ ᐃᖅᑲᓇᐃᔭᖅᑏᑦ ᐋᖅᑭᑦᓱᐃᓂᕐᒥᔪᑦ ᑐᓂᔭᑦᓴᓂᒃ ᓄᐊᑦᓯᓪᓗᑎᒃ, ᐊᑐᓂᒃ ᐸᔪᒍᑕᐅᓂᐊᖅᑐᑦ 

ᐃᓗᓕᖃᕐᓂᐊᕐᒪᑕ ᖁᕕᐊᓲᑎᒋᔭᐅᓗᑎᒃ ᑎᑎᕋᖅᓯᒪᕕᒋᔪᓂᒃ. 

 

ᑎᒍᔭᐅᓯᒪᔪᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕘᒥ ᐊᕐᓇᐃᑦ ᑎᒍᔭᐅᓯᒪᔪᑦ ᖁᕕᐊᓱᕝᕕᑦᓯᐅᑎᓂᒃ ᑎᑎᕋᖅᓯᒪᕕᒋᔪᓂᒃ. 

75 ᑖᒃᑯᓄᖓ ᐃᖃᓗᓐᓂ ᑐᓂᔭᐃᑦ, ᑖᒃᑯᐊ ᑲᑐᔾᔨᖃᑎᒌᒍᑕᐅᓪᓗᑎᒃ ᐊᒻᒪᓗ ᑕᒪᒃᑯᐊ ᐅᐱᒋᑦᑎᐊᐸᒃᑲ 

ᐱᓕᕆᖃᑕᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᑲᒪᔨᐅᒡᓗᓂ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 551 - 5(2): ᐱᕐᔪᐊᖑᓂᖓ ᐃᓪᓗᒃᓴᒥᒃ ᐅᑕᖅᑭᔪᐃᑦ ᐊᑎᖃᕐᕕᖓᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑦ. 

ᐅᖃᖅᑏ, ᐃᓪᓗᑭᔅᓴᑐᕐᔪᐊᓂᕐᒥᒃ ᓈᒻᒪᑐᒃᑯᑦ ᐃᓪᓗᑖᑦᑎᑦᑎᕙᓐᓂᖅ, ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ 

ᐱᕐᔪᐊᒻᒪᕆᐅᕗᖅ. ᑕᐃᒪᐃᒻᒪᑦ, ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᐃᑎᑦᓯᕙᑉᐳᑦ ᐃᒡᓗᓕᕆᔨᒃᑯᑦ 

ᐃᓪᓗᖁᑎᖏᓐᓄᑦ ᐃᓪᓗᑖᕋᓱᐊᕐᓂᒃᑯᑦ, ᓄᑖᕈᖅᑎᑦᑎᖃᑦᑕᕆᐊᖃᕐᓂᖏᓐᓂᒃ 6 ᑕᖅᑮᑦ ᐊᓂᒍᕋᐃᒻᒪᑕ. 

 

18−ᓂᒃ ᐅᑭᐅᖅᑖᑐᐊᕋᒥ ᐃᓪᓗᒥᒃ ᐱᓇᓱᐊᕈᓐᓇᐅᑎᒥᒃ ᑕᑕᑎᕆᔪᓐᓇᑕᑉᐳᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ. 

ᐋᖅᑭᒃᓱᑦᑕᐅᑉᐳᑦ ᓄᓇᓕᖏᑕ ᐅᑕᖅᑭᔾᔪᑎᖁᑎᖏᓐᓄᑦ, ᐱᔭᕆᐊᓕᖏᓐᓂᒃ ᒪᓕᓪᓗᑎᒃ. ᐃᓱᒪᒋᔭᐅᓗᐊᖅᐸᑦᑐᑦ 

ᐃᓪᓗᑖᖅᑎᑦᓯᒐᓱᐊᕐᓃᑦ ᐃᓚᖓ ᐃᓪᓗᖃᑦᓯᐊᖏᒃᑯᑎᒃ ᐊᖏᕐᕋᖃᖏᒃᑯᑎᒃ ᐅᕝᕙᓗ ᐃᓄᒋᐊᑦᑐᒦᒃᑯᑎᒃ. 

 

ᐅᑕᖅᑭᑯᑖᓐᓂᑦᑕᐅᖅ ᐱᔾᔪᑕᐅᕙᒃᑭᕗᖅ, ᐅᑯᐊ ᓇᓪᓕᐊᒃ ᐊᓯᔾᔨᖅᐸᑕ, ᐱᒻᒪᕆᐅᕗᖅ ᐱᓐᓇᔪᑦᑐᑦ ᑐᓴᖅᑎᑦᑎᓗᑎᒃ 

ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓂ ᓄᑖᖑᕆᐊᖃᕐᓂᖓᓂᑦ ᐱᓇᓲᑎᖏᓐᓂ. 

 

ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᐅᕙᓂ ᒪᓕᒐᓕᐅᕐᕕᒻᒥᑦ ᐃᖅᑲᐃᑎᒃᑭᕙᒃᑲ, ᓂᕈᐊᖅᑕᐅᕕᒥᓂᖏᓐᓂᑦ 

ᐱᒐᓱᐊᖁᓪᓗᒋᑦ ᐃᖅᑲᐃᑎᑦᑎᒋᐊᖁᓪᓗᒋᑦ ᓂᕈᐊᖅᑎᒋᓯᒪᔭᑦᑎᓐᓂᑦ ᐱᒐᓱᐊᕆᐊᖃᕐᓂᖏᓐᓂ ᐊᕐᕌᒍᖏᑦ 

ᒪᓕᑦᑐᒋᑦ, ᐃᓪᓗᑖᕋᓱᐊᕈᓐᓇᐅᑎᖏᓐᓂᑦ ᑭᒡᒐᑐᑕᖏᓐᓄᑦ. 

 

ᐱᒻᒪᕆᐅᔪᑦᑕᐅᖅ ᑭᒃᑯᓕᒫᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᐊᕐᓂᐊᕋᐃᒐᒥᑦ ᓇᑦᓯᐊᔾᔨᕙᑦᑐᑦ ᐱᒐᓱᐊᕈᑎᖏᓐᓂᒃ 

ᐊᑑᑎᖃᕐᒪᑕ ᓄᓇᕘᒥ ᐃᓪᓗᓕᕆᔨᕐᔪᐊᑯᓐᓂ.  

 

ᑐᓴᕋᐃᕋᑦᑕᓗ ᓄᓇᓕᓐᓂᑦ ᐱᔭᕆᐊᖃᓪᓚᕆᓐᓂᖏᓐᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ. (ᑐᓵᔨᒃᑯᑦ) 

ᐱᓕᕆᖃᑎᒌᒃᑯᑦᑕ, ᐅᖃᖅᑏ, ᑕᒪᒃᑯᐊ ᐃᓅᓯᕗᑦ ᓯᕗᓪᓕᐅᔾᔨᔪᑦ ᐊᒻᒪᓗ ᑐᕌᖅᑕᕗᑦ ᐱᔭᒃᓴᕗᑦ ᑎᓕᔭᐅᔾᔪᑎᕗᑦ 

ᑕᒪᒃᑯᓄᖓ ᐊᑦᑕᓇᖏᑦᑐᒥᑦ ᐊᑭᑐᓗᐊᖏᑦᑐᒥᒡᓗ ᐃᓪᓗᖃᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᓐᓂᕐᒧᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 552 - 5(2): 2020−ᒥ ᐱᓐᖑᐊᖅᑐᓕᕆᓂᕐᒧᑦ ᑭᐱᓐᖑᐃᔭᖅᑐᓕᕆᓂᕐᒧᓪᓗ 

ᐃᓕᓴᕆᔭᐅᔾᔪᑎᑖᖅᑐᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᒃᑯᑦ) ᐅᓪᓛᒃᑯᑦ ᓄᓇᕗᒻᒥᐅᑦ ᐊᒻᒪᓗ ᑲᓕᑯᒐ ᐅᐱᒋᓪᓗᒍ 

ᐊᑐᖅᑕᕋ ᐃᓪᓗᑯᓗᖕᒪ ᑖᓇ ᐹᒃ, ᓴᓇᓯᒪᔭᖓ ᖁᕐᓗᖅᑐᒥᐅᖅ. 

 

ᐅᖃᖅᑏ, ᖁᕕᐊᓱᒻᒪᕆᒃᐳᖓ ᐅᐱᒋᔪᒪᓪᓗᒋᑦ ᑖᒃᑯᐊ ᑐᓂᔭᐅᓚᐅᖅᑐᐃᑦ 2020 ᐱᙳᐊᖅᑐᓕᕆᓂᒃᑯᑦ 

ᐃᖃᐃᓕᓴᕐᓂᒧᓪᓗ ᑖᒃᑯᐊ ᑐᓂᔭᕕᓃᑦ, ᑖᒃᑯᐊ ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᒻᒥ ᓄᓇᕗᒻᒥ ᑲᑐᔾᔨᖃᑎᒌᓄᑦ 

ᑐᓂᔭᐅᓲᖑᒐᓗᐊᖅ, ᑕᒪᑐᒧᖓ ᑲᑎᓐᓂᖃᖅᑎᓪᓗᒋᑦ.  

 

ᑖᓐᓇ ᓄᕙᒡᔪᐊᕐᓇᖅᑕᖃᖅᑎᓪᓗᒍ ᓇᕈᓂᕐᒧᓪᓗ ᓄᖅᑲᖓᑎᑕᐅᔪᑦ ᖁᕕᐊᓲᑎᒋᔪᓐᓇᓚᐅᙱᓐᓇᑦᑎᒍᑦ. ᑕᐃᒪᐃᒻᒪᑦ 

ᑕᐃᒪ ᐅᐱᒋᔪᒪᕙᒃᑲ ᖁᔭᒋᔪᒪᓪᓗᒋᓪᓗ ᑖᒃᑯᐊ ᑐᓂᔭᐅᔪᓕᒫᑦ ᐱᔭᕇᑦᑎᐊᖅᓯᒪᔪᑦ, ᑐᓂᓯᒪᔭᖏᓐᓄᓪᓗ 

ᐱᙳᐊᖅᑐᓕᕆᓂᕐᒧᑦ ᐃᖃᐃᓕᓴᕐᓂᕐᒧᑦ ᓄᓇᕗᒻᒥ.  

 

ᑖᒃᑯᐊ ᐱᙳᐊᖅᑐᓕᕆᓂᕐᒧᑦ ᐃᖃᐃᓕᓴᕐᓂᕐᒧᓪᓗ ᑐᓂᔭᐅᓚᐅᖅᑐᑦ ᐅᑯᓂᖓ 6−ᓄᑦ ᐊᒡᒍᖅᓯᒪᔪᑦ ᐊᕐᕌᒍᒧᑦ ᐊᖑᑦ 

ᐃᑭᓪᓗᐊᖅ ᐊᕙᓪᓚᖅ ᐃᖃᓗᑦᑑᑦᓯᐊᕐᒥᐅᖅ, ᐊᕐᓇᖅ ᐃᖃᐃᓕᓴᖅᑎ ᓵᓐᑎᓕᐊ ᑲᖏᖅᖠᓂᕐᒥ. ᑖᒃᑯᐊ 

ᐱᓕᕆᖃᑎᒌᑦᑐᑦ 2019 ᑲᓇᑕᐅᑉ ᐅᐊᓕᓂᖓᓂᒃ ᓯᔾᔭᒥ ᐊᖅᓴᖅ ᐃᓕᒌᑦ ᓄᓇᕗᖑᓚᐅᖅᑐᑦ. ᑖᓐᓇ ᐊᐃᐱᓕ 

ᐆᑦᑐᕙᒃ ᒪᓕᑦᑕᐅᑎᒃᑎᔨ ᐃᖃᓗᑦᑑᑦᑎᐊᖅ. ᑯᕆᔅ ᑯᕈᒃᔅᒨᖅᑕᐅᓪᓗᓂ ᑖᓐᓇ ᐃᓕᓴᕆᔭᐅᔪᖅ. ᐊᒻᒪᓗ 

ᐃᓕᓴᕆᔭᐅᔪᖅ ᐊᔾᔨᐅᖏᑦᑐᒥᑦ ᑭᒻᐳᓕ ᐅᐋᑕᓐ ᖃᒪᓂ’ᑐᐊᕐᒥ. ᑭᐅᕈᓪ ᐊᒻᒪ ᑯᐊᑦᓂ ᑎᑭᕐᕈᖅ ᐅᖅᓱᖅᑑᒥ. ᐳᕌᓐᑕᓐ 

ᓇᖅᑐᖅ ᐅᖅᓱᖅᑑ ᐊᒻᒪ ᒫᑦ ᐅᐊᐃᔪ ᖁᕐᓗᖅᑑᕐᒥ.  

 

ᐊᒻᒪᓗᑲᓐᓂᖅ ᑖᒃᑯᐊ ᐱᙳᐊᖅᑐᓕᕆᓂᕐᒧᑦ ᒥᕐᖑᐃᖅᓯᕕᓕᕆᓂᕐᒧᓪᓗ ᑲᑐᔾᔨᖃᑎᒌᓐᓂ ᑐᓂᓯᓛᕐᒥᔪᑦ ᐱᖓᓱᓂᑦ 

ᐃᓕᓴᕆᔭᐅᔾᔪᑎᓂᑦ, ᐃᓕᓴᕆᔭᐅᔪᓂᑦ ᐱᔭᕇᑦᑎᐊᖅᓯᒪᔪᓂᑦ ᑐᓂᓯᒪᔪᑦ ᓄᓇᓕᖕᓂᑦ ᐱᙳᐊᖅᑐᓕᕆᓂᕐᒧᑦ. ᐅᑯᐊ 

ᑐᓂᔭᐅᓂᐊᖅᑐᑦ ᒪᒃᑯᑦᑐᖅ ᓯᕗᓕᖅᑎ ᑕᐃᔪ ᐊᐅᓚ ᐃᒃᐱᐊᕐᔪᖕᒥ, ᐊᒻᒪᓗ ᓯᐅᕋ ᖃᕕᖅ ᓴᓂᑭᓗᐊᕐᒥ.  

 

ᑖᒃᑯᐊ ᐱᙳᐊᖅᑐᓕᕆᓂᕐᒧᑦ ᓯᕗᓕᖅᑎᑦ ᐊᕐᕌᒍᑦ ᑕᓗᔪᐊᕐᒥᐅᑦ ᑐᓂᔭᐅᔪᖅ ᐊᒻᒪᓗ ᑲᓇᑕᐅᑉ ᐅᑭᐅᖅᑕᖅᑐᖅ 

ᐊᖓᔪᖅᑳᖅ ᐱᐅᔪᒻᒪᕆᒻᒧᑦ ᐋᓕᓴᓐ ᑐᕋᒻ ᓴᓂᑭᓗᐊᖅ ᐊᒻᒪᓗ ᖁᕐᕕᒃ ᐅᖅᓱᖅᑑᕐᒥ. ᐊᑏ, ᐃᑲᔪᓚᐅᙵ ᐅᐱᓗᒋᑦ 

ᑖᒃᑯᐊᓕᒫᑦ ᐅᐱᒋᓂᐊᕋᑦᑎᒍᑦ 2020−ᒥ ᐱᙳᐊᖅᑐᓕᕆᓂᕐᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᑦ ᑖᒃᑯᐊ ᐱᓇᓱᐊᖃᑦᑕᖅᑐᑯᓗᐃᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ 

ᐃᓅᓯᓕᕆᓂᕐᒧᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 553 - 5(2): ᓂᕿᖃᑦᑎᐊᖅᑎᑦᑎᓐᓄᕐᒧᑦ ᑲᑐᔾᔨᔪᐃᑦ ᐱᒋᐊᖅᑎᑕᐃᓪᓗ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᖃᖅᑎ. ᐅᓛᑦᓯᐊᕙᒃᑯᑦ ᐊᒻᒪᓗ (ᑐᓵᔨᑎᒎᓕᖅᑐᖅ) ᐅᓪᓗᒥ ᔫ 

ᓴᕕᑲᑖᖅ ᖁᔭᓐᓇᒦᖅᑲᕋ ᐊᕐᕕᐊᕐᒥ ᐱᓕᕆᑦᑎᐊᖅᓯᒪᔪᕕᔾᔪᐊᕌᓘᒐᕕᑦ.  

 

ᐅᖃᖅᑏ, ᖃᐅᔨᒪᒐᑦᑕ ᑕᐃᒪ ᓂᕿᖃᑦᑎᐊᕆᐊᖃᕐᓂᕐᖏᓛᖅ ᐃᓱᒫᓗᓇᖅᑐᐊᓘᒻᒪᑦ ᓱᓕ 

ᓂᕿᖃᑦᑎᐊᖃᑦᑕᖏᓐᓂᖅ, ᓇᒧᕈᓘᔮᓘᖅᓯᒪᒻᒪᑦ ᐋᓐᓂᐊᓕᕈᑕᐅᖃᑦᑕᖅᑐᓂᓗ ᐊᒻᒪ ᐃᓱᒪᒧᑦ ᐊᑦᑐᐃᖃᑦᑕᖅᑐᓂᑦ 

ᐊᒻᒪ ᐃᓕᒍᓐᓇᓂᑦᑎᓐᓂᑦ ᐃᖅᑲᓇᐃᔭᕈᓐᓇᓂᑦᑎᓐᓂᑦ ᒥᑭᓪᓕᕚᓪᓕᑎᑦᑎᖃᑦᑕᖅᑐᖅ ᐊᔅᓱᕈᖅᑎᑦᑎᓪᓗᓂ ᐃᓚᒌᓂᑦ 

ᓄᓇᓕᓐᓂᓪᓗ.  

 

ᒫᓐᓇ ᐊᕐᕌᒎᓯᒪᔪᑦ ᑕᑯᓯᒪᔪᒍᑦ, ᑕᑯᓯᒪᓂᖅᓴᒻᒪᕆᐅᔪᒍᑦ ᐊᑑᖃᓪᓚᕆᑦᑐᐊᓘᓂᖓᓂᒃ ᓂᕿ, ᑕᒪᒃᑯᐊ 

ᓄᕙᓐᓇᕐᔪᐊᓪᓗ ᐱᒡᒐᓇᖅᑎᑦᑎᔪᐊᓘᑎᓪᓗᒋᑦ. ᐃᓕᓴᕆᒍᒪᒐᒃᑭᑦ ᓴᙱᓂᖏᑦ ᓄᓇᓖᑦ ᐃᓚᒌᓪᓗ 

ᑲᑎᒍᓐᓇᖅᓯᒪᒻᒪᑦ ᐃᑲᔪᖅᓰᖃᑎᒌᑦᑐᑎᑦ. 

ᑕᕝᕘᓇ ᑲᑐᔾᔨᖃᑎᒌᖏᓐᓇᓂᒃᑯᑦ ᓂᕿᖃᑦᑎᐊᑎᑦᑎᒐᓱᐊᖅᑏᑦ ᐱᓕᕆᕕᒐ ᐱᓕᕆᖃᑎᖃᖅᓯᒪᔪᖅ ᑐᙵᕕᒃᑯᓐᓂᒃ 

ᑮᓇᐅᔭᓂᑦ ᐊᑐᐃᓐᓇᕈᐃᒃᑲᓐᓂᕈᓱᑦᑐᑕ, ᓄᓇᓕᓐᓂ ᓂᕿᖃᑦᑎᐊᖅᑎᑦᑎᒐᓱᐊᕈᑎᐅᔪᓄᑦ. 

 

ᒫᓐᓇ ᐊᕐᕌᒎᓯᒪᔪᒥᒃ ᑐᙵᕕᒃᑯᑦ ᐊᔾᔨᖏᓐᓂᑦ ᑐᓂᓯᓚᐅᖅᑐᐃᑦ ᐊᕐᕌᒍᑕᒫᑦ ᓄᓇᓕᓐᓄᑦ ᑐᓂᐅᖅᑲᖅᑕᐅᓲᓂᑦ 

$600,000−ᓂᑦ ᑐᓂᓯᒍᓐᓇᕐᓂᐊᕐᓂᕋᖅᑐᑎ ᐊᕐᕌᒍᓂᑦ ᐱᖓᓱᓂᑦ. ᑕᐃᑲᙵᑦ ᐳᕙᓪᓗᑦᑐᓕᕆᔾᔪᑎᔅᓴᒥᐅᓂᔪᓂᑦ 

ᑮᓇᐅᔭᓂᑦ. 

 

ᐊᒻᒪ ᖄᖓᒍᒃᑲᓐᓂᖅ, ᑕᕝᕘᓇ ᑲᑐᔾᔨᓪᓗᑕ $5.2 ᒥᓕᐊᓐ ᑮᓇᐅᔭᑦ ᑐᕌᖅᑎᑕᐅᓯᒪᒻᒥᔪᑦ ᓄᓇᓕᓐᓄᑦ ᓄᓇᕗᒻᒥ, 

ᐊᖅᑯᑎᒋᔭᐅᓪᓗᑎᑦ ᑎᒥᕈᓘᔭᐃᑦ ᐱᖃᑕᐅᓪᓗᓂᑦ ᒍᐊᑕᓐ ᑎᒥᖓ, ᓯᐸᕌᒃ ᑎᒥᖓ, ᓂᕿᒃᑯᕖᑦ ᑲᓇᑕᒥ, 

ᐊᒻᒪᓗᑦᑕᐅᖅ ᓯᑲᓐ ᕼᐋᕙᔅ ᐅᓪᓛᕈᕐᒥᑕᖅᑎᑦᑎᔩᑦ ᑲᓇᑕᒥ, ᐊᒻᒪᑕᐅᖅ ᓄᓇᓕᓐᓂᑦ ᓂᕿᒃᑯᕕᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑲᓇᑕᒥ (ᑖᒃᑯᐊ ᑕᐃᒫᒃ ᐊᑎᖃᐅᕐᖓᑕ). ᑖᒃᑯᐊ ᑮᓇᐅᔭᐃᑦ ᐊᒥᓱᐊᓗᓐᓂᑦ ᐃᑲᔪᖅᓰᓯᒪᔪᐃᑦ, 

ᐱᒋᐊᖅᑎᑕᐅᓯᒪᔪᓂᓪᓗ, ᓄᓇᖃᖅᑐᓂᑦ ᑲᑎᑦᑎᒍᓐᓇᖅᓱᓯᒪᔪᐃᑦ ᑕᐃᒫᓪᓗ ᐃᓕᒍᓐᓇᖅᑎᑦᑎᒍᓐᓇᖅᓯᒪᓪᓗᑎᑦ 

ᖃᓄᕐᓗ ᓯᐊᒻᒪᑦᑎᕆᒍᓐᓇᕐᒪᖔᑕ ᓄᕿᓂᑦ.  

 

ᐅᑦᑑᑎᒋᔪᓐᓇᖅᑕᕗᑦ ᑕᕝᕙ , ᓂᕿᓂᒃ ᓱᕋᑦᑕᐃᒪᑎᑦᑎᓂᕐᒧᑦ ᐊᐅᓚᑕᐅᓚᐅᖅᑐᖅ ᐅᖃᓕᒫᕐᓂᕐᒧᑦ ᑲᑎᒪᔨᖏᓐᓂᑦ 

ᑲᖏᖅᓯᓂᕐᒥ 32 ᐱᖃᑕᐅᓪᓗᑎᒃ, ᑐᑦᑐᒥᑦ, ᐅᒥᒻᒪᕐᒥᒃ, ᐃᖃᓗᒻᒥᒃ, ᒪᑦᑖᕐᒥᒃ, ᐸᐅᕐᖓᓂᓪᓗ ᓱᕋᔾᔭᐃᖅᓯᓂᕐᒥᑦ 

ᐃᓕᓴᓚᐅᖅᑐᐃᑦ ᐊᑯᓂᒃ ᐱᒋᔭᐅᒍᓐᓇᓂᐊᕐᖓᑕ. ᐅᐊᑦᑎᐊᕈ ᓂᕿᑕᖃᙱᓂᖅᓴᐅᓕᖃᑦ ᐱᑕᖃᕈᓐᓇᓛᕐᖓᑦ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᖄᖓᒍᒃᑲᓐᓂᖅ, ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ ᓄᓇᓖᑦᑕᐅᖅ ᐱᓕᕆᓪᓚᕆᑦᑐᐊᓘᖃᑦᑕᓚᐅᖅᑐᐃᑦ 

ᐸᔪᑦᑎᕆᓪᓗᑎᑦ ᓂᕿᓂᑦ ᐊᔪᖅᓴᖅᑐᓄᑦ. ᐅᑦᑑᑎᒋᓗᒍ ᕿᑭᖅᑕᕐᔪᐊᕐᒥ 160−ᐸᓗᒻᒪᕇᑦ 

ᓂᕿᑖᖅᑎᑕᐅᖃᑦᑕᓚᐅᖅᑐᑦ ᐊᑕᐅᑦᑎᒃᑯᑦ ᐃᓄᔅᓯᐅᑎᓂᓪᓗ ᓂᕿᓂᑦ ᐱᑎᑕᐅᖃᑦᑕᖅᑐᑎᒃ. ᑕᐃᒫᑦᑕᐅᖅ 

ᐃᓪᓗᓕᒻᒥᑦ 300 ᐊᖏᕐᕋᕆᔭᐅᔪᐃᑦ ᐸᔪᑦᑎᕆᔭᐅᒪᕐᒥᔪᐃᑦᑕᐅᖅ. 

 

ᓯᕗᓪᓕᐅᑎᑕᖏᑦ ᓄᓇᕗᒻᒥ ᓂᕿᖃᑦᑎᐊᖅᑎᑦᑎᒐᓱᐊᖅᑎᐅᔪᓄᑦ, ᒫᓐᓇ ᐊᕐᕌᒍᑦᑎᓐᓂᒃ, ᐱᓕᒻᒪᒃᓴᐃᓂᐊᖅᑐᐃᑦ 

ᓄᓇᓕᓐᓂ ᑐᙵᕕᖃᖅᑐᓄᑦ ᓂᕿᓕᕆᔨᐅᔪᓄᑦ, ᓂᕿᖃᖅᑎᑦᑎᔨᐅᔪᓄᑦ. ᐃᓕᓐᓂᐊᖃᑎᒌᓪᓗᑎᒃ 

ᐊᔪᕈᓐᓃᖅᓴᐃᓛᖅᑐᐃᑦ ᑕᒪᒃᑯᓂᖓ ᑲᑎᒪᔾᔪᑎᖃᖃᑦᑕᕐᓗᑎᑦ ᐱᕙᓪᓕᐊᔪᓕᕆᓂᕐᒥᒃ, ᐊᐅᓚᑦᑎᓂᕐᒥᓪᓗ, 

ᑐᔅᓯᕋᐅᑎᓕᐅᕐᓂᕐᒥᒃ, ᓂᕿᓂᑦ ᐱᒐᓱᐊᕐᓂᕐᒥᒃ. ᐊᒻᒪᑦᑕᐅᖅ ᐊᑐᐃᓐᓇᕆᔭᑦᑎᓐᓂ ᐊᑐᕈᓐᓇᕐᓂᕐᒥᑦ ᐊᒻᒪ 

ᑲᑎᒪᔨᑎᑐᑦ, ᑲᑎᒪᔨᒃᑯᑦ ᐊᐅᓚᑦᑎᓂᕐᒥᒃ. 

 

ᐅᖃᖅᑏ, ᒫᓐᓇ ᐊᑲᐅᓈᕐᓂᖓᓂᒃ ᖁᔭᓕᒍᒪᔭᒃᑲ ᐊᔅᓱᕈᖅᓯᒪᔪᕕᔾᔪᐊᕌᓘᒻᒪᑕ ᓄᓇᓕᓐᓂᑦ ᑮᓇᐅᔾᔭᔅᓴᒐᑎᑦ 

ᐃᑲᔪᖃᑦᑕᖅᑐᐃᑦ, ᑕᒪᒃᑯᓂᖓ ᐱᒋᐊᖅᑎᑕᐅᓯᒪᔪᓂᑦ ᓴᖅᑭᕈᓐᓇᖅᑎᑦᑎᓯᒪᒻᒪᑕ, ᐊᒻᒪᑦᑕᐅᖅ ᐃᑲᔪᕈᓐᓇᖅᓯᒪᓪᓗᑎᒃ 

ᓂᕿᖃᑦᑎᐊᖅᑎᑦᑎᓂᕐᒥᒃ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᐱᒋᐊᓚᐅᖅᑎᓐᓇᑕᐃᓛᒃ 

ᓇᓗᓇᐃᕈᒪᕗᖓ ᑕᕝᕗᖓ ᐃᒡᓗᔪᐊᕐᒧᑦ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ ᐸᑎᖅ ᓇᑦᓯᖅ ᐅᓪᓛᖅ ᐋᓐᓂᐊᖅᑲᐅᒻᒪᑦ 

ᑕᕝᕙᓃᑐᓐᓇᔾᔮᙱᑦᑐᖅ. 

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᓪᓗ, ᒥᔅ ᑕᐅᑐᙱ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 81 - 5(2): ᐃᓕᓴᖅᓯᓂᖅ ᓲᓴ ᓴᕕᑲᑖᕐᒥᒃ (ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᐅᑉᓛᒃᑰᖅᐸᒃᑲ ᐃᒡᓗᓕᒑᕐᔪᖕᒥᐅᑕᐃᑦ, ᑲᖏᖅᓯᓂᕐᒥᐅᑕᐃᑦ ᐅᐃᒐᓗ 

ᑕᐅᑐᓐᓂᖅᐸᑦ ᐅᑉᓗᖃᑦᑎᐊᕆᑦ, ᐱᖅᓯᖅᑑᒐᓗᐊᖅ. 

 

ᐅᖃᖅᑏ, ᐅᑉᓛᖅ ᓇᖏᖅᓯᔪᖓ ᐃᓕᑕᖅᓯᔪᒪᒋᓪᓗᖓ ᐃᓄᖕᒥ ᐃᓱᒪᒋᔭᐅᓗᐊᕈᓐᓇᙱᑦᑐᒥᒃ. ᑖᓐᓇ ᐃᓄᒃ 

ᑲᖏᖅᓯᓂᒧᙵᐅᒋᐊᖅᑎᓪᓗᖓ ᓇᒃᓴᖅᑎᑦᑎᓚᐅᖅᓯᒪᖕᒪᑦ ᑐᖑᔪᖅᑐᕈᓗᖕᒥᒃ ᕿᔪᖁᑎᐅᔮᖅᑐᒥᒃ ᑲᖏᖅᓯᓂᕐᒧᑦ. 

ᑕᐃᑯᖓ ᖃᑕᙳᑎᒌᓄᑦ ᐊᓈᓇᖃᕈᓐᓃᖅᑐᓄᑦ ᑐᕌᖅᑎᓱᓂᐅᒃ. ᑕᐃᓐᓇ ᕿᔪᖁᑎᐅᔮᖅᑐᖅ ᐊᔾᔭᕋᑦᑎᒍᑦ 

ᓄᑕᕋᑯᓗᐃᓪᓗ, ᐊᑦᑕᖓᓪᓗ ᖁᕐᕕᐅᕋᐅᔭᓕᓚᐅᕐᒪᑕ. ᓂᐱᖅᑯᖅᑐᒡᓗᑎᑦ ᕿᐊᙱᑦᑐᑦ, ᖁᕐᕕᐅᖅᑐᑦ. ᓱᓇᐅᕝᕙ 

ᓄᑕᕋᓄᑦ ᐊᓈᓇᐃᓵᖅᑐᓄᑦ ᐊᓐᓄᕌᕆᐅᔭᔪᑦ. ᐊᑦᑐᖅᑕᐅᓚᐅᖅᑐᖅ ᐆᒻᒪᑎᒐ. 

 

ᐊᒥᓱᑎᒍᑦ ᓂᕈᐊᖅᑕᐅᓯᒪᔪᒍᑦ, ᐊᓯᕗᓪᓗ, ᐱᓕᕆᔪᒻᒪᕆᐊᓘᓪᓗᑕ ᐃᓕᐊᕐᔪᖕᓂᒃ ᐃᓱᒪᔪᓐᓇᙱᓐᓇᑦᑕ. ᑭᓯᐊᓂ 

ᑖᓐᓇ ᐃᓄᒃ ᐃᓱᒪᓚᐅᖅᓯᒪᔪᖅ. ᑕᐃᒪᓕ ᐃᓄᐃᑦ ᐅᐱᒍᓱᖃᑦᑕᖅᑐᖓ, ᑕᒻᒪᐅᑕᐅᖃᑦᑕᕋᓐᓄᒃ ᑖᓐᓇᓗ ᐊᕐᓇ 

ᐅᕙᖓᓗ ᐃᓛᓂᒃᑯᑦ ᓄᑲᕆᔭᐅᓇᓱᒋᑦᑕᖅᓱᓂ, ᐃᓛᓐᓂᒃᑯᑦ ᒪᕐᕆᐊᕆᔭᐅᓇᓱᒋᖃᑦᑕᖅᓱᓄᒃ. ᑲᑎᒃᑳᖓᓐᓄᓪᓗ 

ᐊᔾᔨᒌᙱᑦᑎᐊᕋᓗᐊᖅᑐᒍᒃ.  

 

ᑖᓐᓇ ᐃᓄᒃ ᐅᐱᒋᑦᑎᐊᖅᑕᕋ. ᐅᓐᓄᒃ ᑕᖃᓯᒪᓕᖅᑎᓪᓗᑕ ᐅᖃᖅᑏ, ᑕᒡᕙᓃᒍᓐᓇᙱᑦᑎᓪᓗᑎᑦ 

ᑲᑎᒪᕈᓘᔭᕋᓗᐊᖅᓱᑕ ᖃᕆᐊᕋᓅᕋᒪ ᖁᕕᐊᓱᑦᑕᐅᓚᐅᕋᒪ ᐱᐅᔪᒻᒪᕆᐊᓗᖕᒥᒃ. ᐅᖃᖅᓱᓂ, ᒪᕐᕆᐊᕐᓂᒃ, 

ᑐᑭᓯᑲᐅᑎᒋᓪᓗᖓ ᑭᓇᐅᒻᒪᖔᖅ ᑕᒻᒪᐅᑕᐅᖃᑦᑕᕋᓐᓄᒃ.  

 

ᑖᓐᓇ ᕿᓂᕈᓐᓇᙱᑦᑐᖅ ᐃᓄᖕᓄᑦ ᑕᐅᑐᑦᑕᐅᔪᒪᓂᕐᒥᒃ. ᐊᒥᓱᑎᒍᑦ ᑕᐅᑐᑦᑕᐅᔪᒪᓕᓲᖑᒐᑦᑕ ᑕᒃᑰᒃ 

ᐱᓕᕆᔪᐊᓘᔪᖓ, ᐱᕐᔪᐊᖅᓯᒪᔪᖓ. ᑭᓯᐊᓂ ᐃᖕᒥᒍᑦ ᐊᑑᔭᖅᓱᓂ ᓴᐳᔾᔨᑦᑎᐊᖅᓯᒪᔪᖅ ᒐᕙᒪᑦᑎᓐᓂᒃ. ᓲᖃᐃᒻᒪ. 

ᓯᕗᓕᖅᑎᑦᑕ ᔫ ᓴᕕᑲᑖ ᓄᓕᐊᖓ ᓲᓴᓐ ᓴᕕᑲᑖᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᙱᑦᑐᖅ ᓯᕗᓕᖅᑎᕗᑦ ᐃᒃᓯᕙᐅᑕᕐᒥᓂᒃ ᐃᒃᓯᕚᕋᔭᙱᑦᑐᖅ ᑕᑉᐱᖅᑐᖅᑕᐅᙱᒃᑯᓂ, ᐊᒻᒪ ᐅᕙᒍᑦ, 

ᑖᔅᓱᒧᖓ ᓂᐸᐃᕋᐅᔭᖅᑐᒧᑦ ᐃᓄᖕᒧᑦ. ᐆᒻᒪᑎᒥᒍᑦ ᐃᓕᐊᕐᔪᖕᓂᑦ ᖃᐅᔨᔭᐅᙱᔅᓱᓂ ᐃᑲᔪᖃᑦᑕᖅᑐᖅ. ᑐᓂᓯᕙᑦᑐᖅ 

ᐅᕙᒍᑦ ᐃᓱᒪᒋᙱᑕᑦᑎᓐᓂᒃ. 

 

 

ᖁᔭᓐᓇᒦᖅᐸᕋ, ᓄᑲᕋ, ᒪᕐᕆᐊᖑᖃᑎᒋᔭᕋ ᓱᓴᓐ ᓴᕕᑲᑖᖅ. ᖁᔭᓐᓇᒦᒃ ᓱᓴᓐ ᐊᒻᒪ ᐊᖏᔪᐊᓘᔮᓕᖅᑎᓚᐅᕋᖕᒪ 

ᑐᓂᒐᖕᒪ. ᖁᔭᓐᓇᒦ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᒧᓪᓗ, ᒥᔅᑕ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 802 - 5(2): ᐅᓗᕆᐊᓇᖅᑯᒦᓐᓂᖏᑦ ᓄᕙᕐᔪᖓᖅᑯᖏᒃ (ᒪᐃᓐ) 

 

ᒪᐃᓐ: ᒪ’ᓇ. ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ ᐊᕐᕕᐊᕐᒥᐅᓪᓗ ᑎᑭᕋᓪᔪᐊᕐᒥᐅᑦ. ᐅᖃᖅᑎᑦᓯᔩ, ᑕᒪᓐᓇ 

ᓄᕙᓐᓇᕐᔪᐊᓕᕆᓂᖅ ᐅᖃᐅᕼᐃᕆᒋᐊᖃᕋᑉᑯ ᕼᐅᓕ. ᓇᖕᒥᓂᖅ ᒪᓕᒐᓕᐅᖅᑎᐅᖦᖢᖓ ᑕᒪᖕᓇ ᓄᕙᓐᓇᕐᔪᐊᖅ 

ᑐᑭᕼᐃᕚᓪᓕᕈᑎᒋᕼᐃᒪᒐᑉᑯ ᖃᓄᖅ ᐊᑦᑐᐊᑐᕋᐅᓐᓂᖏᑦᑕ ᒥᒃᕼᐋᓄᑦ. ᐃᒡᓗᓕᕆᓂᐅᑉᓗ, 

ᐋ’ᓂᐊᖅᑎᑦᑕᐃᓕᑎᑦᓯᓂᐅᑉᓗ. ᐊᑦᑐᐊᑐᕋᐅᓪᓚᕆᒻᒪᑕᓂᓛᒃ ᐅᖃᖅᑎᑦᓯᔩ ᖃᐅᔨᒪᓗᑦᑖᖅᑰᕋᑉᑕ. 

 

ᐃᒻᒪᖄ ᐅᖃᖅᑎᑦᓯᔩ, ᒫᓐᓇ ᓈᕼᐅᑎᓂᒃ ᐅᓂᒃᑳᕋᔭᕈᒪ ᐳᕙᓪᓗᖕᓂᐅᑉ ᒥᒃᕼᐋᓄᑦ, ᐅᕝᕙᓘᓐᓃᑦ ᐃᕼᐅᒪᒃᑯᑦ 

ᐊ’ᓂᐊᕈᑎᒋᔭᐅᑦᕼᐅᖅᑐᑦ ᒥᒃᕼᐋᓄᑦ ᐊᒻᒪ ᐃᒡᓗᓕᕆᓂᐅᑉ ᒥᒃᕼᐋᓄᑦ, ᐃᖅᑲᐃᑎᑦᓯᓇᔭᖅᐳᖓ ᑕᒪᒃᑯᐊ 

ᐊᑦᑐᐊᑐᕋᐅᕐᓂᖏᑕ ᒥᒃᕼᐋᓄᑦ. ᑭᕼᐃᐊᓂ ᐅᑉᓛᖅ ᐅᖃᖅᑎᑦᓯᔩ, ᓈᕼᐊᐅᑎᓂᒃ ᐅᓂᒃᑳᕐᓂᐊᙱᑐᖓ ᑭᕼᐃᐊᓂ 

ᐃᒻᒪᖄ ᒪᓕᒐᓕᐅᖅᑎᐅᑉᓗᑕ ᑕᐅᑐᖅᑰᖅᑑᑉᓗᐊᕋᔭᕈᑦᑕ ᐅᑉᓛᖅ ᐱᐅᓂᖅᕼᐊᐅᓇᔭᖅᑰᕐᒪᑦ ᐃᕼᐅᒪᒐᒪ. 

 

ᐊᑏ, ᐅᖃᖅᑎᑦᓯᔩ, ᑕᐅᑐᖅᑰᓚᐅᕆᑦ, ᒪᓕᒐᓕᐅᖅᑎᐅᖃᑎᒃᑲ ᑕᐅᑐᖅᑰᓚᐅᕆᑦᑎ. ᐅᖃᓗᒡᕕᐅᔪᕼᐃ 

ᐃᖢᐊᖅᕼᐊᐃᔨᒧᑦ ᐅᕝᕙᓘᓐᓃᑦ ᓇᔭᙳᐊᒧᑦ, ᐅᖃᐅᑎᔭᐅᓪᓗᕼᐃ ᓄᕙᓇᕐᔪᐊᖃᖅᑐᑎᑦ, ᓄᕙᓐᓇᕐᔪᐊᖃᖅᐳᑎᒎᖅ. 

ᒫᓐᓇ ᑕᐃᒪ ᐱᒋᐊᕐᓗᒍ ᐃᓄᑑᒋᐊᖃᓕᖅᐳᑎᑦ ᐃᒡᓗᐊᕐᕆᔭᖅᐱ ᐃᓗᐊᓂ ᐊᓂᒃᑕᐃᓗᓕᑎᓪᓗ. 

ᐃᒡᓗᔪᐊᕐᒥᐅᑕᐅᖃᑎᒋᔭᑎᑦ ᐊᐃᑦᑐᖅᑕᐃᓕᓗᒋᑉᓗ ᓄᕙᕐᓇᕐᔪᐊᕐᒥᒃ.  

 

ᐊᑏ, ᐅᖃᖅᑎᑦᓯᔩᑦ, ᖄᒃᑲᓐᓂᐊᒍᑦ ᑕᐅᑐᖅᑰᕆᑦ, ᖁᓕᓂᑦ ᐃᒡᓗᕐᔪᐊᕐᒥᐅᑕᐅᖃᑎᖃᖅᑐᑎᑦ ᐊᒻᒪᓗ 

ᓇᖕᒥᓂᕐᓘᓐᓃᑦ ᐃᒡᓗᕈᕼᐃᖃᙱᑦᑐᑎᑦ. ᖃᖏᓐᓇᔭᕈᕕᑦ ᑕᒪᓐᓇ ᐊᒃᕼᐅᕈᖅᑎᑦᓯᑲᓐᓂᑦᑕᕐᒪᑦ ᐃᒡᓗᓕᕆᓂᖅ, 

ᐃᒡᓗᕐᔪᐊᖃᑦᓯᐊᙱᓐᓂᖅ. 

 

ᐅᖃᖅᑎᑦᓯᔨ, ᐱᕕᖃᖅᑎᑕᐅᒃᑲᓐᓂᖅᑑᑉᓗᐊᕋᔭᕈᒪ ᐅᓂᒃᑳᑲᓐᓂᒐᔮᖕᓂᐊᕋᓗᐊᖅᐳᖓ ᐊᖏᖅᑕᐅᓐᓂᕈᒪ ᑭᕼᐃᐊᓂ.  

ᒪᓕᒐᓕᐅᖅᑎᐅᖃᑎᒻᓄᑦ ᐊᐱᕆᕗᖓ ᒫᓐᓇ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᒃᓯᕋᕐᒪᑦ ᐃᓚᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᖓᓄᑦ. ᐋᒃᑳᖅᑐᖃᖅᐹ? 

ᐊᒃᑳᖅᑐᖃᙱᒻᒪᑦ. ᑲᔪᓯᔪᓐᓇᖅᐳᑎᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓇ ᒪᓕᒐᓕᐅᖅᑎᐅᖃᑎᒃᑲ. ᐊᑏ ᑕᐅᑐᖅᑰᖅᑐᑉᓗᐊᕈᑉᕼᐃ, ᐃᒻᒪᖄ 

ᑐᑭᕼᐃᕚᓪᓕᕈᑎᒋᔫᑉᓗᐊᕋᑉᑎᒍᑦ ᑕᒪᓐᓇ ᐊᒃᕼᐅᕈᓐᓇᖅ, ᐊᒃᕼᐅᕈᖅᑎᑦᓯᕐᔪᐊᖅᑕᕐᒪᑦ ᑕᒪᓐᓇ 

ᐃᒡᓗᕐᔪᐊᖃᑦᓯᐊᙱᓐᓂᖅ, ᐊᒻᒪᓗ ᐸᖕᒥᐅᕐᓂᖅ. ᐃᒡᓗᕐᔪᐊᕐᒥᒃ ᒥᑭᒃᕼᐊᕐᓂᖅ.  

 

ᐅᖃᖅᑎᑦᓯᔩ, ᓄᕙᖕᓇᕐᔪᐊᖅᑖᖅᑐᑦ, ᓄᕙᖕᓇᕐᔪᐊᖃᕐᓂᕋᖅᑕᐅᕼᐃᒪᔪᑦ ᐅᕙᒻᓄᑦ ᐅᖃᓗᖅᑕᖅᕼᐃᒪ’ᒪᑕ 

ᐊᐱᕆᑉᓗᑎᑦ, ᓇᒧᑦ, ᓇᒧᒃᑭᐊᖅ ᕼᐃᓂᒋᐊᖅᑐᕈᐊᓕᕋᒪ? ᐅᕙᑦᑎᓃᑦᑐᐊᙱ’ᓇᒪ. ᐃᓚᒃᑲ ᓄᕙᖕᓇᕐᔪᐊᕐᒥᒃ 

ᐊᐃᑦᑐᕈᐊᙱᓐᓇᑉᑭᑦ, ᓇᒧᑦ ᑕᐃᒪ  

ᐱᔫᓪᓗᐊᕐᓂᐊᓕᖅᐳᖔ? ᕼᐃᓂᒃᑕᕐᕕᖕᒧᑦ ᓇᒧᑦ?  



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᖦᖢᖓ ᑭᐅᔾᔪᑎᒃᕼᐊᖃᖅᑕᖅᕼᐃᒪᙱᑉᐳᖓ ᑭᒃᑯᓪᓘᒐᓗᐊᖅ. ᒫᓐᓇᒧᑦ ᐊᕐᕕᐊᓂ ᐆᑦᑑᑎᒋᓗᒍ, 

ᓄᕙᖕᓇᕐᔪᐊᖅ ᐱᔾᔪᑎᒋᑉᓗᒍ ᐃᓂᒃᕼᐊᓂᒃ, ᐃᓂᒃᕼᐊᒃᑲᓐᓂᖏᖕᓂᑦ ᖃᑉᓗᓈᑎᑐᑦ ᐊᓯᐊᓂᒃ ᓇᔪᒐᖃᕐᓗᑕ ᑏᑦᑐᓂᒃ 

ᐋᖅᑭᒃᕼᐃᐃᒪᙱᓐᓇᑉᑕ ᕼᐅᓕ. 

 

ᑕᒪᓐᓇ ᐊᐱᖅᕼᐆᑕᐅᑦᑕᖃᑦᑖᖅᑐᖅ ᕼᐊᖅᑭᑎᑕᐅᕼᐃᒪᙱ’ᒪᑦ ᕼᐅᓕ ᐄᑯᓗᒃ. ᐅᒡᒍᐊᖅᐳᖓ. ᑕᒪᓐᓇ 

ᐃᒡᓗᕐᔪᐊᓕᕆᓂᖅ ᐋ’ᓂᐊᖅᑕᐃᓕᑎᑦᓯᓂᕐᒧᑦ ᐊᑦᑐᐊᓂᖃᓪᓚᕆᑦᑎᔾᔪᒍ ᑕᒪᓐᓇ ᓄᕙᖕᓇᕐᔪᐊᖅ ᐃᖅᑲᐃᑎᑦᓯᓯᒪ’ᒪᑦ. 

ᑐᑭᓯᕚᓪᓕᐊᖅᑎᑦᓯᕼᐃᒪ’ᒪᓪᓗ. ᐅᐊᑦᓯᐊᕈ ᐱᕕᖃᓕᕈᒪ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᐊᐱᖅᕼᐅᕈᒫᒐᓗᐊᕋᒐ. 

ᐊᐱᖅᕼᐅᕈᐊᕋᓗᐊᒐᕋ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓂᕆᔭᖏᑦ ᖃᓄᖅ ᐊᑦᑐᖅᑕᐅᕼᐃᒪ’ᒪᖔᑖ 

ᓄᕙᖕᓇᕐᔪᐊᕐᒧᑦ ᒫᓐᓇᐅᔪᖅ, ᒫᓐᓇᒧᑦ ᑎᑭᖦᖢᒍ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᖃᐅᔨᒪᔪᖓ ᑕᕝᕙᓂ ᐃᒡᓗᕐᔪᐊᕐᒦᑦᑐᑎᒍᑦ ᐊᕐᕕᐊᕐᒥᐅᑦ ᐃᖅᑲᐅᒪᑦᑎᐊᖃᑦᑕᖅᑕᕗᑦ 

ᐃᑲᔪᖅᑐᑦᓯᐊᖅᑕᕗᑦ ᖃᓄᐃᑦᑑᓐᓃᖁᑦᓯᐊᖅᑕᕗᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕈᒪ. ᑲᔪᓯᓗᑕ. 

ᓈᓴᐅᑎᓕᒃ 4. (ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ. ᑕᓪᓕᒫᑦ. (ᑐᓵᔨᑎᒎᕈᓐᓃᖅᑐᖅ) 

ᐊᑐᕈᓐᓇᓗᐊᙱᑕᕗᑦ ᑖᓐᓇ. (ᑐᓵᔨᑎᒎᓕᖅᑐᖅ) ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) 6. 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᙳᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1161 - 5(2): ᐃᓄᓕᒫᖅᓯᐅᑎᔅᓴᐃᑦ ᐃᒡᓗᐃᑦ ᓴᓇᔭᐅᓂᒃᑲᖏᓐᓄᑦ ᐸᕐᓇᐅᑎᑦ (ᕿᓐᖑᖅ) 

 

ᕿᓐᖑᖅ: ᐅᑉᓛᒃᑰᖅᐸᑉᓯ ᒪᓕᒐᓕᐅᖅᑎᐅᖃᑎᒋᔭᑉᓯ. ᓇᑦᓯᓕᖕᒥᐅᑕᐅᖃᑎᒃᑲᓪᓗ ᐃᓚᐃᑦᑐᐹᑦ ᑕᕝᕙᓐᓇ 

ᐃᖅᑯᒪᓕᖅᑐᑦ ᓇᓗᓇᙱᑦᑐᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᔭᕋ ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐊᐅᓚᔨᔪᒃᓴᐅᒻᒪᑦ ᒥᓂᔅᑕ ᐅᖃᐅᓯᖃᖃᑦᑕᖅᓯᒪᒐᒪ ᐃᒡᓗᑭᒃᓴᓗᐊᖅᐸᓐᓂᖓᓂᒃ. ᐃᑲᔪᖅᑐᐃᒻᒪᕆᖃᑦᑕᖅᓯᒪᓪᓗᖓᓗ 

ᑕᒪᒻᓇ ᐃᒡᓗᑭᑦᓴᓗᐊᕐᓂᖅ ᐱᓪᓗᒍ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᓇᑦᓯᓕᖕᒧᑦ ᓂᕈᐊᖃᑦᑕᖅᓯᒪᒐᒪ ᐃᑲᔪᖅᑐᐃᑉᓗᖓ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐃᒡᓗᓕᐅᓕᒫᕐᓂᐊᖅᑎᓪᓗᒋᑦ ᑰᒑᕐᔪᕐᒥ ᑕᓗᕐᔪᐊᕐᒥᓪᓗ. ᒥᓂᔅᑕᓗ ᖃᐅᔨᒪᖕᒪᑦ 30 ᓄᑖᑦ 

ᐃᒡᓗᓕᐅᖅᑕᐅᔪᒫᕐᓂᐊᖅᓯᒪᖕᒪᑕ ᑰᒑᕐᔪᖕᒥ ᐊᒻᒪ ᑕᓗᕐᔪᐊᕐᒥ 2020-2021-ᒥ ᐊᒻᒪ 2021-2022 ᑮᓇᐅᔭᐅᑉ 

ᐊᕐᕌᒎᖏᖕᓂᑦ. 

 

ᑕᖅᑭᒋᓵᓚᐅᖅᑕᑎᓐᓂᒃ ᑕᖅᑭᑉ ᐱᒋᐊᕐᓂᖓᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᒪᓂᒪᑎᑦᓯᓚᐅᖅᐳᑦ ᑕᓪᓕᒪᓂᒃ 

ᐃᒡᓗᓂᒃ ᓴᓇᖁᑉᓗᒋᑦ ᑰᒑᕐᔪᒻᒥ. ᑖᓐᓇᓗ ᓇᓗᓇᐃᖅᓯᒪᓪᓗᓂ ᐃᓄᐃᑦ ᐃᖅᑲᓇᐃᔭᖅᑕᕆᐊᖃᖅᐸᓛᕐᓂᖏᓐᓂᒃ 

30%−ᖏᖕᓃᑦᑐᖅ.  

ᒥᓂᔅᑕ ᐅᖃᑦᑎᐊᕈᓐᓇᖅᐸ ᖃᓄᖅ ᑕᒪᓐᓇ ᖃᑦᓯᐅᓂᖏᑦ ᐃᓱᒪᓕᐅᕈᑕᐅᓚᐅᕐᓂᕐᒪᖔᑖ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓ. ᑐᑭᓯᑦᑎᐊᕈᒃᑯ 

ᐊᐱᖅᑯᑎᖓ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᖓ ᐃᓪᓗᓕᐅᖅᑐᓄᑦ ᐊᐱᖅᑯᑎᒋᕙᓪᓚᐃᔭᖓ ᑐᑭᓯᑦᑎᐊᕈᒪ. ᑖᓐᓇ 

ᐋᖅᑭᑦᑕᐅᓯᒪᓲᖅ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖅᑎᓪᓗᒋᑦ ᑕᐃᒃᑯᐊ ᐃᓪᓗᓕᐅᕐᓂᐊᖅᑐᓂᑦ ᐊᒻᒪᓗ 

ᕿᒥᕐᕈᔭᐅᔫᒥᔭᐃᓐᓇᓲᑦ ᐃᓄᓐᓂᒃ ᐃᖅᑲᓇᐃᔭᖅᑎᖏᑦ ᐃᒪᓐᓇᐅᓂᖓ ᒪᓕᓪᓗᒍ ᑕᐃᒪᐃᖏᓐᓇᕋᓗᐊᕐᒪᖔᖅ 

ᖃᐅᔨᓴᖅᑕᐅᔫᒥᔭᐃᓐᓇᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᙳᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᓂᔅᑕ ᑕᐃᑉᓱᒧᖓ ᑭᐅᔪᓐᓇᕐᒪᑦ. ᖃᐅᔨᒪᒐᑉᑕᒪᓘᓐᓃᑦ 

ᑭᓪᒐᖅᑐᖅᑕᖃᕋᒪ ᑖᒻᓇ ᑭᓪᒐᖅᑐᖅᑕᒪ ᐊᐃᑉᐹ ᐊᐱᖅᑯᑎᒋᓂᐊᕆᕙᕋ. (ᑐᓵᔨᑎᒎᓕᖅᑐᖅ) ᑕᖅᑭᖅ ᐱᒋᐊᕐᓂᖓᓂ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᒪᓂᒪᑎᑦᓯᓚᐅᕐᒪᑕ ᑕᓪᓕᒪᓂᒃ ᐃᒡᓗᕐᔪᐊᓕᐅᖅᑕᐅᓂᐊᖅᑐᓂᒃ ᑕᓗᕐᔪᐊᕐᒥ. 

 

ᑖᒃᑯᐊ ᒪᓂᒪᒍᑕᐅᔪᑦ ᐱᔫᒥᓵᕈᑎᐅᔪᑦ ᐅᖃᖅᓯᒪᒻᒪᑕ 30%−ᒥᑦᑕᐅᖅ ᐃᓄᐃᑦ ᐃᖅᑲᓇᐃᔭᕋᔭᕐᓗᑎᒃ. ᒥᓂᔅᑕᐅᔪᖅ 

ᐅᖃᕆᐊᒃᑲᓐᓂᓚᐅᕐᓕ ᖃᓄᖅ ᑖᒻᓇ ᓈᓴᐅᑎᖓ ᖃᑦᓯᐅᒐᔭᕐᓂᖏᑦ ᐃᓱᒪᓕᐅᕈᑕᐅᓐᓂᕐᒪᖔ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᖓ ᖃᐅᔨᒋᐊᑦᑎᐊᒃᑲᓐᓂᓚᐅᕐᓗᒍ 

ᑭᐅᔾᔪᑎᒋᔪᓐᓇᕋᔭᖅᑕᕋ ᒫᓐᓇ ᐃᓗᓕᖏᑦ ᑖᒃᑯᐊ ᖃᓄᐃᓕᖓᓪᓚᕆᒻᒪᖔᑦ ᑐᑭᓯᐅᒪᙱᑕᕋ. ᑕᐃᒃᑯᐊ ᑳᓐᑐᕌᒃᑦ 

ᐊᖅᑭᑦᑕᐅᔪᐃᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᓴᓇᔨᐅᓂᐊᖅᑐᐃᓪᓗ ᓯᕗᓂᐊᒍᑦ ᐊᖏᖃᑎᒌᓲᖑᒻᒪᑕ 

ᐃᖅᑲᓇᐃᔭᖅᑎᖏᑦ ᖃᓄᖅ ᐋᖅᑭᔅᓯᒪᒐᔭᕐᒪᖔᑕ. ᑭᓯᐊᓂ ᑖᓐᓇ ᑐᑭᓯᒋᐊᒃᑲᓐᓂᓚᐅᕐᓗᒍ ᑭᐅᔾᔪᑎᒋᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑐᑭᓯᓐᓇᖅᕼᐃᕚᓪᓕᕐᓂᐊᕐᒪᑦ ᑖᒻᓇ. ᐅᑕᖅᑭᑦᓯᐊᕐᓂᐊᖅᑯᒍᑦ. 

(ᑐᓵᔨᑎᒎᓕᖅᑐᖅ) ᐃᒡᓗᓕᕆᔨᕐᔪᐊᒃᑯᑦ ᒫᓐᓇᓵᒃᑯᑦ ᑐᖅᑯᖅᑕᐅᕙᓐᓂᖏᑦ ᐊᒻᒪᓗ ᑎᑎᕋᐅᑕᐅᓪᓗᑎᒃ 

ᓴᖅᑭᑕᐅᑉᓗᑎᒃ ᕖᕝᕗᐊᕆ 2020-ᒥ ᐊᕐᕌᒎᓗᐊᓕᖅᑐᖅ. ᑖᑉᑯᐊ ᑎᑎᕋᖅᓯᒪᔪᑦ ᐱᒻᒪᕆᓐᓂᒃ ᑐᓴᕋᑦᓴᖃᖅᓱᑎᑦ 

ᐅᑕᖅᑭᔭᕆᐊᖃᖅᐸᑦᑐᑎᒃ ᓄᓇᓕᖕᓂᑦ. ᒥᓂᔅᑕᐅᔪᖅ ᓵᑦᑎᑦᑎᓐᓅᔪᒫᖅᐹ ᓄᑖᒥᒃ ᐋᖅᑭᒃᓯᒪᓂᐊᓕᖅᑐᓂᒃ ᑕᒪᑐᒪᓂ 

ᐅᑭᐅᖅ ᓱᓕ ᐃᑦᓯᕙᓂᖃᖅᑎᓪᓗᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕐᖓᑦ. ᑕᐃᒪ 

ᐅᖃᐅᓯᕆᖅᑲᐅᔭᕋ ᒥᓂᔅᑕᐅᑉ ᐅᓂᒃᑳᖏᓐᓂᒃ ᐱᓪᓚᕆᐅᓂᖓᓂᑦ ᓄᓇᕗᒻᒥ ᐃᓪᓗᒧᑦ 

ᓄᑖᕈᖅᑎᑦᑎᒐᓱᐊᕆᐊᖃᖃᑦᑕᕆᐊᖃᕐᓂᕐᒥᒃ ᐊᒻᒪᓗ ᐱᓗᐊᖅᑐᒥᒃ ᐊᕐᕌᒍᑖᕋᐃᒻᒪᑕ 18-ᓂᒃ ᐃᓪᓗᑖᕋᓱᐊᕈᑎᒥᒃ 

ᑕᑕᑎᕆᒃᑲᓐᓂᕆᐊᖃᓪᓚᕆᒻᒪᑕ ᓄᓇᕗᒻᒥᐅᑦ ᓄᓇᓕᐅᑉ ᐃᓗᐊᓂ ᑕᑯᓐᓇᖅᑐᒍ.  

 

ᐱᒐᓱᐊᕈᑎᖏᑦ ᓄᓇᓕᒃ ᑕᑯᓐᓇᕐᓗᒍ, ᖁᕝᕙᓯᒃᑲᓐᓂᕈᓐᓇᕐᖓᑦ ᓄᓇᓕᒃ ᑖᓐᓇ ᑐᐊᕕᕐᓇᖅᑎᑕᐅᒋᐊᕐᓗᓂ. ᐃᒃᑯᐊ 

ᐊᔾᔨᒌᖃᑦᑕᙱᒻᒪᑕ ᓇᓪᓕᐊᒃ ᓄᓇᓖᑦ ᓯᕗᓪᓕᐅᔾᔭᐅᓂᐊᕐᒪᖔᑕ ᐱᒐᓱᐊᕈᑎᖏᑦ ᒪᓕᑦᑕᐅᓗᑎᒃ. ᑖᓐᓇ 

ᕿᒥᕐᕈᔭᐅᒃᑲᓐᓂᔾᔭᐅᙲᑦᑑᔮᙱᒻᒥᔪᖅ. 

 

ᑕᐃᓐᓇᓗ ᐅᓂᒃᑳᖅ, ᐃᓛᒃ, ᐅᖃᐅᓯᐅᓯᒪᔪᖅ, ᖃᓄᖅ, ᖃᖓᒃᑯᓪᓚᕆᒃ ᓴᖅᑭᕋᔭᕐᒪᖔᖅ ᖃᐅᔨᒪᙱᒃᑲᓗᐊᖅᑐᖓ. 

ᓇᓗᓇᐃᖅᑕᐅᒐᔭᕐᒥᔪᖅ ᓯᕗᓂᐊᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 001 - 5(2): (ᐊᕐᓇᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᑮᓇᐅᔭᓕᕆᔨᒃᑯᓐᓄᑦ. 

ᐅᖃᐅᓯᖃᕈᒪᓪᓗᒋᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᓪᓗᐊᑕᖅᑐᑦ ᑮᓇᐅᔾᔭᒃᓵᖏᓐᓄᑦ ᐱᓕᕆᐊᖑᔪᖅ. 

ᓴᖅᑭᑕᐅᓚᐅᖅᓯᒪᔪᖅ ᓄᕙᖕᓇᕐᔪᐊᖅ-19 ᓴᖅᑭᕐᒪᑦ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᐱᕆᓚᐅᕋᒃᑯ ᒥᓂᔅᑕ ᐱᓕᕆᐊᑦᓴᐅᔪᑦ ᑕᒪᑐᒪᐅᑉ ᒥᑦᓵᓄᑦ ᐱᓇᓱᐊᕈᓯᑦᑎᓐᓂ ᐅᖃᓚᐅᕐᒪᑦ ᓱᓕᒎᖅ 

ᐊᑑᑎᖃᕐᒪᑦ. ᑭᓯᐊᓂ ᐅᖃᖅᑏ, ᑕᒪᒃᑯᐊ ᑐᓴᕋᑦᓴᐃᑦ ᐃᓱᓕᓚᐅᖅᑐᐃᓪᓕᒎᖅ ᓯᑎᐱᕆ 30, 2020−ᒥ. ᐊᒻᒪᓗ 

ᑖᒃᑯᐊ ᑕᑕᑎᕈᑎᐅᓯᒪᔪᑦ ᑐᑦᓯᖃᐅᑏᑦ ᑲᒪᒋᔭᐅᔾᔮᙱᑦᑐᑦ. 

 

ᐅᖃᖅᑏ, ᑖᓐᓇ ᐅᖃᑦᓯᐊᕈᓐᓇᖅᐹ ᑐᑭᓯᓇᖅᓯᑎᒋᐊᕐᓗᒍ ᖃᓄᐃᓕᖓᓪᓚᑦᑖᕐᓂᖓᓂᒃ ᓄᓇᕗᒻᒥ 

ᐃᖅᑲᓇᐃᔭᖅᑎᐅᓪᓗᐊᑦᑕᕆᐊᖃᖅᑐᑦ ᐱᓕᕆᐊᑦᓴᑦ ᐱᓪᓗᒍ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐄ, ᐃᒪᐃᓪᓗᐊᖅᑎᑲᓪᓚᖅᐹᕐᒪᖔ 

ᐊᐱᖅᑯᑎᒥᒍᑦ. ᑖᑉᑯᐊ ᐱᓕᕆᐊᑦ ᐃᓱᓕᓚᐅᖅᐹ ᓯᑎᐱᕆᒥ? ᐄ, ᐅᖃᐅᓯᕆᓚᐅᖅᑕᕗᑦ ᐅᐊᑦᓯᐊᖅ. ᓱᓕ 

ᐊᒥᐊᒃᑯᖃᕐᒪᑦ ᑮᓇᐅᔭᓂᒃ. ᒐᕙᒪᑐᖃᒃᑯᓐᓂᑦ ᑐᓂᓚᐅᖅᓯᒪᔭᖏᓐᓂᒃ ᑖᑉᑯᐊ ᐊᒥᐊᒃᑯᑦ ᐱᓪᓗᒋᑦ 

ᐅᖃᐅᓯᕆᔪᒫᕐᓂᐊᖅᑕᒃᑲ ᑕᒪᑐᒪᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑐᓴᖅᑎᒍᓐᓇᕐᒫᖓ ᐅᖃᖅᑏ. ᐅᖄᕐᔪᒃᑎᑲᑉᑯ 

ᐅᖃᐅᓯᖃᕐᒪᑦ ᐱᕚᓪᓕᕈᑎᐅᓂᐊᖅᑐᓂᒃ ᐱᓕᕆᐊᒃᓴᒥᒃ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᑦᓯᐊᖁᑉᓗᒋᑦ 

ᒐᕙᒪᑐᖃᒃᑯᓐᓂᑦ ᖃᐃᑕᐅᓯᒪᔪᑦ ᑮᓇᐅᔭᐅᑉ ᐊᕐᕌᒍᖓ ᐃᓱᓕᓚᐅᙱᓐᓂᖓᓂᒃ. 

 

ᒥᓂᔅᑕ ᐅᖃᑦᓯᐊᒃᑲᓐᓂᕈᓐᓇᖅᐸ ᖃᑦᓯᑦ ᐊᒥᐊᒃᑰᕙ? ᐊᒻᒪᓗ ᐅᖃᒃᑲᓐᓂᕈᓐᓇᖅᐸ ᑭᑐᑦ ᐱᕚᓪᓕᕈᑎᐅᓂᐊᖅᑐᑦ 

ᓴᖅᑭᑕᐅᒋᐊᒃᑲᓐᓂᖅᓯᒪᓂᐊᕐᒪᖔᑖ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. $2.6 ᒥᓕᐊᓐᓂᒃ ᑮᓇᐅᔭᓂᒃ 65-ᓄᑦ 

ᓇᒻᒥᓂᖁᑎᖃᖅᑐᓄᑦ ᓴᓂᕐᕙᐃᓯᒪᕗᒍᑦ $1,800−ᓂᑦ ᐃᖅᑲᓇᐃᔭᖅᑎᓄᑦ. ᑖᒃᑯᐊ ᐃᓗᓕᒻᒪᕆᖏᑦ 

ᐅᖃᐅᓯᕆᔾᔮᙱᑕᒃᑲ. ᐅᖃᕋᑖᕋᒪᑦᑕᐅᖅ ᓇᓗᓇᐃᖅᓯᓂᐊᕐᓂᓐᓂ ᑕᒪᑐᒪᓂ ᖃᓄᐃᓕᖓᓂᑦᓴᐅᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᖕᓄᑦ ᐊᐃᑉᐹᓄᑦ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕈᒪᙱᒻᒪᑦ ᐃᓕᑕᕆᒐᓗᐊᖅᑕᕋ. 

ᓇᓗᓇᐃᖅᓯᓚᐅᙱᓐᓂᕐᒥᓂᒃ ᐅᖃᕈᓐᓇᖅᐸ ᖃᑦᓯᑦ $1,800 ᐃᖅᑲᓇᐃᔭᖅᑎ ᐅᖃᖅᑲᐅᒻᒪᒋᑦ 65-ᓄᑦ 

ᐃᖅᑲᓇᐃᔭᕐᕕᓐᓄᑦ ᐱᕚᓪᓕᖅᓯᒪᔪᓄᑦ, ᖃᑦᓯᑦ ᐃᖅᑲᓇᐃᔭᖅᑐᑦ ᐃᖃᓗᒻᒥᐅᑕᐅᓚᐅᖅᐸᑦ? ᐊᒻᒪᓗ 

ᐅᓂᒃᑳᕐᓂᐊᓕᖅᐸᑦ ᐊᒡᒍᖅᑐᕐᓗᓂᒋᑦ ᖃᓄᐃᓕᖓᓯᒪᒻᒪᖔᑕ ᓄᓇᓖᑦ, ᐅᕝᕙᓗ ᓇᑭᙶᕐᓂᖏᑦ ᒪᓕᓪᓗᒋᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᒻᒥᓂᖁᑎᖃᖅᑐᑦ ᑐᑦᓯᕋᕈᓐᓇᓲᖑᒻᒪᑕ 

ᐃᖅᑲᓇᐃᔭᖅᑎᖃᐅᓲᖑᓪᓗᑎᑦ ᓄᓇᓕᓐᓂ. ᖃᐅᔨᒋᐊᑦᓯᐊᕆᐊᖃᕐᓂᐊᖅᑐᖓ ᐱᓕᕆᔨᓂᑦ. ᐃᒫᒃ ᑭᓯᐊᓂ ᐃᒫᑎᒋ 

ᖃᐅᔨᒪᑎᒋᔾᔮᔪᑦᓴᐅᙱᒃᑲᓗᐊᖅᑐᒍᑦ. ᑭᓯᐊᓂ, ᓇᒻᒥᓂᖁᑎᖃᐅᖅᑐᑦ ᐃᑲᔪᖅᓱᖅᑕᐅᕙᓚᐅᖅᑐᑦ ᐃᑲᔪᕐᓂᐊᖅᖢᑎᒃ 

ᐃᖅᑲᓇᐃᔭᖅᑎᒥᓂᒃ. ᐃᓗᓕᒻᒪᕆᖏᑦ ᐱᑕᖃᔾᔮᖅᑐᑦᓴᐅᙱᑦᑐᐃᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 001 - 5(2): (ᒪᐃᓐ) 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓂᔾᔭᑉᐳᖓᐃᓛᒃ ᐊᐱᕆᕼᐅᐊᖅᐳᖓᐃᓛᒃ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ. ᒥᓂᔅᑕ ᓇᑲᓱᒃ, ᐅᑉᓛᑦᓯᐊᖅ. ᐅᖃᖅᑎᑦᓯᔩ, ᑕᐃᒪ ᐅᕙᑦᓯᐊᖅ ᐅᖃᐅᕼᐃᒃᕼᐊᖃᓚᐅᕋᒪ 

ᐊᒃᑐᐊᑐᕋᐅ’ᓂᙱᑦᑕ ᒥᒃᕼᐋᓄᑦ ᐃᒡᓗᓕᕆᓂᐅᓪᓗ ᐋ’ᓂᐊᖅᑕᐃᓕᑎᑦᓯᓂᐅᓪᓗ.  

 

ᕼᐃᕗᓪᓕᖅᐹᒥᒃ ᑐᑭᕼᐃᑎᑦᑎᕼᐅᐊᖅᑐᖓ, ᐃᓛᒃ ᓇᓗᓇᐃᔭᕈᐊᖅᑐᖓ, ᑕᒪᑉᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᔾᔪᑕᐅᓂᕋᙱ’ᓇᒃᑭᑦ, ᐱᔾᔪᑕᐅᓂᕋᖅᖢᒋᑦ ᐊᐱᖅᕼᐅᙱᑦᑐᖓ. ᓄᕙᖕᓇᕐᔪᐊᖅᑖᖅᑎᑦᓯᑦᑕᙱᒻᒪᑕ 

ᐃᒡᓗᓕᕆᔨᕐᔪᐊᒃᑯᑦ ᑐᑭᕼᐃᐅᒪᓗᒃᑖᕋᑉᑕ. ᑭᕼᐃᐊᓂ ᑐᑭᕼᐃᕚᓪᓕᕈᑎᒋᕼᐅᐊᖅᖢᒍ ᑕᒪᓐᓇ ᐊᑐᖅᕼᐃᒪᔭᕗᑦ 

ᒫᓐᓇᒧᑦ ᓄᓇᕗᒻᒥ ᐊᐱᕆᕗᖓ.  

 

ᕼᐃᕗᓪᓕᖅᐹᒥᒃ ᐅᓇ ᐊᐱᖅᕼᐆᑎᒐ ᒥᓂᔅᑕᒧᑦ. ᐅᑯᐊ ᖃᑉᓗᓇᐅᔭᕐᓚᒍᐊᐃ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ 

ᓯᕗᓪᓕᖅᐹᖅ ᐃᒡᓗᓕᕆᔨᒃᑯᓐᓄᑦ ᐊᑐᖅᑐᐊᖅᐸᑦᑐᑦ ᐊᑦᑐᖅᑕᐅᓂᖅᐹᖑᙱᒃᑲᓗᐊᖅᐸᖅᑲᐃ ᓄᕙᖕᓇᕐᔪᐊᖅ-19 

ᐱᓪᓗᒍ? ᒪᓕᖦᖢᒋᑦ ᓄᓇᕗᒻᒥ ᐊᑐᖅᑕᐅᓚᐅᖅᑐᑦ ᒫᓐᓇᒧᑦ ᑎᑭᑦᑐᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᔅᑕ ᒪᐃᓐ. ᐅᓪᓛᒃᑯᑦ ᐊᒻᒪᓗ ᐊᕐᕕᐊᕐᒥᐅᑦ 

ᐃᖅᑲᐅᒪᔭᐅᖏᓐᓇᖃᑦᑕᖅᑯᑦ ᑕᕝᕙᓂ ᑲᑎᒪᓂᖃᖅᑎᓪᓗᑕ. (ᑐᓵᔨᑎᒎᓕᖅᑐᖅ) ᐃᒡᓗᓕᕆᓂᖅ  

ᐊᑦᑐᖅᑕᐅᓂᖅᐹᖑᔮᖅᐸᒻᒥᒻᒪᑦ ᑭᓯᐊᓂ ᕿᒥᕐᕈᔭᐅᑦᓯᐊᑲᓐᓂᕆᐊᖃᕐᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᕿᒥᕈᒃᑲᓐᓂᕐᓂᓯ ᑲᔪᓯᓂᐊᖅᐳᖅ ᐊᒻᒪ 

ᕿᒥᕐᕈᐊᓂᓚᐅᖅᑎᓪᓗᓯ ᑖᓐᓇ ᒥᓂᔅᑕ ᓴᖅᑭᑎᑦᓯᔪᓐᓇᓛᖅᐳᑦ ᐃᓕᑉᐹᓪᓕᕈᑎᐅᔪᓂᒃ ᐃᒡᓗᓕᕆᓂᖅ ᒪᑯᓂᖓ 

ᓂᓐᓂᐅᖅᐸᑦᑐᓂ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᐊᔾᔨᒌᖏᑦᑐᓂᒃ ᐊᒥᓱᓂᒃ ᐱᓕᕆᐊᒃᓴᖃᕐᒪᑕ ᐃᒡᓗᓕᕆᔨᒃᑯᑦ. 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒪ ᐊᐃᑉᐹᓄᑦ ᖃᑉᓗᓈᑎᑐᖔᓕᕐᒥᓗᖓ. ᖃᓄᖅ ᐊᒃᑐᖅᑕᐅᓯᒪᑎᒋᕙᑦ 

ᐃᒡᓗᓕᕆᕙᓐᓂᖅ ᓴᓇᒋᐊᖃᖅᐸᑦᑐᑦ ᓲᕐᓗ, ᐊᒻᒪᓗ ᓄᑖᑦ ᓴᓇᔭᐅᒋᐊᖃᖅᐸᑦᑐᑦ ᐊᒻᒪ ᐃᒡᓗᓕᐅᕆᐊᖃᖅᐸᑦᑐᑦ 

ᓄᑖᓂᒃ. ᖃᓄᖅ ᐊᑦᑐᖅᑕᐅᓯᒪᕙᑦ ᓄᕙᒡᓇᕐᔪᐊᖅ-19 ᐱᔾᔪᑕᐅᓗᓂ? 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒃᑐᖅᑕᐅᓗᐊᖅᓯᒪᖏᕈᓘᔭᖅᑐᖅ ᓴᓇᕙᓐᓃᑦ ᓄᓇᓕᓐᓂ 

ᐃᖅᑲᓇᐃᔭᖅᑏᓪᓗ ᐱᓇᓱᑦᓴᐃᓇᖅᓯᒪᒻᒪᑕ ᐊᑦᑕᓇᖅᑕᐃᓕᒪᔪᒦᓐᓇᓱᒃᓱᑎᒃ ᐊᒻᒪᓗ ᑐᐊᕕᕐᓇᖅᑐᒥᒃ ᐱᑕᖃᓕᖅᐸᑦ 

ᐊᑐᐃᓐᓇᖅᑕᖃᐃᓐᓇᖅᓱᑕ. ᓴᓇᒋᐊᖃᖅᐸᑦᑐᓪᓗ ᓄᑖᖑᕆᐊᖅᑕᐅᒋᐊᖃᖅᐸᑦᑐᑦ ᐊᒃᑐᖅᑕᐅᓯᒪᒻᒪᕆᖏᒃᓱᑎᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐃᓱᒪᓕᓚᐅᕋᓗᐊᕋᒪ ᑕᐃᒃᑯᐊ ᓴᓇᔭᐅᒃᑲᓐᓂᕆᐊᓖᑦ 

ᐊᒃᑐᖅᑕᐅᓇᓱᒋᓚᐅᕋᒃᑭᑦ ᑕᒫᓂᓕ ᐊᕐᕕᐊᓂ. ᐃᒻᒪᖄ ᑕᒪᓐᓇ ᕿᒥᕐᕈᓇᒃᑲᓐᓂᕐᓂᐊᖅᐸᕋ. ᐊᒻᒪᓗ ᖁᔭᓕᔪᒪᒋᓪᓗᒋᑦ 

ᑕᐃᒃᑯᐊ ᐊᖏᖅᓯᒪᑦᑎᐊᖅᖢᑎᒃ ᐃᒡᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᔪᑦ. ᐱᓕᕆᐊᕆᔭᕆᐊᖃᖅᑕᒥᓐᓂᒃ 

ᐱᓕᕇᓐᓇᖅᑐᑦ ᑕᒪᓐᓇ ᓄᕙᒡᔪᐊᕐᓇᖅ ᑕᒫᓃᑦᑎᓪᓗᒍ ᐊᕐᕕᐊᓂ ᑎᑭᕋᕐᔪᐊᕐᒥᓗ, ᐊᖏᖅᓯᒪᑦᑎᐊᖅᖢᑎᒃ 

ᐃᖅᑲᓇᐃᔭᖅᑐᖅ.  

 

ᐊᒻᒪᓗ ᐅᓇ ᑭᖑᓪᓕᖅᐹᕆᓕᖅᖢᒍ ᑕᐃᒃᑯᐊ ᓱᑲᑦᑐᒥᒃ ᐃᒡᓗᓕᐅᕐᓂᖅ ᑖᓐᓇ ᐅᖃᐅᓯᕆᔭᐅᓚᐅᕐᒪᑦ ᒥᓂᔅᑕᐅᑉ 

ᐅᖃᐅᓯᒃᓴᖏᑦᑎᒍ, $79-ᒥᓕᐊᓐᓂᒡᒎᖅ ᑮᓇᐅᔭᓂᒃ ᐱᓇᓱᖕᓂᐊᖅᑐᑦ, ᖁᕕᐊᓇᕈᓈᓗᒃ ᑖᓐᓇ. ᑖᓐᓇᖃᐃ 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᕆᔭᐅᔪᖅ ᐅᓂᒃᑳᒃᑲᓐᓂᕈᓐᓇᖅᐸ ᑭᓱᓄᑦ ᐊᑐᖅᑕᐅᓂᐊᕐᒪᑦ ᑕᐃᒃᑯᐊ $79-ᒥᓕᐊᓐ ᐊᖏᖅᑕᐅᑉᐸᑕ ᑲᓇᑕᐅᑉ 

ᒐᕙᒪᒃᑯᓂᖏᓐᓄᑦ? ᑭᓱᓄᑦ ᐊᑐᖅᑕᐅᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑕᐃᒃᑯᐊᓗ 

ᖃᐅᔨᒋᐊᒃᑲᓐᓂᕐᓂᐊᖅᑲᒃᑲ NNI-ᒧᑦ ᑐᕌᖓᔪᐃᑦ ᑐᓴᖅᓯᒪᔭᒃᑯᓪᓕ ᐊᑦᑐᖅᑕᐅᓗᐊᖅᓯᒪᖏᒻᒪᑕ ᑭᓯᐊᓂ 

ᖃᐅᔨᓴᖅᑕᐅᑦᑎᐊᒃᑲᓐᓂᖅᑎᓐᓂᐊᖅᑲᕋ ᑖᓐᓇ. ᐊᒻᒪᓗ ᑖᓐᓇ ᓂᕆᐅᑦᑎᐊᕋᓗᐊᖅᑐᒍᑦ 

ᑭᐅᔭᐅᒍᒥᓇᑦᑎᐊᖅᑑᒐᓗᐊᖅ ᒐᕙᒪᑐᖃᒃᑯᓐᓂ ᑐᔅᓯᕋᐅᑎᒋᔭᕗᑦ, ᐊᖏᖅᑕᐅᓂᖅᑲᑕ ᐃᓱᒪᒋᓯᒪᔭᕗᑦ ᐃᓪᓗᑐᖃᕐᓂᑦ 

ᓴᓇᒋᐊᕈᑎᔅᓴᓂᒃ ᐊᒻᒪᓗ ᐊᓯᐊᒍᑦ ᑭᖒᒪᓇᖅᐸᒻᒪᑦ ᓄᑖᕐᓂᒃ ᐃᓪᓗᑖᕋᓱᐊᕐᓂᕐᒧᑦ ᑖᒃᑯᐊ 

ᕿᒥᕐᕈᔭᐅᒃᑲᓂᕐᓂᐊᕐᒥᔪᐃᑦ. ᑭᓯᐊᓂ ᒫᓐᓇ ᓇᓗᓇᓗᐊᕐᖓᑦ ᑭᐅᔭᐅᓯᒪᖏᓇᑦᑕ ᓱᓕ. ᑭᓯᐊᓂ ᓴᓇᒋᐊᕈᑎᔅᓴᓄᑦ 

ᐸᕐᓈᕆᔭᐅᓯᓐᓈᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 001 - 5(2): (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᖃᒪᓂᑦᑐᐊᕐᒥᐅᑦ. 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᓐᓇ ᐊᔾᔨᒌᙱᐊᕐᔪᓐᓂᐊᕐᒪᒍ ᐅᖃᖅᑏ, 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᑲᓇᑕᒥ ᑎᑎᖅᑲᓂᐊᖅᑏᑦ ᒫᓐᓇᕈᓘᓚᐅᖅᑐᖅ ᓇᓗᓇᐃᖅᓯᓚᐅᖅᑐᑦ ᓄᑖᓂᒎᖅ 

ᓴᖅᑭᑦᑎᒻᒪᑕ ᓄᓇᖃᖅᑳᖅᓯᒪᔪᑦ ᐅᑭᐅᖅᑕᖅᒥᐅᓄᓪᓗ ᑐᕌᖓᔪᓂᒃ. ᐊᒻᒪᓗ ᑐᑭᓯᔪᖓ ᐃᓕᓴᖅᓯᓪᓗᖓᓗ 

ᐊᔾᔭᖅᑐᐃᔨᐅᖏᑦᑐᓯ ᑎᑎᖅᑲᓂᒃ ᑭᓯᐊᓂ ᓂᐱᕗᑦ ᑐᓴᖅᑕᐅᔭᕆᐊᓕᒃ ᑲᓇᑕᐅᑉ ᒐᕙᒪᒃᑯᖏᑦᑕ ᑎᒥᖁᑎᖏᑦᑕ 

ᐊᐅᓚᑕᐅᓂᖏᑦ ᐅᒃᑐᐃᓂᖃᕐᓂᐊᖅᑎᓪᓗᒋᑦ ᓄᓇᑦᑎᓐᓃᑦᑐᓂᒃ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᓇᓕᐊᒃ ᒥᓂᔅᑕᐃᑦ ᑲᑎᒪᔨᖏᑦ ᓯᕗᒃᑲᖅᑕᖅᑎᒋᔭᐅᖃᑦᑕᕐᒫᑦ 

ᑐᓴᐅᒪᑎᑦᑎᔨᐅᒻᒪᖔᓪᓗ ᑲᓇᑕᒥ ᑎᑎᖅᑲᓂᐊᕐᕕᓕᕆᓂᐅᑉ ᐃᓗᐊᓂ?  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒐᕙᒪᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᕙᒋᑦ ᐃᒃᑯᐊ ᑲᓇᑕᒥ ᑎᑎᖅᑲᓂᐊᕐᕖᑦ 

ᐊᒃᓱᐊᓗ ᐊᑐᕋᑦᑎᒃᑯᑦ ᑕᒫᓂ ᐅᑭᐅᖅᑕᖅᑐᒥᐅᑕᐅᔪᒍᑦ, ᐱᑖᕆᔪᒪᔭᒃᑎᓐᓂᒃ ᑎᑭᓵᕆᓯᒪᔾᔭᑦᑎᓐᓂᒃ 

ᑎᑭᑎᑦᑎᖃᑦᑕᕐᒪᑕ ᒪᓕᒐᓕᕆᔨᒃᑯᑦ ᒥᓂᔅᑕ ᑖᓐᓇ ᐊᖅᑯᑎᒋᔭᐅᖃᑦᑕᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᐄ, ᖁᕕᐊᓱᒃᑐᖓ ᒪᓕᒐᓕᕆᔨᒃᑯᑦ 

ᐊᖅᑯᑎᒋᔭᐅᖃᑦᑕᕐᓂᐊᕐᒪᑦ. ᐅᖃᖅᑏ, ᐃᓚᖏᑦ ᑲᓇᑕᐅᑉ ᑎᑎᖅᑲᓂᐊᕐᕕᖓᓐᓂ ᓄᓇᖃᖅᑳᖅᓯᒪᔪᑦ ᑐᕌᖓᔪᑦ 

ᑐᑭᒧᐊᕈᑏᑦ ᐊᖅᑯᑕᐅᓂᐊᖅᐳᑦ ᐅᑭᐅᖅᑕᖅᑐᒥᐅᑦ ᓄᓇᓕᖏᓐᓄᑦ. ᒪᑕᒃᑯᐊ ᒪᓕᒐᓂᒃ ᓯᖁᒥᑦᑎᓪᓗᑎᒃ 

ᑭᓴᖅᑕᐅᕙᑦᑐᑦ ᐃᒥᐊᓗᐃᑦ ᓱᕐᕋᖕᓇᖅᑐᓪᓗ ᐅᓄᕈᓐᓃᒃᑲᓐᓂᖁᓪᓗᒋᑦ. 

 

ᑕᐃᒪᓐᓇ ᒪᓕᒐᓂᑦ ᓯᖁᒥᑦᑎᓪᓗᒋᑦ ᑕᒪᒃᑯᐊ ᐱᓕᕆᐊᕆᔭᐅᓂᐊᖅᑐᑦ ᑕᐃᔅᓱᒧᖓ ᓯᖁᒥᑦᑎᔪᓄᑦ ᐊᖅᓵᖅᓯᕕᐅᑉ 

ᑎᑎᕋᕐᕕᖓᓂᒃ ᐊᒻᒪᓗ ᑲᒥᓯᓇᒋᔭᐅᔪᓄᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ ᒥᓂᔅᑕ ᑮᓇᐅᔭᓕᕆᓂᕐᒧᑦ ᑲᓇᑕᒥ 

ᑎᑎᖅᑲᓂᐊᕐᕕᒃᑯᓐᓂ ᐃᖅᑲᓇᐃᔭᖃᑎᖃᕈᓐᓇᕐᓂᐊᖅᐹᑦ ᑕᒪᓐᓇ ᐱᓪᓗᒍ? ᖁᔭᓐᓇᒦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒐᕙᒪᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᕆᔨᒃᑯᑦ ᒥᓂᔅᑕᖓᑦ ᐊᙶᓵᕐᒪᑦ 

ᐄ, ᒪᓕᒐᓕᐅᖅᑎ ᐅᖃᐅᓯᔪᓐᓇᖅᑕᕋ ᐃᖅᑲᓇᐃᔭᖃᑎᒌᑦᑎᐊᕐᓂᐊᖅᑐᒍᑦ. ᖁᔭᓐᓇᒦᒃ. 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

13 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᔪᓐᓇᕐᒪᑦ. ᑖᒃᑯᐊ 

ᒪᕐᕉᒃ ᐊᑕᐅᓯᕐᒦᒻᒪᑕ ᐊᒃᓱᕉᑎᒋᓂᐊᖅᑕᒃᓴᕆᕙᖏᑦ. ᐊᒻᒪᓗ ᐃᓚᖓᑦ ᑕᐃᒃᑯᐊ ᒪᑭᑕᐅᑎᒋᔭᐅᓪᓚᕆᒃᑐᑦ ᑕᒪᓐᓇ 

ᐱᓪᓗᒍ ᓄᓇᖃᖅᑳᖅᓯᒪᔪᑦ ᑐᑭᒧᐊᕈᑎᖏᑦ, ᒪᑯᐊ ᑭᖑᕙᖅᑐᐊᓘᖃᑦᑕᕐᒪᑕ ᑎᑎᖅᑲᑦ ᓇᒃᓯᐅᔾᔭᕕᓃᓪᓗ ᐊᓯᖏᓪᓗ 

ᓄᓇᓕᖕᓄᑦ ᐅᐸᒐᕐᓂᖏᑦᑐᓄ, ᐃᒃᑯᐊ ᑎᑎᖅᑲᓕᕆᔩᑦ ᑳᓐᑐᕌᒃᓂ ᐊᑐᖃᑦᑕᕐᒪᑕ ᐊᔾᔭᖅᑐᒃᑎᒋᓂᐊᖅᑕᒥᓐᓂᒃ 

ᖃᖓᑕᓲᓂᒃ. 

 

ᑲᑎᒪᔨᓂᒃ ᓴᖅᑭᑦᑐᖃᓚᐅᖅᓯᒪᔪᖅ ᐊᑐᖅᖢᒍ 6(A) 2019-0805-ᒥᑦ ᓇᓴᐅᑎᓕᒃ, ᐊᑕᐅᓯᙳᓕᖅᑎᓪᓗᒋᑦ 

ᕗᔅᑎᐊᒃᑯᑦ ᑲᓇᐃᑎᐊᓐᑯᓪᓗ. ᑐᓯᑭᐅᒪᓂᕋ ᒪᓕᒃᖢᒍ ᓄᓇᕗᑦ ᒐᕙᒪᒃᑯᖏᓐᓂᑦ ᐊᖓᔪᖅᑲᐅᑕᐅᖃᑕᐅᔪᖅ ᑖᒃᑯᓇᓂ 

ᑲᑎᒪᔨᓂᑦ ᐃᒃᓯᕚᖃᑕᐅᓚᐅᖅᑐᖅ, ᑖᓐᓇ ᐊᑕᐅᓯᙳᕈᓐᓇᕐᒪᑕ. ᐱᔨᑦᑎᕈᑏᑦ ᐃᓚᖃᕐᓗᒋᑦ ᓇᓕᐊᒃ 

ᐊᔾᔭᖅᑐᖅᑕᐅᔭᕆᐊᓖᑦ ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ ᐊᒻᒪᓗ ᐅᓪᓗᑦ ᐃᒪᓐᓇ ᐊᓂᒍᓚᐅᖅᑎᓐᓇᒍ 

ᑎᑭᑦᑕᕆᐊᖃᖅᖢᑎᒃ. ᑕᐃᒪᓐᓇ ᒐᕙᒪᒃᑯᓐᓄᑦ ᑭᒡᒐᖅᑐᐃᔨ ᑲᑎᒪᔨᐅᖃᑕᐅᔪᖅ ᑕᒪᑐᒥᖓ ᓂᓪᓕᐅᑎᕈᓐᓇᖅᐹ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᐸᒃᑲ ᑖᔅᓱᒧᖓ ᒥᓂᔅᑕᒧᑦ ᐊᐱᕆᓂᐊᕈᔅᓯ 

ᑖᔅᓱᒧᖓᑦᓴᐃᓐᓇᖅ ᒥᓂᔅᑕᒧᑦ ᐊᐱᕆᖃᑦᑕᕐᓗᓯ. (ᑐᓵᔨᑎᒎᓕᖅᑐᖅ) ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕕᒋᔪᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ 

ᓂᐱᕗᑦ ᑐᓴᖅᑕᐅᓂᐊᖅᑐᖅ, ᒪᑯᐊᓗ ᑎᑎᖅᑲᑦ ᐊᑯᓂᓗᐊᕌᓘᖃᑦᑕᖏᓪᓗᑎᒃ. ᖃᐅᔨᒪᖅᑰᖅᑐᒍᑦ ᓄᕙᒡᓇᕐᔪᐊᖅ 

ᐱᔾᔪᑎᒋᓪᓗᒍ ᓱᓕᒫᑦᑐᐊᑦ ᑲᑦᑑᒥᖕᒪᑕ ᑕᑯᓯᒪᓪᓗᑎᒃᑯᓪᓗ ᑕᒪᓐᓇ ᐊᑯᓂᕈᓗᒃ ᐅᑕᖅᑭᖃᑦᑕᕋᑦᑕ 

ᑎᑭᓴᐃᔪᕕᓂᐅᒑᖓᑦᑕ. ᑭᓯᐊᓂ ᐅᓄᖅᑐᑲᓪᓚᐃᑦ ᑎᑭᓴᐃᖃᑦᑕᓕᕐᒪᑕ ᒪᑯᐊᓗ ᒪᓕᒐᖃᐅᕐᓂᖅ ᖃᖓᑕᓲᑦ 

ᑕᐃᒪᐃᑦᑐᖅ. ᑭᓯᐊᓂ ᓇᓗᓇᐃᖅᓯᕕᒋᔪᒪᔭᕋ ᑐᓴᖅᑕᐅᓂᐊᖅᑐᒍᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅ ᐅᖅᓱᖅᑑᒧᑦ. ᒥᔅᑕ ᐋᖁᐊᖅ. 

 

ᐊᐱᖅᑯᑦ 001 - 5(2): (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ, ᐅᖅᓱᖅᑑᕐᒥᐅᓪᓗ ᕼᐊᓘᖅᐸᒃᑲ. ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐅᓇ ᑐᕌᖅᑎᓐᓂᐊᕋᒃᑯ. ᑐᓴᐅᒪᒐᑦᑕ ᐊᖏᕐᕋᖃᖏᑦᑐᑦ ᐅᓄᖅᑐᐊᓘᓕᕐᒪᑕ ᓄᓇᑦᑎᓐᓂ 

ᐃᒡᓗᑭᒃᓴᕐᓂᕐᓗ ᑕᒪᓐᓇᐅᒋᓪᓗᓂ.  

 

2017-ᖑᑎᓪᓗᒍ ᖃᐅᔨᓴᐃᔪᖃᓚᐅᖅᓯᒪᖕᒪᑦ ᐃᓄᓕᕆᔨᒃᑯᑦ ᖃᐅᔨᓴᑎᑦᑎᓚᐅᖅᓯᒪᒻᒪᑕ ᐊᖏᕐᕋᖃᙱᓐᓂᖅ 

ᑐᑭᓯᔭᐅᒃᑲᓐᓂᕈᒪᓪᓗ. ᓄᓇᒐ ᐅᖅᓱᖅᑑᖅ ᐃᓚᒋᔭᐅᖃᑕᐅᓚᐅᖅᑐᖅ ᑕᐃᔭᐅᖃᑕᐅᓪᓗᓂᓗ. ᑕᐃᒪᐃᒃᑑᖕᒪᑦ 

ᖃᐅᔨᒪᓕᕋᔅᓯ ᓇᓕᐊᖕᓂ ᓄᓇᓕᖕᓂ ᐊᖏᕐᕋᖃᙱᑦᑐᑦ ᐅᓄᓛᑦ, ᖃᓄᖅᑑᕈᑎᒃᓴᓂ ᐊᖅᑭᒃᓯᓯᒪᓕᖅᐱᓰ? 

ᐱᓗᐊᕐᓗᒍ ᐅᖅᓱᖅᑑᕐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑦᓱᒧᖓ ᐊᐱᕆᒐᕕᑦ. 

(ᑐᓵᔨᑎᒎᓕᖅᑐᖅ) ᐄ, ᐊᑕᐅᓯᐅᙱᑦᑐᓂᒃ ᖃᐅᔨᓴᐃᔾᔪᑎᓂᒃ ᑲᔪᓯᑎᑦᑎᓚᐅᖅᓯᒪᔪᑦ ᐊᒻᒪᓗ ᑐᑭᓯᐅᒪᓂᕋ 

ᒪᓕᒃᖢᒋᑦ ᑕᐃᒃᑯᐊᒎᖅ ᑲᑎᖅᓱᖅᑕᐅᕙᓪᓕᐊᓂᖏᑦ ᐱᔭᕇᓯᔪᖅ ᐊᒻᒪᓗ ᐱᔭᕇᖅᐸᑦ ᓴᖅᑭᓛᕈᒫᕐᓂᐊᖅᑕᕋ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᕐᕋᖃᙱᑦᑐᑦ ᐅᓄᖅᑐᐊᓘᖕᒪᑕ ᓄᓇᓕᐊᓛᓂᒃ ᐱᓗᐊᕐᓗᒋᑦ, 

ᑕᐃᒃᑯᐊ ᐃᒡᓗᓂ ᐊᑐᖅᑐᐊᖅᑐᑦ ᐊᓯᒥᓐᓂᒃ ᐃᑲᔪᕋᓱᒃᖢᑎᒃ ᐊᖏᕐᕋᖃᖅᑎᑦᑎᑲᐃᓐᓇᓲᑦ ᐅᕙᑦᑎᒥᓂᒃ. ᒐᕙᓚᒃᑯᑦ 

ᑕᐃᒪ ᐃᑲᔪᖅᑕᐅᕗᑦ ᐊᖏᕐᕋᖃᙱᑦᑐᓂᒃ ᐸᖅᑭᔨᐅᓕᕋᒥᒃ ᑕᐃᒃᑯᐊ ᓄᓇᖅᑲᑎᒌᑦ, ᐃᓄᓕᕆᔨᒃᑯᑦ 

ᐃᒡᓗᓕᕆᔨᕐᔪᐊᒃᑯᓪᓗ ᑖᒃᑯᐊᖑᒐᓗᐊᕐᒥᑎᓪᓗᒋᑦ. 

 

ᐊᑭᓂᖅᓱᖅᑕᐅᓪᓗᑎᒃ ᐃᓄᓕᕆᔨᒃᑯᑦ ᐃᒡᓗᓕᕆᔨᕐᔪᐊᒃᑯᓪᓗ ᐊᖏᕐᕋᖃᙱᑦᑐᓂᒃ ᐸᖅᑭᔨᐅᓪᓗᐊᖅᑑᒐᓗᐊᑦ. 

ᑕᐃᒪᐃᒃᑑᖕᒪᑦ ᒪᐅᙵᖅᐸᓪᓕᐊᓕᑕᐃᓐᓇᖅᑐᒥᒃ ᓂᕆᑎᓪᓗᒋᑦ ᑭᓯᐊᓂᐅᖕᒥᔪᑦ ᑕᐃᒃᑯᐊ ᑐᔪᕐᒥᐊᑎᑦ. 11-ᓂ 16-

ᓄᑦ ᑎᑭᖦᖢᒍ ᐃᒡᓗᒥᒃ ᐊᑕᐃᓯᕐᒦᒃᑐᖃᖃᑦᑕᖅᑐᖅ ᐊᖏᕐᕋᖃᙱᒻᒪᑕ ᐱᓪᓗᒋᑦ. ᓂᕆᑎᑦᑕᕆᐊᓖᑦ, ᐃᓄᓕᕆᔨᒃᑯᑦ 

ᐃᒡᓗᓕᕆᔨᕐᔪᐊᒃᑯᓪᓗ ᑖᒃᑯᐊ ᐃᖅᑲᓇᐃᔭᖃᑎᒌᒋᐊᓖᑦ ᑕᐃᒃᑯᐊ ᑲᒪᒋᔭᐅᔪᓐᓇᕐᓂᐊᕐᒪᑕ ᐊᖏᕐᕋᖃᖏᑦᑐᑦ ᐊᒻᒪᓗ 

ᓂᕿᑖᖅᑎᑕᐅᖃᑦᑕᕈᓐᓇᕐᓗᑎᒃ ᐊᖏᕐᕋᖃᙱᑦᑐᓂᒃ ᓂᕆᑎᑦᑎᒻᒪᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᒥᓂᔅᑕ ᐃᓄᓕᕆᓂᕐᒧᑦ, ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ ᐊᐱᖅᓲᑎᖃᕋᕕᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᑕᐃᒪᙵᓕᒫᖅ ᐅᖃᓪᓚᖃᑎᒋᖃᑦᑕᖅᑕᕗᑦ ᐃᒡᓗᓕᕆᔨᒃᑯᑦ 

ᒥᓂᔅᑕᖓᑦ. ᐊᒻᒪᓗ ᐃᖅᑲᓇᐃᔭᖅᑎᕗᑦ ᓄᓇᔅᓯᖕᓄᐊᕋᓱᖃᑦᑕᖅᓯᒪᓕᖅᑑᒐᓗᐊᑦ ᑲᑎᒪᖃᑎᒋᓂᐊᕐᒪᔾᔪᒃ ᐊᒻᒪᓗ 

ᐅᖃᐅᓯᕆᓗᓂᔾᔪᑦ ᖃᓄᐃᑦᑐᓂᑦ ᑐᑭᓯᓚᐅᕐᒪᖔᑦ ᐊᖏᕐᕋᖃᙱᓐᓂᖅ ᐱᓪᓗᒍ. 

 

ᑭᓯᐊᓂ ᓯᓚ, ᓄᕙᖕᓇᕐᔪᐊᖅ ᑕᒪᒃᑯᐊᖑᑎᓪᓗᒋᑦ ᓄᓇᔅᓯᖕᓄᐊᕋᓱᐃᓐᓇᕐᓂᐊᖅᑐᑦ ᐅᖃᓪᓚᖃᑎᒋᓂᐊᕐᒪᔾᔪᒃ 

ᑕᐃᒃᑯᐊ ᑲᑎᒪᖃᑎᒋᔪᒪᔭᖏᑦ ᐊᔪᕐᓇᕈᓐᓃᖅᐸᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᑎᔨᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᑉᐳᖓ ᑕᐃᒃᑯᐊ ᐅᓂᒃᑳᑦ ᓴᖅᑭᑕᐅᓂᐊᕐᓂᖏᖕᓂᑦ 

ᐅᖃᓕᒫᓛᕋᒃᑭᑦ ᓄᓇᖅᑲᑎᒐᓗ. ᐅᓇ ᒪᓕᒐᓕᐅᖅᑎ ᐅᖃᐅᓯᖏᑦᑎᒎᖅᑎᑕᐅᖅᑲᐅᖕᒪᑦ. ᐅᖃᖅᑏ, ᖃᐅᔨᒪᔪᒃᓴᐅᕗᑦ 

ᓂᕿᖃᙱᓐᓂᖅ ᑳᖃᑦᑕᕐᓂᕐᓗ ᑕᒪᔾᔭ ᓴᖅᑭᔮᑦᑎᐊᖅᑐᖅ ᓄᓇᑦᑎᓐᓂ. 

 

ᑕᐃᒪᐃᑦᑑᖕᒪᑦ, ᓂᕿᒃᓴᖃᑦᑎᐊᖃᑦᑕᙱᓐᓇᒥᒃ ᐋᓐᓂᐊᓕᖅᓴᕋᐃᓐᓂᖅᓴᐅᔪᑦ, ᐃᓱᒪᒃᑯᑦ ᐅᖁᒪᐃᒃᓴᖅᑐᑦ, 

ᐃᓕᑉᐸᓪᓕᐊᙱᓐᓂᖅᓴᐅᓕᖅᑐᑦ, ᐃᖅᑲᓇᐃᔭᑦᑎᐊᕈᓐᓇᕋᑎᓪᓗ, ᐊᒻᒪᓗ ᐅᖁᒪᐃᒃᓴᖅᑐᑦ ᓄᓇᖅᑲᑎᒌᑦ ᐃᓚᒌᓪᓗ. 

 

ᑖᓐᓇ ᐅᖃᐅᓯᑦᑎᐊᕙᒃ ᐊᖏᖃᑎᒋᑦᓯᐊᖅᖢᒍᓗ ᐃᑲᔪᖅᑕᐅᔭᕆᐊᖃᓪᓚᕆᐅᖕᒪᑕ. ᑖᓐᓇ ᑕᐃᖅᑲᐅᔭᐃᑦ, ᐃᓛᒃ, 

ᐅᖃᐅᓯᕆᖅᑲᐅᔭᐃᑦ ᐊᖅᑯᑎᒋᓗᒍ ᓄᓇᓕᖁᑎᕗᑦ ᓄᓇᓕᓪᓗ ᒥᑭᓐᓂᖅᓴᐃᑦ ᑮᓇᐅᔭᓂᒃ ᑎᒍᓯᔪᓐᓇᖅᓯᕗᑦ. 

ᐊᖏᕐᕋᖃᙱᓐᓂᖅ ᑕᒪᓐᓇ ᑕᐃᖅᑲᐅᒻᒥᒐᖕᓂ. ᓂᕿᖃᖅᑎᑕᐅᓗᑎᒃ ᑭᓯᐊᓂ ᑐᔪᕐᒥᕕᒋᔭᖏᓐᓄᑦ 

ᐃᑲᔪᖅᑕᐅᔭᕆᐊᖃᓪᓚᕆᑦᑐᑦ ᑕᐃᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᑐᖅᐸᒃᑯᑦᑎᒍᑦ ᑕᒪᒃᑯᐊ ᐊᐱᖅᓲᑕᐃᑦ 

ᑲᔪᓯᕙᓪᓕᐊᑎᓪᓗᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓛᓐᓂᒃᑯᑦ ᐅᕙᒍᑦ ᑲᒪᓗᑕᐅᔭᕆᐊᖃᓲᖑᒐᑦᑕ ᑕᒪᑉᑕ ᓂᕿᖃᑦᑎᐊᕐᓂᒧᑦ 

ᐱᔾᔪᑎᖃᖅᑎᓪᓗᑕ. ᐅᕙᖓᓗ ᐃᓚᖃᕐᒥᔪᖓ ᐊᒃᓱᕈᖃᑦᑕᖅᑐᓂᑦᑕᐅᖅ.  

 

ᓂᕿᖃᕋᓗᐊᖅᑐᖓ ᓂᕿᖃᕐᕕᖕᓂ ᓱᕋᒃᓴᕋᐃᒍᓐᓇᙱᑦᑐᓂᒃ ᑐᓂᔭᖅᑐᓲᒃᑲ ᐃᓚᓐᓄᑦ. ᑕᐃᒪᐃᒻᒪᑦ 

ᓂᕿᖃᑦᑎᐊᙱᓐᓂᖅ ᑐᑭᓯᐅᒪᔭᒻᒪᕆᐊᓗᒋᕙᕋ. ᐱᓕᕆᖃᑎᒌᖕᓂᖅ ᐱᒻᒪᕆᐊᓘᕗᖅ ᐊᒻᒪᓗ 

ᐱᓕᕆᖃᑎᒌᑐᐃᓐᓇᕆᐊᖃᙱᓚᒍᑦ ᐊᒃᓱᕈᕐᓇᖅᑐᒃᑰᖅᑐᐊᓘᓕᕋᐃᒍᑦᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᖕᓄᑦ. ᓂᕆᐅᑉᐳᖓ ᐅᖃᖃᑎᒋᒫᕈᒪᑦᑎᐊᖅᐸᒋᑦ ᐃᓱᒪᒃᓴᖅᓯᐅᕐᓗᑕ ᖃᓄᖅ 

ᓯᕗᒧᐊᒍᑎᖃᕈᓐᓇᕋᔭᕐᒪᖔᑦᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ, 

ᒪᓕᒐᓕᐅᖅᑎ ᑕᐅᑐᙱ. 

 

ᐊᐱᖅᑯᑦ 001 - 5(2): (ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕐᓂᐊᖅᑕᕋ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ. ᖃᐅᔨᒪᑦᑎᐊᖅᑐᖅ 

ᒥᓂᔅᑕ ᐃᒡᓗᑭᒃᓴᕐᓂᖅ ᓄᓇᕗᓕᒫᒥ ᐊᑦᑐᐃᖕᒪᑦ, ᓄᓇᓕᕋᓛᕐᓂᒡᓗ ᓄᓇᓕᕐᔪᐊᕐᓂᒡᓗ. ᒪᓕᒐᓕᐅᖅᑎᐅᑉᓗᖓ 

ᑭᒡᒐᖅᑐᐃᓪᓗᖓ ᑲᖏᖅᓯᓂᐅᑉ ᐅᐊᖕᓇᖓᓂ ᖁᕕᐊᓱᓚᐅᖅᑐᖓ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 20-ᓂᒡᒎᖅ ᓄᑖᓂᒃ 

ᐃᒡᓗᓂᒃ ᓴᖅᑭᑎᑦᑎᓂᐊᕐᒪᑕ ᐊᐅᔭᕆᓂᐊᖅᑕᑦᑎᓐᓂ 2021-2022. ᒥᓂᔅᑕᖃᐃ ᓇᓗᓇᐃᕈᓐᓇᖅᐸ ᖃᑯᒍ ᑕᐃᒃᑯᐊ 

ᑳᑐᓐᕌᒃᑦ−ᓴᐃᑦ ᓴᖅᑭᑦᑕᐅᓂᐊᕐᒪᖔᑖ? ᐊᒻᒪ ᓇᓗᓇᐃᕈᓐᓇᖅᐸ ᖃᔅᓯᑦ ᐃᓄᐃᑦ ᐱᓕᕆᓂᕐᒧᑦ 

ᑐᕌᖅᑕᐅᓂᐊᕐᒪᖔᖏᑦᑕ ᐃᒡᓗᓕᐅᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑭᓯᐊᓂ ᑖᒃᑯᐊ 

ᒫᓐᓇ ᑭᐅᔾᔪᑎᒋᔪᓐᓇᙱᓐᓇᒃᑭᑦ (ᑐᓵᔨᑎᒎᓕᖅᑐᖅ) ᑖᓐᓇ ᑎᑎᕋᖅᓯᒪᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖃᐅᔨᒪᓂᐊᖅᐳᓯ (ᑐᓵᔨᑎᒎᓕᖅᑐᖅ) ᑕᐃᒪᓕ ᑭᖑᓪᓕᕐᒧᑦ ᐊᑎᖁᑎᓐᓅᕐᓂᐊᕋᒪ. ᑖᓐᓇ 

ᑎᑎᕋᕐᓂᐊᕋᑖᕐᒪᒍ ᒥᓂᔅᑕᐅᑉ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 001 - 5(2): (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐊᒥᑦᑐᕐᒥᐅᑦ. ᐅᖃᖅᑎᑦᑎᔩ, ᐊᐱᖅᑯᑎᒐᓕ ᑐᕌᖅᑎᑦᑐᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᓪᓛᖑᔪᖅ ᑕᐃᒪ ᓴᓂᕋᔭᖕᒥ ᓂᒡᓚᓱᖕᓂᖃᕐᒪᑦ -43. ᓂᒡᓚᓱᒃᑲᓐᓂᓕᖅᖢᓂ ᐊᓄᕆᖓ ᐃᓚᓕᐅᑎᒐᒥ -60. 

ᐃᒡᓗᓕᖕᒥ ᐃᓕᓐᓂᐊᕐᕕᖏᑦ ᒪᑐᔪᑦ ᓂᒡᓚᓱᓗᐊᕐᓂᑯᖓᓄᑦ ᓯᓚ. ᓴᓂᕋᔭᖕᒥ ᐃᓕᓐᓂᐊᕐᕕᖓ ᐅᒃᑯᐃᖓᓪᓗᓂ. 

 

ᒥᓂᔅᑕ ᓇᓗᓇᐃᕈᓐᓇᖅᐸ ᑕᕝᕙᓂ ᖃᓄᖅ ᒪᓐᓇ ᐱᑕᖃᖅᑰᔨᓚᐅᖅᓯᒪᒐᓗᐊᖅᐳᖅ ᓂᒡᓚᓱᓗᐊᖅᐸᑦ -

50−ᖏᓐᓃᒃᑯᓂ ᐃᓕᓐᓂᐊᕐᕖᑦ ᒪᑐᓯᒪᖃᑦᑕᕆᐊᖃᖅᑰᓚᐅᕐᒪᑕ. ᒥᓂᔅᑕ ᑕᕝᕙᓂ ᐃᒡᓗᕐᔪᐊᕐᒥ 

ᓇᓗᓇᐃᖅᓯᒃᑲᓐᓂᕈᓐᓇᖅᐸ ᑕᒪᓐᓇ ᖃᓄᖅ ᐃᖏᕐᕋᓂᖃᖅᓯᒪᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᓕᓐᓂᐊᕐᕖᑦ ᐅᒃᑯᐃᖓᓂᖏᑦ 

ᐅᒃᑯᐊᕆᐊᖃᕐᓂᖏᑦ ᐃᓕᓐᓂᐊᖅᑐᓕᕆᔨᕋᓛᑦ ᑲᑎᒪᔨᖏᑦ ᑖᒃᑯᓇᙵᑦ ᑐᑭᑖᖅᑎᑦᓯᔨᐅᖃᑦᑕᕐᒪᑕ ᓲᕐᓗ ᓯᓚ 

ᐱᔾᔪᑕᐅᑉᐸᑦ, ᐱᖅᓯᑐᐊᕈᓂ, ᐊᒻᒪᓗ ᐅᖓᓯᑦᑐᒧᑦ ᑕᑯᒍᓐᓇᙱᑐᐊᕈᓂ ᑖᓐᓇ ᐅᓗᕆᐊᓇᖅᓯᑉᐸᑦ. ᑖᒃᑯᐊ 

ᐱᓕᕆᖃᑎᒌᑦᓱᑎᒃ ᐃᓕᓴᐃᔩᑦ ᐊᖓᔪᖅᑳᖏᓐᓄᓪᓗ ᑖᓐᓇ ᐆᑦᑑᑎᒋᓗᒍᑦᑕᐅᖅ ᓲᕐᓗ ᑖᒃᑯᐊ ᑖᓐᓇ ᐃᖏᕐᕋᔾᔪᑎ 

ᓱᕈᓯᖅᑕᐅᑎ ᐃᖏᕐᕋᓐᓂᙱᑐᐊᕈᓂᑦᑕᐅᖅ ᑖᓐᓇ ᐃᓱᒪᒃᓴᖅᓯᐅᕈᑕᐅᖃᑦᑕᕐᒥᒻᒪᑦᑕᐅᖅ.  

 

ᐅᖃᖅᑏ, ᑖᒃᑯᐊ ᐅᒃᑯᐊᖃᑦᑕᕆᐊᖃᕐᓂᖏᑦ ᐃᓕᓐᓂᐊᕐᕖᑦ ᓯᓚ ᐱᔾᔪᑕᐅᓗᓂ, ᑲᑎᒪᔨᕋᓛᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐱᕕᖃᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ. 

ᒪᒥᐊᓇᖅ, ᒪᒥᐊᓇᖅ. ᐅᑎᖅᑎᒃᑲᓐᓂᐊᓪᓚᓚᐅᕐᓗᒍ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 001 - 5(2): (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ. ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ ᑲᒪᒋᔭᖃᖅᑐᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂᒃ ᐅᐊᑦᑎᐊᕈᒃᑲᓐᓂᖅ. ᐅᖃᖅᑲᐅᖕᒪᑦ ᑖᒃᑯᐊᒎᖅ 

ᐃᓄᐃᑦ 18-ᙳᖅᐸᓪᓕᐊᔪᑦ ᐃᒡᓗᑖᕋᓱᒍᓐᓇᖅᑐᑦ ᐊᒻᒪᓗ ᐅᖃᖅᓯᒪᒃᑲᓐᓂᕆᐊᖃᕐᒪᑕ.  

 

ᑖᒃᑯᐊ ᐱᔭᕆᐊᖃᖅᑕᖏᑦ ᒪᓕᓐᓂᖏᑦ ᒪᓕᑦᑐᒋᑦ. ᑕᕝᕙᓂ ᑕᐃᒪ ᐱᓇᓱᒃᑐᖅ ᐊᖏᕐᕋᖃᙱᑦᑑᑉᐸᑦ 

ᐃᓱᒪᒋᔭᐅᔭᕆᐊᓕᒃ. ᑕᐃᒪᓕ ᐱᓇᓱᒃᑐᖅ ᐊᖏᕐᕋᖃᙱᑦᑐᖅ ᐅᕝᕙᓘᓐᓃᑦ ᓯᓂᒃᑕᑲᑎᖃᕐᕕᖃᙱᑦᑐᖅ. ᓄᓇᓖᑦ 

ᐃᓚᖏᓐᓂᒃ ᑕᐃᒪᐃᓐᓂᕋᖅᑕᐅᓲᖑᒻᒪᑕ. ᑖᒃᑯᐊᓗ ᐃᓄᐃᑦ ᐊᑭᓕᒃᓴᖃᖅᑐᐃᓪᓗ ᐃᒡᓗᓕᕆᔨᒃᑯᓐᓄᑦ 

ᐱᔪᓐᓇᖅᑎᑕᐅᒋᕙᑦ ᐃᒡᓗᑖᕋᓱᒍᓐᓇᖅᐸᑦ ᓱᓕ ᐅᑕᖅᑭᖃᑕᐅᓕᕐᓗᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑭᒃᑯᑐᐃᓐᓇᐃᑦ 

ᐊᕐᕌᒍᖏᑦ 18 ᐅᖓᑖᓄᑦ ᐱᒐᓱᐊᕈᓐᓇᓲᖑᒻᒪᑕ. ᐊᑭᓕᔅᓴᖃᖅᑲᑕ ᖃᓄᖅᑑᕈᑕᐅᒃᑲᓐᓂᕆᐊᖃᓲᖑᒻᒥᔪᐃᑦ 

ᐸᕐᓈᖃᑎᒌᓪᓗᑎᓪᓘᓐᓃᑦ ᐊᑭᓕᖅᓱᖅᑕᖏᑦ ᖃᓄᖅ ᐊᕐᕌᒎᑉ ᐃᓗᐊᓂ, ᐃᒫᒃ ᐊᑭᓕᖅᓱᐸᓪᓕᐊᓗᒋᑦ. 

ᕿᒥᕐᕈᔭᐅᕙᓪᓕᐊᖏᓐᓇᖅᑐᐃᑦ ᑖᒃᑯᐊ ᐱᒐᓱᐊᖅᓯᒪᔪᐃᑦ.  

 

ᐃᓪᓗᓕᕆᔨᒃᑯᑦ ᓄᓇᓕᓐᓂ ᖃᓄᖅᑑᖃᑎᖃᕈᒪᓲᖑᒻᒪᑕ ᐊᑭᓕᔅᓴᐃᑦ ᐊᒥᓲᓗᐊᖅᑎᓪᓗᒋᑦ ᐊᕕᑦᑐᕐᓗᓂ 

ᐊᑭᓕᖅᓱᐸᓪᓕᐊᓪᓗᒋᑦ ᐃᓚᙵᐸᓪᓕᐊᒍᓐᓇᓲᖑᒐᓗᐊᕐᖓᑕ. ᑕᐃᒫᒃ ᐅᖃᖅᑲᐅᕗᖓ ᐊᕐᕌᒍᖃᖅᑲᑕ 18-ᒥ 

ᐅᖓᑖᓄᑦ, ᐱᒐᓱᐊᖃᑦᑕᕐᓕ. ᐊᑭᓕᔅᓴᖃᖅᑲᑕ ᐊᑭᓕᖅᓱᐸᓪᓕᐊᓗᒋᑦ ᒥᑭᔫᑕᐅᒐᓗᐊᒥᒃ. ᑖᓐᓇ ᑕᐃᒫᒃ 

ᐅᖃᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐅᐃᒍᒋᐊᕈᑏᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᐅᓂᒃᑳᖓᓄᑦ. ᐊᒻᒪᓗ ᐅᖃᖅᑲᐅᔪᖅ ᐱᒻᒪᕆᐅᖕᒪᑦ 

ᑕᒪᒃᑯᐊ ᐃᒡᓗᑖᕆᐊᖃᖅᑐᓕᒫᑦ ᐱᔪᒪᔪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐃᑲᔪᕈᑎᒋᓂᐊᕐᒪᑦ ᓇᓕᐊᒃ 

ᐃᒡᓗᑖᕆᐊᖃᕐᓂᖅᐹᖑᒻᒪᖔᑕ ᖃᐅᔨᒪᔾᔪᑕᐅᔪᓐᓇᕐᒪᖔᑕ. 

 

ᐅᖃᖅᑏ, ᑕᐃᒪᓕ ᓈᓴᐃᑦᑎᐊᕐᓂᐊᕈᕕᑦ ᓱᓕᔪᒥᒃ ᐃᒡᓗᖃᕆᐊᖃᕐᓂᕐᒥᒃ ᐱᖃᓯᐅᑎᔭᕆᐊᖃᖅᑕᑎᑦ ᑖᒃᑯᐊ 

ᐃᒡᓗᑖᕋᓱᒃᓯᒪᔪᑦ ᐋᒃᑳᖅᑕᐅᓯᒪᓪᓗᑎᑦ ᐱᔾᔪᑎᖃᖅᑐᑎᒃ. ᖃᐅᔨᒪᐃᓐᓇᕋᓱᖃᑦᑕᖅᐸᑦ ᑕᐃᒃᑯᐊ 

ᑎᑎᕋᖅᑕᐅᓯᒪᙱᑦᑐᑦ ᐊᑭᓕᒃᓴᓄᓪᓘᓐᓃᑦ ᐊᓯᖏᓐᓄᓪᓘᓐᓃᑦ ᐱᔾᔪᑎᖃᖅᑐᑎᒃ ᐊᑎᖃᕈᓐᓇᙱᑦᑐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᖓ ᐃᓪᓗᒥ ᐱᒐᓱᐊᖅᑐᐃᑦ ᐱᓯᒪᔭᐅᖏᓐᓇᖅᑐᐃᑦ 

ᐊᑭᓕᔅᓴᖃᖅᑲᑕᓘᓐᓃᑦ ᐊᑭᓕᔅᓴᖅ, ᐱᒐᓱᐊᕈᑎᖏᑦ ᒪᓕᑦᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᖓᓂᓪᓗ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᒥᓂᔅᑕᐅᑉ ᐅᖃᐅᓯᕆᐱᓪᓚᕋᑖᕐᒪᒋᑦ ᑭᓯᐊᓂ 

ᐅᖃᒃᑲᓐᓂᕈᓐᓇᕐᒪᖔᖅ ᖃᐅᔨᒋᐊᕐᓗᓂ ᖃᓄᐃᓕᐅᕋᓱᖃᑦᑕᖅᐸᑦ ᓄᓇᓕᖕᓂᑦ ᐃᒡᓗᓕᕆᔨᐊᓛᑦ ᐃᒡᓗᖃᖅᑐᓄᑦ 

ᐃᒡᓗᑖᕋᓱᑦᑐᖅ ᐋᒃᑳᖅᑕᐅᔪᑦ ᑕᐃᒫᒃ ᐃᒡᓗᑖᕋᓱᒍᓐᓇᖅᓯᔪᓐᓇᖁᓪᓗᒍ ᐃᒡᓗᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᓄᓇᓕᓐᓂ 

ᐃᓪᓗᓕᕆᔨᕋᓛᖑᔪᐃᑦ ᖃᓄᖅᑑᖃᑎᖃᕋᓱᐊᕈᓐᓇᐃᓐᓇᓲᑦ ᐱᒐᓱᐊᖅᓯᒪᔪᓂᑦ ᐊᒻᒪᓗ ᐊᑲᐅᙱᑦᑐᒦᓗᐊᕈᑎᒃ 

ᐃᑲᔪᖅᑕᐅᔪᓐᓇᓲᖑᒻᒥᔪᐃᑦ ᐃᖅᑲᖅᑐᐃᔨᕋᓛᒃᑯᓘᓐᓃᑦ ᐅᕝᕙᓗ ᐃᓄᓕᕆᔨᒃᑯᑎᒍᑦ ᐱᓕᕆᖃᑎᒌᑦᑐᑎᒃ 

ᐊᑲᐅᙱᓕᐅᕈᑎᖏᓐᓂᒃ ᖃᓄᖅᑑᖃᑎᒌᑦᑐᑎᒃ.  

 

ᐱᔾᔪᑎᒋᙳᐊᕐᓗᒍ ᐊᑭᓕᔅᓴᖃᓗᐊᖅᑲᑦ ᐃᓄᓕᕆᔨᒃᑯᑎᒍᑦ ᐃᑲᔪᖅᑕᐅᔪᓐᓇᓲᖑᒻᒥᔪᐃᑦ ᑮᓇᐅᔭᖏᑦ ᖃᓄᖅ 

ᐋᖅᑭᓱᖅᑕᐅᕙᓪᓕᐊᔪᓐᓇᖅᑲᑦ ᐊᑭᓕᔅᓱᖅᑕᐅᕙᓪᓕᐊᓗᓂ ᐅᕝᕙᓗ ᐊᑯᓂᐊᓗᒃ ᐅᑕᖅᑭᓗᐊᕈᓂ ᑐᐊᕕᕐᓇᓗᐊᕈᓂ 

ᐃᖅᑲᖅᑐᐃᔨᕋᓛᒃᑯᑎᒍᑦ ᐃᑲᔫᑎᓂᑦ ᐱᔪᓐᓇᓲᖑᒻᒥᔪᐃᑦ ᑕᑕᑎᕆᓂᒃᑯᑦ ᐃᓄᑑᔾᔨᓂᐊᙱᒻᒪᑕ. ᒐᕙᒪᒃᑯᑦ 

ᑎᒍᒥᐊᖅᑕᖏᓐᓂᒃ ᖃᓄᖅᑑᖃᑎᖃᕋᓱᓲᑦ ᐃᓪᓗᓕᕆᔨᕋᓛᑦ. ᐃᓛᒃ ᐃᓪᓗᓕᕆᔩᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒫᓐᓇ ᓱᓕᑦᑎᐊᓕᕐᓗᖓ, ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 001 - 5(2): (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐅᓪᓗᑐᐃᓐᓇᖃᑦᑎᐊᕆᑦᓯ. ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᓄᑦ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ. ᐃᑉᐸᒃᓴᖅ ᐅᖃᓚᐅᕋᒪ ᑕᐃᒪ 

ᓄᓇᕗᑦ ᒐᕙᒪᒃᑯᑦ ᐅᖅᓱᐊᓗᓕᕆᔨᒃᑯᑦ ᒐᕙᒪᒃᑯᓐᓄᑦ ᐱᖁᑎᒋᔭᐅᒻᒪᑦ ᑕᑯᒃᓴᐅᙱᑦᑎᐊᖅᑐᓂ.  

 

ᐅᖃᕈᒪᓪᓗᖓ ᐅᖃᖅᑏ, ᑖᒃᑯᐊ ᐅᖅᓱᐊᓗᓕᕆᔩᑦ ᐃᑭᐊᖅᑭᕕᖓ ᑐᓴᑦᑎᐊᕐᓇᖅᑐᐊᓗᒃ ᑭᓯᐊᓂ ᐊᐅᓚᓂᖓᑕ 

ᖃᓄᐃᓐᓂᖓᓂᒃ ᑖᔅᓱᒧᖓ ᐱᒻᒪᕆᐅᔪᒧᑦ. 1999-ᒥᓂᑦ ᑖᓐᓇ ᑲᒪᒋᔭᐅᓂᖓ ᐅᖅᓱᐊᓗᓕᕆᓂᕐᒧᑦ 

ᓄᒃᑎᖅᑕᐅᓚᐅᕐᒪᑦ ᓄᓇᕗᑦ ᒐᕙᒪᒃᑯᑦ ᐊᑕᐅᓯᑐᐊᕐᒥᒃ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᕐᒥᒃ ᓴᖅᑭᑕᐅᓯᒪᔪᖃᖅᑐᖅ 

ᒪᓕᒐᓕᐅᕐᕕᒻᒥ ᐅᕙᓂ. 

 

2016-ᖑᑎᓪᓗᒍ 2017 ᐊᕐᕌᒍᑕᒫᖅᓯᐅᓄᑦ ᐅᓂᒃᑳᑦ ᐅᖅᓱᐊᓗᓕᕆᔨᒃᑯᑦ ᓴᖅᑭᑕᐅᓚᐅᖅᑐᑦ 2019-ᒥ ᓄᕖᕝᕙᒥ 

ᓴᖅᑭᑕᐅᓚᐅᖅᓯᒪᔪᑦ.  

 

ᐊᐱᖅᑯᑎᒐ ᓯᕗᓪᓕᖅᐹᖅ ᒥᓂᔅᑕᒧᑦ ᐅᓇᐅᕗᖅ, ᖃᓄᐃᒻᒪᓄᓇ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᕐᕕᖓᑕ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᑮᓇᐅᔭᖏᑦᑕ ᖃᓄᐃᓐᓂᖏᑦ ᐱᒻᒪᕆᐅᓂᖅᓴᐅᔪᒥᒃ ᖃᓄᖅ ᐊᐅᓚᓂᖓᑕ 

ᖃᓄᐃᓐᓂᖓᓂᒃ ᑖᔅᓱᒧᖓ ᐱᑕᖃᕆᐊᖃᒻᒪᕆᑦᑎᓪᓗᒍ ᖃᓄᐃᒻᒪᑦ ᓴᖅᑭᑕᐅᖃᑦᑕᙱᓚᑦ ᑕᖅᑲᒃᑯᓄᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ ᐊᒻᒪ ᐱᔨᑦᑎᕋᖅᑎᖏᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐄ, ᓱᓕᔪᖅ ᒪᓕᒐᓕᐅᖅᑎ ᑲᑎᒪᔨᕋᓛᑦ ᑕᑯᒃᓴᐅᑦᑎᐊᒃᑲᓐᓂᕈᒪᓚᐅᖁᔨᓚᐅᕐᒪᑕ 

ᐅᖅᓱᐊᓗᓕᔨᒃᑯᑦ ᐃᖅᑲᓇᐃᔭᕐᕕᖓᖕᓂᒃ. ᑕᐃᒪᐃᓕᐅᖅᑎᓪᓗᒍ 2019 ᐅᑭᐅᒃᓵᖅ, ᓯᕗᓪᓕᖅᐹᖑᓪᓗᓂ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖅ.  

 

ᒫᓐᓇᐅᔪᕐᓗ ᐅᖅᓱᐊᓗᐃᑦ ᐃᖅᑲᓇᐃᔮᕐᒥᒃ ᐱᓕᕆᐊᖃᖅᐸᓪᓕᐊᔪᑦ 2018-19 ᐊᒻᒪᓗ 2019-2020 

ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂᒃ ᐊᒻᒪᓗ ᐅᑭᐅᒃᑯᑦ ᑲᑎᒪᕐᔪᐊᕐᓂᑦᑎᓂ ᐱᓕᕆᐊᖑᐃᓐᓇᕐᓂᐊᖅᑐᑦ. 

ᐃᓱᒪᓇᖅᑑᒐᓗᐊᖅ ᐅᑭᐅᒃᑯᑦ ᑲᑎᒪᕐᔪᐊᓚᐅᖅᑎᓪᓗᑕ ᐅᐱᕐᖔᖃᐃ ᑕᑯᔪᒥᓇᖅᑑᒐᓗᐊᖅ ᐊᕐᕌᒍᑕᒫᖅᓯᐅᒻᒥᒃ 

ᐅᓂᒃᑳᖅᑐᑦ ᓴᖅᑭᑕᐅᔪᓐᓇᖅᑐᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᑭᐅᔾᔪᑎᖓᓄ. ᓂᕆᐅᑦᑎᐊᖅᐳᖓ 

ᕿᒥᕐᕈᔪᓐᓇᖅᓯᓛᕋᒃᑭᑦ ᑖᒃᑯᐊ ᑭᖑᕙᖅᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ. 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᖃᖅᑲᐃᒐᒪ ᑕᐃᒪ ᑖᓐᓇ ᐊᐅᓚᑕᐅᓂᖓᑕ ᖃᓄᐃᓐᓂᖓ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑐᑦ, ᑖᓐᓇ 

ᑕᑯᒃᓴᐅᙱᑦᑎᐊᒻᒪᕆᖕᒪᑦ. ᐊᐱᖅᑯᑎᒃᑲᓐᓂᕋᓕ ᑕᐃᒪ ᐊᐱᕆᔪᒪᖓ ᖃᔅᓯᐊᖅᑎᖅᖢᓂ ᑖᒃᑯᐊ 

ᓂᐅᕕᖅᑕᐅᑦᑎᐊᕐᓃᑦ ᐅᕝᕙᓘᓐᓃᑦ ᐊᑭᖏᑕ ᐋᖅᑭᒃᑎᐊᖅᓯᒪᓂᖏᑦ ᐅᖅᓱᐊᓗᓕᕆᔨᒃᑯᑦ ᐊᑭᓕᒃᓴᓂᒍᑎᒋᓚᐅᖅᐹᑦ 

ᑭᓱᑦ ᓇᓗᓇᐃᖅᓂᓱᒋᑦ ᖃᔅᓯᐊᑎᖅᓱᑎᒃ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ. ᑐᓂᓯᔭᕆᐊᖃᖅᐸᑦ 

ᖄᒃᑲᓐᓂᐊᒍᑦ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ ᑖᒃᑯᐊᓄᖓ ᐊᑭᓕᒃᓴᓕᐅᕐᓂᕐᒧᑦ ᐱᔾᔪᑎᖃᖅᑐᑎᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᐅᓂᕐᒧᓪᓗ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐄ, ᖁᔭᓐᓇᒦᒃᑲᓐᓂᖅᑲᕋ ᒥᓂᔅᑕ, ᕼᐄ, 

ᒪᓕᒐᓕᐅᖅᑎ ᐊᐱᕆᕋᑖᕐᖓᑦ. ᐅᖃᕈᓐᓇᑐᐃᓐᓇᖅᑐᖓᓕ ᓯᕗᓪᓕᖅᐹᒥᒃ ᐃᔅᓯᕙᓂᖃᖅᑎᓪᓗᑕ ᓯᕗᓕᖅᑎᒥᒃ 

ᓯᕗᓕᖅᑎᑖᕋᓱᑦᑎᓪᓗᑕ ᓴᖅᑭᔮᑦᑎᐊᖏᓐᓇᕋᓱᓐᓂᐊᕐᓂᕋᓚᐅᖅᓯᒪᒐᒪ ᒥᓂᔅᑕᐅᓗᖓ, ᒪᑐᐃᖓᑦᑎᐊᖏᓐᓇᕐᓗᖓᓗ 

ᑐᑭᒃᑲᓐᓂᕈᑎᔅᓴᓂᒃ ᑐᓂᓯᖃᑦᑕᕐᓗᖓ ᒪᓕᒐᓕᐅᖅᑎᓄᑦ ᐅᕙᓂ. 

 

ᑖᒃᑯᐊ ᐃᓗᓕᖏᑦ ᐱᒍᒪᔭᑎᑦ ᒫᓐᓇ ᐅᕙᖓ ᓵᖓᓃᙱᒻᒪᑕ, ᓇᓂᒍᓐᓇᖅᑕᕋᓗᐊᖅᑕᐃᒃᑲᐃᓛᒃ ᒪᓕᒐᓕᐅᖅᑎᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐃᖅᑲᓇᐃᔭᖅᑎᒃᑲᓐᓂᕈᒪᑐᐃᓐᓇᖅᐸᒃᑲ ᒪᓕᒐᓕᐅᖅᑎᒧᑦ 

ᓚᐃᑦᓯᑑᓐᒧᐊᓚᐅᖅᑎᓐᓇᑕ. ᑕᒪᓐᓇ ᐊᓐᓄᕌᑦᓯᐊᖅᓯᒪᒋᐊᖃᕐᓂᖅ ᑕᒡᕙᓂ ᐊᑐᑦᑎᐊᕆᐊᖃᕋᑦᑎᒍᑦ. ᑕᒪᒃᑯᐊ 

ᓯᐊᕉᑏᑦ ᓯᐊᕉᑎᑦᑎᐊᖅᓯᒪᓪᓗᑎᒡᓗ. ᑕᐃᒪᓐᓇ ᖃᐅᔨᒪᑦᓯᐊᕆᐊᖃᕐᓂᐊᖅᐳᑦ ᑕᕝᕙᓂ ᒪᓕᒐᖃᕋᑦᑕ ᑕᒪᒃᑯᓂᖓ. 

ᐃᖅᑲᐃᑎᒃᑲᓐᓂᑐᐃᓐᓇᖅᑕᒃᑲ ᒪᓕᒐᓕᐅᖅᑏᑦ. 

 

(ᑐᓵᔨᑎᒎᓕᖅᑐᖅ) ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᕆᓗᒍ ᐊᐱᖅᑯᑎᒐ ᐅᖃᕆᐊᓚᐅᙱᓂᕐᓂᑦ, 

ᖁᔭᓕᖅᑳᕈᒪᑐᐃᓐᓇᖅᑕᕋ ᒥᓂᔅᑕ. ᑕᐃᒫᑦᑕᐅᖅ ᒪᑐᐃᖓᑦᑎᐊᖏᓐᓇᖅᑐᒋᒐᒃᑯᑦᑕᐅᖅ ᑖᓐᓇ ᒥᓂᔅᑕ ᐊᒻᒪ 

ᐱᓕᕆᑦᑎᐊᕋᓱᑦᑐᓂ ᐃᑉᐱᒍᓱᑦᑎᐊᖃᑦᑕᖅᑐᓂᓗ ᒪᓕᒐᓕᐅᖅᑎᓂᒃ ᑲᑎᒪᔨᕋᓛᓂᓪᓗ. ᖁᔭᓕᒍᒪᔭᕋ ᑕᒪᑐᒧᖓ. 

 

ᑭᖑᓪᓕᖅᐹᖅ ᐊᐱᖅᑯᑎᒐᓕ, ᖃᐅᔨᒃᑲᖅᑕᐅᕋᑖᓚᐅᕐᒥᒐᒪ ᑕᐃᒪ ᓱᐱᔪᕐᓄᑦ ᐅᖅᓱᔅᓴᐃᑦ ᐊᔾᔨᒋᙱᒻᒪᒍ ᒪᑯᐊ 

ᐅᖅᓱᓗᑎᐃᓐᓇᐅᖃᑦᑕᖅᑐᐃᑦ. ᐊᑐᖅᑕᐅᒍᓐᓇᒥᕐᒪᑦᑕᐅᕉᖅ ᓄᓇᓯᐅᑎᓄᑦ ᐃᓪᓗᓄᓪᓗ, ᑕᐃᒃᑯᐊ ᓱᐱᔪᖅᓯᐅᑏᑦ. 

ᐊᐱᖅᑯᑎᒐ ᑭᖑᓪᓕᖅᐹᖅ ᒥᓂᔅᑕ ᐊᐱᕆᒍᒪᔭᕋ, ᖃᑦᑎᐊᑎᖅᑐᑎᖑᑯᐊ ᐅᖅᓱᐊᓕᕆᔨᒃᑯᑦ ᐊᑐᕆᐊᖃᖃᑦᑕᖅᓯᒪᕙᑦ 

ᑕᒪᒃᑯᐊᖏᓛᒃ ᐊᔾᔨᒌᙱᑦᑐᕈᓘᔭᕐᓂᒃ ᐅᖅᓱᐊᓗᖁᑎᖏᓐᓂᒃ ᖃᓄᖅᑐᕈᑎᖃᖃᑦᑕᕆᐊᓯᒪᕙᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᐅᓂᕐᒧᓪᓗ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᑕᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ ᑭᐅᔭᕐᓂᙱᑦᑐᒥᒃ ᐃᓗᓕᖅᑐᐃᖁᔨᔪᒥᒃ. ᑭᓯᐊᓂ ᐅᒡᒍᓇᖅᑑᖓᓗᐊᖅ ᐅᖅᓱᐊᓗᓕᕆᓂᕐᒧᑦ 

ᖃᐅᔨᒪᔨᑕᐅᙱᒻᒥᒐᒪ ᑖᒃᑯᐊ ᑐᓴᕈᒪᔭᑎᑦ ᐃᓛᒃ, ᖃᐅᔨᒪᔨᑕᐅᙱᓐᓇᒪᐃᓛᒃ ᐅᖅᓱᐊᓗᓕᕆᓂᕐᒧᑦ, 

ᐅᖅᓱᐊᓗᕈᓘᔭᐃᑦ ᒥᔅᓵᓄᑦ. 

 

ᑭᓯᐊᓂ ᑖᒃᑯᐊ ᑐᔅᓯᕌᖏᑦ ᓇᓂᒍᓐᓇᑕᒃᑲ ᒪᓕᒐᓕᐅᖅᑎᒨᕐᓗᒋᓪᓗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᐃᖏᑦ, ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ, 

ᒥᔅ ᑕᐅᑐᙱ. 

 

ᐊᐱᖅᑯᑦ 001 - 5(2): (ᑕᐅᑐᓐᖏ) 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᐊᕚᒃ. ᐊᐱᖅᓱᕐᓂᐊᕐᒥᒐᒃᑯ ᒥᓂᔅᑕᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᐃᒪ 

ᒪᓕᒐᓕᐅᖅᑎᐅᓪᓗᖓ ᐃᒡᓗᓕᒑᕐᔪᖕᒧᑦ ᖁᕕᐊᓱᓚᐅᙱᓐᓇᒪ ᓄᑖᕐᓂᒃ ᐃᓂᓪᓚᒃᓴᐃᕝᕕᖃᙱᒻᒪᑕ ᐃᒡᓗᓂᒃ. 

ᑕᐃᑯᖓ ᓄᑖᓂᒃ ᐃᒡᓗᑖᔾᔮᙱᑦᑐᑦ, ᓲᖃᐃᒻᒪᑦ ᐃᒡᓗᓕᒑᕐᔪᒃ ᐊᒃᑎᓐᓂᖅᐹᒦᑦᑐᖅ ᐊᑦᑎᖕᓂᖅᐹᒦᓐᓂᖅᐹᖅ 

ᐊᐅᓱᐃᑦᑐᖅ ᐊᒻᒪ ᖁᓪᓕᒐᓛᖓᓂᒃ ᐃᒡᓗᓕᒑᕐᔪᒃ. 

 

ᑕᐃᑲᓂ ᐃᒡᓗᓕᒑᕐᔪᖕᒦᓚᐅᕋᒪ ᐅᑉᓚᕋᖃᑦᑕᓚᐅᕐᒪᑕ ᐃᑦᑕᕐᓂᑕᒻᒪᕆᖕᓄᑦ ᐃᒡᓗᔪᐊᕐᓄᑦ. ᐃᓚᖏᑦ ᓱᓪᓗᖃᙱᑦᑐᑦ 

ᑭᐊᒃᓴᐅᑎᒧᑦ ᐃᓚᖏᑦ ᑎᒥᒥᒍᑦ ᐊᔪᕈᑎᖃᖅᑐᑦ ᒪᔪᖃᐅᑎᖃᖅᑐᒦᒃᓱᑎᒃ ᐊᒻᒪ ᐃᓐᓇᕆᔭᐅᔪᖅ 

ᐊᓂᕝᕕᒃᓴᖃᒃᑲᓐᓂᙱᑦᑐᖅ ᐃᒡᓗᕐᔪᐊᖓᑕ ᑐᓄᐊᒍᑦ.  

 

ᐊᒻᒪᑦᑕᐅᖅ, ᐃᓐᓇᕆᔭᐅᔪᖅ ᐊᓐᓄᕌᕐᒥᓂᒃ ᐃᕐᒥᒃᑳᖓᒥᒃ ᖃᐅᒻᒪᖅᑯᑎᖏᑦ ᖃᒥᑦᑕᖅᓱᑎᒃ, ᖃᒥᒃᑳᖓᑕ 

ᐃᑭᒃᐸᑦᓱᓂᒋᑦ. ᑐᖅᓲᖃᙱᑦᓱᓂᓗ. ᑐᖅᓲᖃᕐᓚᒃᑑᒐᓗᐊᖅ ᐃᓂᖅᓯᒪᙱᑦᑐᖅ. ᐅᒃᐱᕈᓱᒃᑐᖓ ᑕᒪᒃᑯᐊ ᑮᓇᐅᔭᐃᑦ 

ᐃᓂᓪᓚᒃᓴᖅᑕᐅᓯᒪᔪᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐃᑦᑕᕐᓂᑕᕐᓄᑦ ᐃᒡᓗᕐᔪᐊᕐᓄᑦ ᓴᓂᕐᕙᐃᓯᒪᔪᖃᕆᐊᖃᓕᖅᑐᖅ.  

 

ᓄᓇᓕᒋᔭᐅᔪᖅ ᐃᒡᓗᓕᒑᕐᔪᖕᒧᑦ ᓄᑖᓂᒃ ᐃᒡᓗᕐᔪᐊᒃᓴᓂᒃ ᐃᓂᓪᓚᒃᓴᕐᕕᐅᓯᒪᙱᒻᒪᑦ. ᑕᐃᒪᖃᐃ ᒥᓂᔅᑕ 

ᑐᓂᔾᔪᑎᒋᔪᓐᓇᖅᐳᖅ ᑕᒪᒃᑯᐊ ᐃᑦᑕᕐᓂᑕᓗᐊᑦ ᐃᒡᓗᕐᔪᐊᑦ ᖃᓄᖅᑑᕈᑕᐅᒍᓐᓇᕐᒪᖔᖏᑦᑕ ᐊᒻᒪ ᒪᓕᒐᓕᐅᖅᑎᓂᒃ 

ᑐᓴᖅᑎᑦᑎᓗᓂ ᖃᐃᔪᒥᒃ ᐅᐱᕐᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔨᐅᓪᓗᓂ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑖᒃᑯᐊ 

ᐅᖃᐅᓯᕆᕋᑖᖅᑕᖏᑦ ᐊᑲᐅᙱᓕᐅᕈᑎᐅᔪᐃᑦ ᐊᔾᔨᒌᙱᑦᑑᑕᐃᑦ ᐃᓪᓗᓕᕆᔨᒃᑯᓐᓄᑦ 

ᑐᓴᖅᑎᑕᐅᖃᑦᑕᖅᑐᔅᓴᐅᔫᒐᓗᐊᑦ −ᖏᓐᓇᖅᑑᒐᓗᐊᓪᓗ ᐃᓚᖏᑦ ᓇᓗᓇᙱᑦᑐᖅ.  

 

ᑭᓯᐊᓂ ᑕᒪᒃᑯᐊ ᐅᖃᐅᓯᐅᖏᓐᓇᖃᑦᑕᖅᑲᑕ ᐱᐅᓂᖅᓴᖅ. ᑭᓯᐊᓂ ᖃᓄᖅᑑᕈᑎᖃᐃᓐᓇᖅᑑᒐᓗᐊᑦ 

ᐃᓪᓗᓕᕆᔨᕐᔪᐊᒃᑯᑦ ᖃᓄᖅ ᐊᑭᑭᓐᓂᖅᓴᒥᒃ ᐃᓪᓗᓕᐅᕈᓐᓇᕐᒪᖔᑕ ᓄᓇᓕᓐᓂ. ᐊᒻᒪᓗ ᑕᐃᓐᓇ 

ᐅᖃᐅᓯᕆᖅᑲᐅᔪᖅ ᓄᓇᓖᑦ ᓇᓪᓕᐊᑦ ᓴᓇᕕᐅᓂᐊᕐᒪᖔᑕ ᕿᒥᕐᕈᔭᐅᖏᓐᓇᖃᑦᑕᕐᖓᑕ ᓇᓪᓕᐊ ᓄᓇᓖᑦ 

ᐱᒋᐊᖃᕐᓂᖅᐹᖑᒻᒪᖔᑕ ᐱᒐᓱᐊᕈᑎᖏᑦ ᒪᓕᑦᑕᐅᓪᓗᑎᑦ. ᑖᓐᓇ ᐅᓪᓗᒥᒧᑦ ᑕᐃᒪᐃᓕᖓᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕋᕕᑦ. ᑭᓯᐊᓂ ᐃᑦᑕᕐᓂᑕᕐᓂᒃ ᑲᖏᖅᓯᓂᕐᒥᓗ 

ᐃᒡᓗᓕᒑᔪᕐᒥᓗ ᐃᒡᓗᕐᔪᐊᖃᓕᕐᒪᑦ, ᐃᒪᓐᓇ ᐅᖃᕐᓗᖓ ᐄᑯᓗᒃ. ᖃᑉᓗᓇᐅᔭᕋᒪ. (ᑐᓵᔨᑎᒎᓕᖅᑐᖅ) 

ᖃᑦᑎᐅᒻᒪᕆᐅᒻᒪᑕᑭᐊᖅ ᐱᑐᖄᓘᓕᖅᑐᐃᑦ ᐃᓪᓗᐃᑦ ᑕᒪᒃᑮᓐᓂᒃ ᓄᓇᓖᓐᓂᒃ. 

 

ᑕᒪᒃᑯᐊᓗ ᐃᓪᓗᕐᔪᐊᑦ ᐱᑐᖄᓗᐃᑦ ᕿᒥᕐᕈᔭᐅᑦᑎᐊᕆᐊᖃᓕᖅᑐᐃᑦ. ᑭᓯᐊᓂ ᐊᑲᐅᙱᓕᐅᕈᑎᖃᕐᒥᒻᒪᑦ 

ᓴᓇᒋᐊᖅᑕᐅᖃᑦᑕᕋᓗᐊᖅᑎᓪᓗᒋᑦ ᓴᓇᒋᐊᖅᑕᐅᕕᔅᓴᖃᕈᓐᓃᕐᖓᑕ, ᐱᕖᒍᑎᔪᑦ. ᓴᓇᒋᐊᖅᑕᐅᓕᖅᑭᑦᑖᓯᒪᓪᓗᑎᒃ 

ᖃᓕᕇᓕᖅᓯᒪᓪᓗᑎᒃ. ᑕᒪᓐᓇ ᖃᐅᔨᒪᔭᐅᒋᐊᓕᒃ. ᐃᒻᒥᑰᖓᔪᐃᑦ ᑕᐃᒃᑯᐊ ᕿᒥᕐᕈᔪᑦ ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᒪᐃᑦᑐᑕᖃᕐᖓᑦ. ᖃᓄᖅ ᑐᓂᐅᖅᑲᐅᖃᑦᑕᕐᒪᖔᑕ ᐃᓪᓗᓂᒃ ᕿᒥᕐᕈᔭᐅᒻᒪᑕᒎᑦ. ᑕᑯᔪᒪᒐᓗᐊᖅᑐᖓᓕ 

ᕿᒥᕐᕈᔭᐅᑎᓪᓗᒋᑦ ᐃᓪᓗᑐᖄᓗᐃᑦ ᓄᓇᕘᒥ ᓄᓇᕘᓕᒫᒥ. ᐃᓚᖏᑦ ᐱᑐᖃᓪᓚᕆᐅᓕᕐᖓᑕ. ᐅᓂᒃᑳᓕᐊᖑᓗᑎᓪᓗ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᖁᓛᖅᑕᒃᑲ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᓐᓇ ᕿᒥᕐᕈᓂᐅᔪᖅ, ᐃᓛᒃ, ᐊᐱᖅᑯᑎᖃᕋᒪ ᐃᓪᓗᓂᒃ ᓄᓇᕐᓄᑦ  

ᓂᐅᖅᑲᐃᔾᔪᓯᐅᖃᑦᑕᖅᑐᖅ ᕿᒥᕐᕈᔭᐅᒻᒪᑦ. ᖃᓄᖅ ᑖᓐᓇ ᐃᓱᒪᖃᕆᐊᖅᑲ, ᐱᔭᐅᒋᐊᖃᓪᓚᕆᑦᑐᓂᒃ 

ᓄᓇᓕᕋᓛᖑᓂᖅᓴᐅᔪᓄᑦ? ᐃᓪᓗᓕᒑᕐᔪᑎᑐᑦ ᒥᑭᔫᑎᓄᑦ, ᕼᐄ, ᑎᑭᕋᕐᔪᐊᑎᑐᑦ ᒥᑭᔫᑎᓄᑦ?  

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓲᓂᖅᓴᐅᑉᐸᑕ ᑐᔅᓯᕋᐅᑎᓕᐅᖅᓯᒪᔪᑦ ᑕᐃᒪᓕ ᐊᒥᓲᓂᖅᓴᓂᒃ ᐃᓪᓗᑖᖅᑎᑕᐅᒐᔭᖑᐊᕐᖓᑕ. ᑕᐃᒃᑯᐊᓕᑭᐊᖅ 

ᓄᓇᓕᕋᓛᖑᓂᖅᓴᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔨᐅᓪᓗᓂ ᑖᒃᑯᓄᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᒋᒻᒪᒍ. ᑕᐃᒃᑯᐊ ᑮᓇᐅᔭᐃᑦ 

ᑮᓇᐅᔭᓕᐅᓘᖏᓐᓇᙱᑦᑎᐊᕐᖓᑕ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᑐᑭᓯᐅᒪᑦᑎᐊᖅᑐᒍᑦ ᑕᑯᓐᓈᖅᑐᒍᑦ 5,000-

ᒦᓗᐊᖅᑐᐃᑦ ᐃᓪᓗᖁᑎᖏᑦ ᓄᓇᕘᒥ ᐃᓪᓗᓕᕆᔨᕐᔪᐊᒃᑯᑦ, ᐊᒻᒪᓗ ᐃᓪᓗᓂᒃ ᓄᑖᕐᓂᒃ ᐱᒐᓱᐊᕐᓂᐊᕐᓂᕈᑦᑕ 

ᓄᓇᕘᒥᐅᑕᐃᑦ ᐃᓪᓗᖃᑦᑎᐊᕈᓐᓇᖁᓪᓗᒋᑦ 3,000 ᐅᖓᑖᓃᑦᑐᓂᒃ ᓱᓕ ᐃᓪᓗᓂᒃ ᓴᓇᒋᐊᕆᐊᖃᖅᑐᒍᑦ. 

 

ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐃᓪᓗᓕᕆᔨᕐᔪᐊᒃᑯᓐᓂ ᐹᓂᐊᓘᙱᒻᒪᑕ, ᒐᕙᒪᑐᖃᒃᑯᓐᓂ ᕿᓄᔾᔪᑎᒋᓯᒪᔭᕗᑦ ᑕᐃᒪ 

ᐃᑲᔫᑎᓪᓚᕆᐅᒐᔭᖅᑐᖅ ᑭᐅᔭᐅᓐᓂᕈᑦᑕ ᐊᖏᖅᑕᐅᓐᓂᕈᑦᑕ, ᐃᓪᓗᑐᖃᕐᓂᒃ ᓴᓇᒋᐊᕈᑎᔅᓴᓄᑦ ᑐᕌᖓᓯᓐᓈᕋᔭᕐᖓᑦ. 

 

ᑖᓐᓇᓕ ᑕᐃᒫᒃ ᑭᐅᒍᓐᓇᖅᑕᕋ ᐸᕐᓈᕆᔭᐅᔪᐃᑦ ᐊᕐᕌᒍᑉ ᐅᖓᑖᓄᑦ ᑕᐃᒫᒃ ᓴᓂᕐᕙᖅᑕᐅᓯᒪᖃᑦᑕᖅᑐᐃᑦ 

ᐸᕐᓇᐅᑎᐅᔪᐃᑦ. ᑭᓯᐊᓂ ᖄᒃᑲᓐᓂᐊᒍᑦ ᓴᓇᔭᐅᒋᐊᕐᓂᕐᒧᑦ ᐱᓂᐊᖅᑎᓪᓗᑕ ᒐᕙᒪᑐᖃᒃᑯᓐᓂ ᑕᐃᒪ 

ᐃᑲᔫᓯᐊᕆᖃᑦᑕᖅᑐᖅ ᑐᓂᔭᐅᖃᑦᑕᖅᑐᖅ ᓂᕆᐅᓇᙳᓱᑦᑑᒐᓗᐊᖅ ᐊᖏᖅᑕᐅᒍᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᓈᓴᐅᑎᓕᒃ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᓈᓴᐅᑎᓕᒃ 8. 

ᐅᑎᖅᑎᑕᐅᔾᔪᑎᕕᓃᑦ ᑎᑎᖅᑲᒃᑯᑦ ᐊᐱᖅᑯᑎᒃᑯᑦ. ᓈᓴᐅᑎᓕᒃ 9. ᑭᐅᔾᔪᑏᑦ ᒪᑉᐱᓕᖅᑎᓪᓗᑕ ᐅᖃᐅᓯᕕᓂᕐᓄᑦ. 

ᓈᓴᐅᑎᓕᒃ 10. ᑭᐅᔾᔪᑏᑦ ᑮᓇᐅᔭᐃᑦ ᐅᖃᐅᓯᐅᑎᓪᓗᒋᑦ. ᓈᓴᐅᑎᓕᒃ 11. ᐊᑎᓕᐅᖅᓯᒪᔪᓂᒃ. 12. ᑭᐅᔾᔪᑏᑦ 

ᐊᑎᓕᐅᖅᓯᒪᔪᕕᓂᕐᓄᑦ. ᓈᓴᐅᑎᓕᒃ 13. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᒡᓗ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᑲᖏᖅᖠᓂᕐᒧ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᑐᓴᖅᓴᐅᕗᖔ? ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓇᓗᓇᐃᕈᒪᓪᓗᖓ 58, ᐋᖅᑭᒃᓯᒋᐊᖅᑐᖅ 

ᓄᓇᓕᐸᐅᔭᓂᒃ ᓄᓇᓕᒡᓂᓪᓗ ᐊᒻᒪ ᕕᓕᔾᔨᔅ ᒪᓕᒐᐅᔪᖅ. ᕿᒥᕐᕈᐊᖅᑕᐅᓯᒪᖕᒪᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ. 

ᐊᒻᒪᓗ ᓇᓗᓇᐃᕈᒪᓪᓗᖓ ᑖᓐᓇ ᒪᓕᒐᒃᓴᖅ 58, ᐃᓱᒪᒋᔭᐅᔪᓐᓇᖅᓯᔪᖅ ᑲᑎᒪᔨᓄᑦ ᐃᓗᐃᑦᑑᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 58, ᐃᓕᔭᐅᓂᐊᓕᖅᑯᖅ ᑲᑎᒪᔾᔪᑎᔅᓴᓄᑦ ᒫᑦᓯ 1-ᒧᑦ. 

ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᐃᑦ ᑲᑎᒪᔨᕋᓛᓪᓗ ᒪᓕᒐᔅᓴᑦ ᐱᓪᓗᒋᑦ ᐊᓯᖏᓪᓗ. ᑎᑎᖅᑲᓂᒃ ᓴᖅᑭᔅᓯᓂᖅ. 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 15. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᕐᒧᑦ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᑲᖏᖅᖠᓂᕐᒧ ᐃᒡᓗᓕᒑᕐᔪᓪᓗ, ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓇᓗᓇᐃᖅᓯᕗᖓ ᓇᒡᒐᔾᔭᐅᒥ, ᒫᑦᓯ 1, 2021, ᓅᑦᑎᒋᐊᕐᓂᐊᕋᒪ 

ᑐᒡᓕᖅᑕᐅᓗᓂ ᑕᓯᓕᒡᔪᐊᖅ ᒪᓕᒐᓕᐅᖅᑎᖓᑕ ᐅᐱᓐᓇᖅᑑᑉ. ᑖᓐᓇ ᐃᓂᒋᔭᐅᔪᖅ ᐃᑲᕐᕋᕆᔭᐅᔪᖅ ᑲᑎᒪᔨᕋᓛᓄᑦ 

ᑐᓂᓯᓂᖅ ᒪᓕᒐᒃᓴᖅ 57−ᒥ, ᐅᑎᖅᑎᑕᐅᓂᐊᖅᑐᖅ ᐃᒡᓗᕐᔪᐊᕐᒧᑦ ᑭᖑᕙᕆᐊᖅᑕᐅᖁᔭᖅᐳᑦ 120−ᓄᑦ ᐅᑉᓗᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᔾᔪᑎ ᐱᖁᑎᕗᖔᕈᑎᑕᖃᕐᓂᐊᕐᖓᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᒧᑦ, ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 009 - 5(2): (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ ᒫᑦᓯ 1, 2021, ᐆᒥᖓ 

ᐱᒋᐊᖅᑎᑦᑎᓛᕋᒪ ᐱᖁᔨᕗᖔᕈᒻᒥᒃ. ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᑭᐅᓪᕙᓐ ᐲᑕᓴᓐ, ᒪᓕᒐᓕᐅᖅᑎᐅᔪᖅ ᖁᕐᓗᖅᑑᒧᑦ, ᑎᒃᑯᐊᖅᑕᐅᖁᓪᓗᒍ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᔅᓴᑦ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 17. ᓅᑦᑎᒋᐊᕈᑎᑦ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ ᐅᐊᖕᓇᖓᓄᑦ ᐊᒻᒪ ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᙱ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐃᒪᐃᒻᒪᑦ ᓇᐃᓴᐅᑎᖃᖅᑐᖅ ᒪᓕᒐᖅ 55, ᐋᖅᑭᒋᐊᕈᑕᐅᔪᓐᓇᖅᑐᖅ ᓄᓇᓕᐅᑉ ᐱᖁᑎᒋᓇᔭᖅᑕᖏᓐᓄᑦ ᐊᒻᒪ 

ᑖᒃᓯᖃᕐᓂᕐᒧᑦ. ᐅᖃᓕᒫᖅᑕᐅᓚᐅᕐᒪᑦ ᑐᖓᓕᖓᓂᒃ ᐊᒃᑑᕝᕙ 22, 2020;  

 

ᐊᒻᒪ ᐃᒪᐃᒻᒪᑦ ᑖᓐᓇ ᒪᓕᒐᖅ ᑲᑎᒪᔨᕋᓛᓄᑦ ᒪᓕᒐᓕᐅᖅᑎᓄᑦ ᐃᖅᑲᖅᓴᐅᑎᒋᖁᔭᐅᓯᒪᖕᒪᑦ;  

 

ᑕᐃᒪᓕ ᐃᒪᐃᒻᒪᑦ, ᒪᓕᒃᓱᒍ ᓇᐃᓴᐅᑎᖃᖅᑐᖅ 68(1) ᓇᓗᓇᐃᖅᓯᖕᒪᑦ ᑕᒪᒃᑯᐊ ᒪᓕᒐᐃᑦ ᑲᑎᒪᔨᕋᓛᓄᑦ 

ᑲᔪᓯᒍᓐᓇᙱᑦᑐᑦ ᑭᓯᐊᓂ ᑖᒃᑯᐊ ᐃᒡᓗᕐᔪᐊᕐᒦᑦᑐᖅ ᓇᓗᓇᐃᖅᓯᓯᒪᑦᑎᐊᖅᑐᒥᒃ ᑎᑎᕋᖅᓯᒪᔪᒥᒃ 

ᑲᑎᒪᔨᕋᓛᓃᙶᖅᑐᖃᖅᐸᑦ, ᐅᕝᕙᓘᓐᓂᑦ 120 ᐅᑉᓗᓂᒃ ᑕᐃᑲᙵᑦ ᐅᑉᓗᕆᔭᐅᔪᒥᒃ ᐅᖃᓕᒫᖅᑕᐅᑎᓪᓗᒍ 

ᑐᖓᓕᐊᓂ ᐃᓂᖅᑐᖃᖅᐸᑦ;  

 

ᐊᒻᒪ ᐃᒪᐃᒻᒪᑦ ᑖᒃᑯᐊ ᑲᑎᒪᔨᕋᓛᑦ ᑖᔅᓱᒥᖓ ᐃᖅᑲᖅᓴᐅᑎᖃᑦᑎᐊᖅᓯᒪᖕᒪᑕ ᒪᓕᒐᒃᓴᐅᔪᒥᒃ;  

 

ᐊᒻᒪ ᐃᒪᐃᒻᒪᑦ ᑲᑎᒪᔨᕋᓛᑦ ᒫᓐᓇᐅᔪᒥ ᐃᓂᖃᒃᑲᓐᓂᕈᒪᖕᒪᑕ ᑖᒃᑯᐊ ᐱᓕᕆᐊᕆᑦᑎᐊᕈᒪᓪᓗᓂᔾᔪᒃ, 

ᐱᓕᕆᐊᕆᑦᑎᐊᕈᒪᓪᓗᓂᔾᔪᒃ.  

 

ᑕᐃᒪᓕ ᓅᑦᑎᒋᐊᖅᐳᖓ ᑐᒡᓕᖅᑕᐅᓪᓗᓂ ᐅᐱᓐᓇᖅᑐᒧᑦ ᒪᓕᒐᓕᐅᖅᑎᐅᔪᒧᑦ ᑕᓯᓕᒡᔪᐊᕐᒧᑦ ᑖᓐᓇ 

ᐱᓕᕆᕝᕕᐅᔪᓐᓇᖅᑐᖅ ᑲᑎᒪᔨᕋᓛᓄᑦ ᐅᑎᖅᑎᑦᑎᓗᓂ ᒪᓕᒐᓕᐅᔪᒥᒃ 55 ᐃᒡᓗᕐᔪᐊᕐᒧᑦ. ᑭᖑᕙᕆᐊᖅᑕᐅᖁᕙᕗᑦ 

120−ᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᔨᐅᑉᓗᖓ ᑖᑉᓱᒪᙵᑦ ᐊᒻᒪ ᑐᒡᓕᕆᔭᐅᓪᓗᖓ 

ᐃᑦᓯᕙᐅᑕᕐᒧᑦ, ᐃᑦᓯᕙᐅᑕᕗᑦ ᐊᕐᕕᐊᓃᒻᒪᑦ, ᔮᓐ ᒪᐃ. (ᑐᓵᔨᑎᒎᕈᓐᓃᖅᑐᖅ) ᔮᓐ ᒪᐃᓐ, ᑭᖑᓂᖃᖅᐳᑎᑦ. 

(ᑐᓵᔨᑎᒎᓕᖅᑐᖅ) ᑐᒡᓕᕆᔭᐅᓪᓗᖓ ᒪᓕᒐᓕᕆᓂᕐᒧᑦ ᐅᖃᐅᓯᕆᑲᐃᓐᓈᕐᔪᒍᒪᓪᓗᖓ ᒪᓕᒐᖅ ᑖᑦᓱᒧᖓ 

ᐱᒋᐊᖅᑎᑕᓐᓄᑦ. 

 

(ᑐᓵᔨᑎᒎᕈᓐᓂᖅᑐᖅ) ᐃᒪᓐᓇ ᐃᖅᑲᖅᓴᐅᑎᒋᔭᐅᓯᒪᑦᑎᐊᕆᐊᖃᕐᒪᑦ ᒪᓕᒐᓕᐅᕐᓂᐊᕈᑦᑕ, ᐊᒻᒪ 

ᖃᓄᖅᑑᕈᑎᒋᔭᐅᑦᑎᐊᕆᐊᖃᖅᓱᓂ. ᑖᒃᑯᐊ ᑲᑎᒪᔨᕋᓛᑦ ᐱᓕᕆᑦᑎᐊᖅᓯᒪᖕᒪᑕ ᑐᙵᕝᕕᒋᔭᐅᑦᑎᐊᖅᓱᑎᒃ 

ᐱᓕᕆᐊᒃᓴᒥᖕᓄᑦ. ᑕᐃᒪᓕ ᓇᓗᓇᐃᖅᓯᔪᒪᕗᖓ ᑖᒃᑯᐊ ᑲᑎᒪᔨᕋᓛᑦ ᑲᑎᒪᔪᒪᓂᐊᕐᒪᑕ ᐄᐳᕈᓪ−ᒥ ᐱᔾᔪᑎᖃᖅᓱᑎᒃ 

ᒪᓕᒐᒃᓴᖅ 55-ᒥᒃ, ᐊᒻᒪᓗ ᖃᐃᖁᔨᓯᒪᓂᐊᕐᒪᑕ ᑐᙵᓱᒃᑎᑦᑎᓗᑎᒃ ᖃᓄᖅᑑᕈᑎᒋᔭᐅᔪᓐᓇᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑕᐅᔪᒧᑦ. (ᑐᓵᔨᑎᒎᕈᓐᓂᖅᑐᖅ) ᓅᑦᑎᒋᐊᕈᑎᒧᑦ. ᓈᒻᒪᒃᓴᖅᑐᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᓈᒻᒪᒃᓴᙱᑦᑐᑦ. ᓅᑦᑎᒋᐊᕈᑎ ᑲᔪᓯᕗᖅ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑏᑦ. (ᑐᓵᔨᑎᒍᕈᓐᓃᖅᑐᖅ) 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐅᐊᖕᓇᖓᓄᑦ ᐊᒻᒪ ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᙱ. 

 

ᒪᓕᒐᒃᓴᖅ 56 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᒪᐃᒻᒪᑦ ᓇᐃᓴᐅᑎᖃᖅᑐᖅ ᒪᓕᒐᒃᓴᖅ 56, ᐃᒥᐊᓘᑉ 

ᑖᒃᓯᑖᕈᑎᒋᓇᔭᖅᑖᓄᑦ ᒪᓕᒐᐅᓇᔭᖅᑐᖅ ᐅᖃᓕᒫᖅᑕᐅᓚᐅᕐᒪᑦ ᑐᖓᓕᐊᒍᑦ ᐊᒃᑑᕝᕙ 22, 2020;  

 

ᐊᒻᒪ ᐃᒪᐃᒻᒪᑦ, ᑖᓐᓇ ᒪᓕᒐᒃᓴᖅ ᑐᓂᔾᔪᑎᒋᔭᐅᓯᒪᖕᒪᑦ ᑲᑎᒪᔨᕋᓛᓄᑦ ᒪᓕᒐᓕᐅᕐᓂᕐᒧᑦ 

ᐃᖅᑲᖅᓴᕈᑕᐅᖁᔭᐅᑉᓗᓂ; 

 

ᐊᒻᒪ ᐃᒪᐃᒻᒪᑦ, ᒪᓕᒐᖅ 68(1) ᓇᓗᓇᐃᖅᓯᖕᒪᑦ ᑕᒪᒃᑯᐊ ᒪᓕᒐᒃᓴᐃᑦ ᑲᑎᒪᔨᕋᓛᓅᖅᑕᐅᔪᑦ ᑲᔪᓯᒋᐊᖃᙱᒻᒪᑕ 

ᐃᒡᓗᕐᔪᐊᑉ ᐃᓗᐊᓅᖅᑳᖅᑎᓐᓇᒍ. ᓇᓗᓇᐃᖅᓯᕗᑦ ᑖᒃᑯᐊ 120 ᐅᑉᓗᐃᓪᓘᓐᓃᑦ ᐊᓂᒍᕆᐊᖃᕐᒪᑕ ᑕᐃᑲᙵᑦ 

ᐅᖃᓕᒫᖅᑕᐅᓂᕆᓚᐅᖅᑖᓂᒃ ᒪᓕᒐᐅᑉ ᑐᒡᓕᖓᓂ;  

 

ᐊᒻᒪ ᐃᒪᐃᒻᒪᑦ ᑲᑎᒪᔨᕋᓛᑦ ᐃᖅᑲᖅᓴᐅᑎᖃᑦᑎᐊᖅᓯᒪᖕᒪᑕ ᑖᔅᓱᒥᖓ ᒪᓕᒐᕐᒥᒃ. ᐊᒻᒪᓗ ᐃᒪᐃᒻᒪᑦ, ᑲᑎᒪᔨᕋᓛᑦ 

ᒫᓐᓇᐅᔪᒥᒃ ᐃᓂᖃᒃᑲᓐᓂᕆᐊᖃᕐᒪᑕ ᐱᓕᕆᑦᑎᐊᕐᓂᑎᑦ ᐱᔾᔪᑎᒋᓪᓗᒍ.  

 

ᑕᐃᒪ ᓅᑦᑎᒋᐊᖅᐳᖓ ᑐᒡᓕᖅᑕᐅᑉᓗᓂ ᐅᐱᓐᓇᖅᑐᒧᑦ ᒪᓕᒐᓕᐅᖅᑎᒧᑦ ᑕᓯᐅᔭᕐᔪᐊᕐᒥ. ᑖᓐᓇ ᐃᑲᕐᕋᕆᔭᐅᔪᖅ 

ᑲᑎᒪᔨᕋᓛᓄᑦ ᐅᑎᖅᑎᑦᑎᓗᑎᒃ ᒪᓕᒐᒃᓴᖅ 56 ᐃᒡᓗᕐᔪᐊᕐᒧᑦ, ᖃᓄᕐᖑᓈ, ᓯᕗᕙᕆᐊᖅᑕᐅᖁᑉᓗᒍ 120 ᐅᑉᓗᓄᑦ, 

ᑭᖑᕙᕆᐊᖅᑕᐅᖁᑉᓗᒍ 120 ᐅᑉᓗᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᑖᓐᓇ ᓈᒻᒪᖕᒪᑦ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎᒧᑦ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔪᙱᓗᐊᑯᓂᒎᖅ. ᖁᔭᓐᓇᒦᒃ. ᐅᖃᖅᑏ, ᐱᒋᐊᖅᑎᑦᓯᔨᐅᑉᓗᖓ 

ᐱᒋᐊᖅᑎᑕᒥᒃ ᐊᒻᒪ ᑐᒡᓕᕆᔭᐅᓪᓗᖓ ᑲᑎᒪᔨᕋᓛᓄᑦ ᒪᓕᒐᓕᐅᔪᓂᒃ, ᔮᓐ ᒪᐃᓐ ᐃᑦᓯᕙᐅᑕᓪᓚᑦᑖᖑᒐᓗᐊᖅ. 

ᐅᖃᐅᓯᖄᕐᔪᒍᒪᑉᓗᖓ ᐱᒋᐊᖅᑎᑕᐅᔪᒧᑦ ᐃᒡᓘᑉ ᓵᖓᓃᑦᑐᒥᒃ. 

 

ᑖᓐᓇ ᒪᓕᒐᒃᓴᖅ 56 ᐱᔭᕆᑐᖕᒥᖕᒪᑦ ᐊᑐᓕᖁᔭᐅᔪᓂᒃ ᒪᓕᒐᑦᓴᐅᖁᔭᐅᓪᓗᓂ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᓂ. 

ᐊᒻᒪᓗ ᑲᑎᒪᔨᐊᓛᑦ ᐱᓕᕆᓯᒪᖕᒪᑕ ᑲᒪᑦᓯᐊᖅᓱᑎᒃ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑲᑎᒪᔨᕋᓛᑦ ᒫᓐᓇᐅᔪᒥ 

ᑎᑎᖅᑲᑎᒍᑦ ᐱᓕᕆᖃᑎᖃᖅᓯᒪᖕᒪᑕ ᒥᓂᔅᑕᐅᔪᒥᒃ. ᑕᐃᒪᓗ ᑖᔅᓱᒥᖓ ᑭᖑᓪᓕᖅᐹᕐᒥᒃ ᑎᑎᖅᑲᖅᑖᓚᐅᕋᑦᑕ 

ᐱᓇᓱᐊᕈᓯᐅᓚᐅᖅᑐᒥ. ᑖᓐᓇ ᓱᓕ ᐱᓕᕆᐊᕆᒐᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑕᐅᔪᒧᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᓂ ᒪᓕᒐᓕᐅᖅᑏᑦ ᐃᓱᐊᙱᓐᓂᖏᓐᓂᒃ 

ᐃᒡᓗᓕᕆᓂᖅ ᐱᓪᓗᒍ ᓄᓇᕗᒻᒥ ᐋᖅᑭᒍᑎᑦᓴᕆᒻᒪᐅᒃ ᐊᑕᐅᓯᕐᒥᒃ ᑭᐅᔾᔪᑎᑕᖃᕋᓂᓗ. ᐃᒫᒃ 

ᓯᕗᒧᐊᕈᑎᑦᓴᑦᓯᐊᕙᒻᒥᒃ ᐱᑕᖃᕋᓂ. ᑕᐃᒪᐃᒻᒪᑦ ᓄᓇᕗᑦ ᒐᕙᒪᑦᑎᒍᑦ ᐊᓯᐊᒍᑦ ᐊᖅᑯᑎᖃᕋᓱᑦᓯᒪᕗᒍᑦ 

ᐃᑲᔪᖅᑕᐅᖃᑦᑕᖁᓪᓗᒋᑦ ᐃᑲᔪᖅᑕᐅᔭᕆᐊᓖᑦ ᐊᒻᒪ ᐃᒥᐊᓘᑉ ᓴᙲᓂᖅᓴᓂᒃ ᐊᑐᖃᑦᑕᖔᖁᔨᑉᓗᑕ ᐊᒻᒪᓗ 

ᐱᑐᖃᖅ ᐃᒥᐊᓗᓕᕆᓂᖅ ᒪᓕᒐᖅ ᐊᓯᔾᔩᕙᓪᓕᐊᓕᖅᓱᑎᒍᑦ.  

 

ᓄᑖᒥᒃ ᓴᖅᑮᒐᓱᓕᖅᓱᑕ ᓄᓇᕗᑦ ᒐᕙᒪᒃᑯᓪᓗ, ᓄᓇᕗᑦ ᑐᙵᕕᒃᑯᑦ, ᐊᒻᒪ ᒐᕙᒪᑐᖃᒃᑯᑦ ᐅᖃᖃᑎᒋᓯᒪᓕᖅᐸᕗᑦ 

ᑕᒪᓐᓇ ᐱᓪᓗᒍ. ᓱᓕ ᐱᓕᕆᐊᑦᓴᖃᖅᐳᒍᑦ ᑕᒪᑐᒪᙵᑦ ᐊᓯᖏᓐᓂᓪᓗ. ᑭᓯᐊᓂ ᐱᓕᕆᓂᖅᓴᐅᓗᑕᐅᔾᔭᙱᑦᑐᖅ 

ᑭᓯᐊᓂ ᐊᓯᐊᒍᑦᑕᐅᖅ ᐱᓕᕆᓗᑕ. ᐱᔾᔪᑎᑦᓴᖃᑦᑎᐊᙱᑎᓪᓗᑕ ᐱᓕᕆᖃᑎᖃᕆᐊᖃᖅᐳᒍᑦ ᐊᓯᑉᑎᒻᓂᒃ. 

 

ᑕᐃᒪᐃᒻᒪᑦ ᒪᓕᒐᒃᓴᖅ 56 ᐃᒥᐊᓗᓕᕆᓂᕐᒧᑦ ᒪᓕᒐᖅ ᓴᖅᑭᓚᐅᖅᓯᒪᕙᕋ ᓄᕖᕝᕙᒥ. ᓄᑖᒥᒃ 

ᑖᒃᓰᔭᐃᖃᑦᑕᖁᔨᓕᕋᑉᑕ ᐃᒥᐊᓗᓐᓂᒃ ᓂᐅᕕᐊᖑᔪᓂᒃ, ᑎᑭᑎᑕᐅᔪᓂᓪᓘᓐᓃᑦ. ᐱᔭᕆᐊᑐᙱᒃᓱᓂ ᓈᒻᒪᒃᓱᓂᓪᓗ, 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑐᖓᐅᑦᓯᓯᒪᒻᒪᕆᑦᓱᓂ ᐊᓯᑉᑕ ᐊᕕᑦᑐᖅᓯᒪᔪᑦ ᑲᓇᑕᒥ ᓇᕝᕚᖅᑕᐅᕙᑦᑐᓂᑦ ᑮᓇᐅᔭᓕᐅᕈᑕᐅᖃᑦᑕᖅᑐᓂᓪᓗ 

ᓴᖅᑮᑲᓐᓂᕈᑕᐅᓂᐊᖅᑐᓂ ᑎᑭᓵᖑᕙᑦᑐᓂᒃ.  

 

ᑮᓇᐅᔭᓕᐅᕈᑎᐅᒻᒪᕆᔾᔮᙱᑦᑑᒐᓗᐊᖅ ᑭᓯᐊᓂ ᓄᓇᕗᒻᒥ ᐅᕙᓂᓗ ᐅᖃᐅᓯᐅᖃᑦᑕᖅᓯᒪᒻᒪᑦ 

ᑮᓇᐅᔭᖅᑖᕈᑎᒋᕋᓛᕌᕐᔫᒐᓗᐊᖅ ᐃᑲᔫᑎᖃᐃᓐᓇᓚᖓᒻᒪᑕ. ᒐᕙᒪᐅᓪᓗᓂ ᑕᒪᒃᑯᐊ ᑮᓇᐅᔭᑦ ᑕᑯᔾᔮᙱᑦᑕᕋᓗᐊᕗᑦ 

ᑕᒫᓃᓐᓂᑎᓐᓂ. ᑖᓐᓇ ᐱᔾᔪᑕᐅᔾᔭᙱᒻᒪᑦ ᑭᓯᐊᓂ ᒪᓕᒐᑎᒍᑦ ᑐᙵᕕᓕᐅᕋᔭᕈᑉᑕ ᓯᕗᓂᔅᓴᑎᓐᓂ 

ᒪᓕᒐᓕᐅᓛᖅᑐᓂ ᓄᑖᓂᒃ ᑮᓇᐅᔭᓕᐅᕈᑎᖃᓕᖅᐸᑦ ᐃᓱᒪᒃᓴᖅᓯᐅᕈᑎᒋᒍᓐᓇᑦᑎᐊᓛᕐᒪᔾᔪᒃ.  

 

ᑖᓐᓇ ᐊᑐᓕᖁᔭᕗᑦ ᒪᓕᒐᒃᓴᖅ 56, ᓄᑖᒥᒃ ᑕᒪᒃᑯᐊ ᓄᖅᑲᖅᑎᑕᐅᔾᔫᒥᖃᑦᑕᖁᓪᓗᒋᑦ ᒪᐅᓇᑐᐃᓐᓇᖅ 

ᓂᐅᕐᕈᑎᖃᖅᐸᑦᑐᑦ ᑖᒃᓰᔭᙱᑦᓱᑎᑦ ᖄᒃᑲᓐᓂᐊᒍᑦ ᑕᒪᑐᒪᑉ. ᓄᓇᕗᒻᒥᐅᑦ ᓄᑖᒥᒃ ᓈᒻᒪᔅᓯᓂᐊᖅᐸᑦ ᑖᒃᓯᒥᒃ ᐄ, 

ᓈᒻᒪᔅᓴᙱᓪᓗᑎᒋᐊᒃᑲᓂᖅᑐᑦᓴᐅᓂᐊᖅᑐᑦ ᑭᓯᐊᓂ ᓄᓇᕗᒻᒥᐅᑦ ᐅᓄᕐᓂᖅᓴᑦ ᑕᒪᒃᑯᐊ ᑖᒃᓰᔭᕈᑏᑦ ᐃᒥᐊᓗᒻᒧᑦ 

ᓲᕐᓗᑦᑕᐅᖅ ᓯᒡᒐᓗᐊᒧᑦ ᑖᒃᓯᔮᕈᑎᐅᕙᑦᑐᑦ ᐱᓪᓗᒋᑦ ᓈᒻᒪᖅᑰᕐᒪᑦ.  

 

ᐋᖅᑭᒋᐊᕈᑎᐅᓂᐊᖅᐸᑦ ᑕᒪᓐᓇ ᑖᒃᓯᔭᐃᓂᖅ ᐃᒥᐊᓗᒻᒧᑦ? ᐋᒡᒐ ᑭᓯᐊᓂ ᓄᓇᕗᒻᒥᐅᑦ ᖃᓄᖅ 

ᓯᕗᒧᐊᕈᑎᑦᓴᑦᑎᓐᓂ ᐱᐅᓯᕚᓪᓕᖁᔨᒻᒪᑕ ᐃᒥᐊᓗᓕᕆᓂᕐᒧᑦ. ᑖᓐᓇ ᑭᖑᕙᕆᐊᕈᑎᐅᓂᐊᖅᑑᒐᓗᐊᖅ ᑖᓐᓇ 

ᓄᑖᓂᒃ ᐱᔾᔪᑎᑦᓴᖃᕐᓂᐊᕐᒪᑦ ᒪᓕᒐᓕᐅᖅᑎᐅᓛᖅᑐᓂᒃ.  

 

ᐅᖃᐅᓯᕆᔪᒪᓚᐅᖅᑕᕋᓗᐊᕋ ᑖᓐᓇ ᒪᓕᒐᑦᓴᖅ ᑕᒪᑐᒪᓂ ᐃᔅᓯᕙᓂᑦᑎᓐᓂ ᑭᓯᐊᓂ ᐱᕕᖃᒃᑲᓐᓂᕈᒪᒻᒪᑕ 

ᒪᓕᒐᓕᐅᖅᑏᑦ ᓈᓚᓐᓂᐊᐸᒃᑲ ᐃᑲᔪᖅᑐᖅᑕᐅᖁᑉᓗᒍ. ᐄ, ᐅᐃᕐᖓᑦᓵᖑᓕᖅᐸᑦ ᑖᒻᓇ ᐊᐃᕙᒍᑎᒋᓛᕋᑦᑎᒍᑦ 

ᓂᕆᐅᑦᓯᐊᖅᐳᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑕᐅᔪᒧᑦ.  

 

ᐃᓚᖓᑦ ᒪᓕᒐᓕᐅᖅᑎᑦ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ ᐱᒋᐊᖅᑎᑕᐅᔪᒥᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

ᐱᒋᐊᖅᑎᑕᐅᔪᓂᒃ. (ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 19. ᐊᐃᑉᐹᓂ 

ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 20. (ᑐᓵᔨᑎᒎᓕᖅᑐᖅ) ᐃᓱᒪᑦᓴᖅᓯᐅᕈᑎᑦᓴᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ, 

ᒪᓕᒐᒃᓴᖅ 59, 60 ᐊᒻᒪᓗ 61. ᒥᔅᑕ ᕋᒻᐴᑦ ᐃᒃᓯᕙᐅᑕᐅᓂᐊᖅᖢᓂ. ᑲᔪᓯᒋᐊᓚᐅᙱᓂᑦᑎᓐᓂ ᑲᑎᒪᔨᕋᓛᖏ 20 

ᒥᓂᑦᓯᒥᒃ ᓄᖅᑲᖔᑲᐃᓐᓇᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 10:43ᒧᐊᖅᑎᓪᓗᒍ ᑲᑎᒪᓯᒋᐊᖅᑐᑦ 11:01ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓪᓛᒃᑯᑦ. ᑲᑎᒪᓂᖅ ᐱᒋᐊᖁᓂᐊᓕᕐᒪᒐᒃᑯ. ᐅᑯᐊ ᑲᑎᒪᔾᔪᑎᒋᓂᐊᖅᑕᕗᑦ 

ᒪᓕᒐᒃᓴᖅ 59, 60 ᐊᒻᒪᓗ 61. ᖃᓄᐃᓕᖓᔪᒪᕕᓯ? ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᕿᒥᕐᕈᓇᑲᓐᓂᕈᒪᔭᕗᑦ 2021-2022 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐱᕕᖃᕈᑦᑕ ᕿᒥᕐᕈᓇᓯᒋᐊᕐᓂᐊᖅᑕᕗᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕕᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. ᐊᖏᖃᑎᒌᑉᐱᑖ ᒪᓕᒐᒃᓴᖅ 59 ᑲᒪᒋᔭᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 59 - ᒪᓕᒐᖅ ᑮᓇᐅᔭᓕᕆᓂᕐᒧᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 

2021−2022 − ᐋᓐᓂᐊᖃᕐᓇᖏᑦᑐᓕᕆᔨᒃ  −   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᑕᒫᓂᖃᑎᖃᕈᒪᕕᑦ? ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᓪᓛᒃᑯᑦ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑕᐃᒃᑯᐊ ᑕᒫᓂᖃᑎᒋᔪᒪᔭᖏᑦ ᐃᓯᖅᑎᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ ᑭᒃᑰᒻᒪᖔᑦ ᑖᒃᑯᐊ ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂᖃᑎᒋᔭᒃᑲ ᑐᖏᓕᕋ ᓴᐅᒥᓐᓂ, 

ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ, ᒥᔅᑕ ᕚᕝᔅᑖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᑐᙵᓱᒋᔅᓯ. ᐃᑉᐸᒃᓴᖅ ᒪᑉᐱᖅᑐᒐᖅ ᕼ-6-ᒦᓚᐅᖅᑐᒍᑦ 

ᐃᓅᓕᓴᐃᓂᕐᒧᑦ ᐱᓕᕆᔩᑦ. ᑎᑎᕋᐅᑎᒐᓗ ᔭᒐᐃᓪᓗᒍ. ᒥᔅᑕ ᐊᕐᓇᒃᑲᖅ ᐱᒋᐊᕈᑎᒋᓂᐊᖅᑕᕗᑦ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒋᔪᒪᔭᕋ ᑕᕝᕙᓃᑎᓪᓗᑕ ᖃᐅᔨᒪᓪᓗᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑳᓐᑐᕌᒃᑦ−ᓯᓚᐅᖅᓯᒪᒻᒪᑕ ᑭᓱᑦ ᐊᑲᐅᓂᖅᐹᖑᒻᒪᖔᑦ ᖃᓄᐃᑦᑐᑦ ᐋᖅᑭᓱᖅᓯᒪᔪᑦ 

ᒪᓕᒃᑯᑎᒃᑯᑦ ᖃᐅᔨᒃᑲᖅᑕᐅᔪᒪᔪᖓ ᓄᑕᐅᓂᖅᐹᓂᒃ ᐱᓯᒪᖕᒪᖔᖅ ᐅᕝᕙᓘᓐᓃᑦ ᑕᒪᓐᓇ ᐱᔭᕇᖅᑕᐅᓯᒪᓕᕐᒪᖔᖅ 

ᐅᕝᕙᓘᓐᓃᑦ ᓱᓕ ᐃᖅᑲᓇᐃᔮᕆᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐅᑎᓪᓗᒍ ᑐᖏᓕᕋ ᑖᓐᓇ 

ᑭᐅᖁᓂᐊᖅᑕᕋ ᐃᓗᓕᑯᓘᔭᖏᓐᓂᒃ ᖃᐅᔨᒪᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐅᓐ 

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑖᓐᓇ ᐋᖅᑭᒃᓱᖅᑕᐅᓚᐅᖅᓯᒪᔪᖅ ᐊᕐᕌᒍᒐᓴᐅᓕᖅᑐᑦ 

ᖃᕆᑕᐅᔭᐅᑉ ᐃᑭᐊᖅᑭᕕᖏᑦᑎᒎᖅᑎᑕᐅᓯᒪᓕᖅᑐᖅ. ᖃᓄᖅ ᑕᒪᒃᑯᐊ ᓴᓇᕐᕈᑏᑦ ᓯᐊᖕᒪᖅᑎᑕᐅᓂᐊᕐᒪᖔᖏᑦ 

ᐊᒻᒪᓗ ᒪᑯᓄᖓ ᓘᒃᑖᓄᑦ ᓄᓇᓕᖕᓂᓗ ᐋᓐᓂᐊᕕᓐᓄᑦ ᐱᑐᒃᓯᒪᓕᖅᑐᒍᑦ. ᑕᐃᒪᙵᑦ ᐱᓕᕆᐊᕆᓯᒪᔭᕗᑦ 

ᐋᖅᑭᒋᐊᖅᑎᑉᐸᒃᖢᑎᒃᑯᓪᓗ ᑕᒪᒃᑯᐊ ᐱᔨᑦᑎᕈᑏᑦ ᓄᓇᓕᓐᓄᑦ ᐃᓕᖅᑭᒃᓯᒪᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔾᔪᑏᑦ ᒪᓕᒃᖢᒍ ᑕᐃᒪ ᑐᑭᓯᕗᖔ ᓱᓕ 

ᐊᒡᒍᑐᖅᓯᒪᕚᑦ ᐅᕝᕙᓘᓐᓃᑦ ᐊᑕᐅᓯᕐᒧᑦ ᑐᑭᒧᐊᕈᑎᒥᒃ ᐊᑐᕐᓂᐊᖅᐱᓯ ᓄᓇᕗᓕᒫᒧᑦ ᐊᑐᕋᔭᖅᑐᓂᒃ ᐊᒻᒪᓗ ᖃᓄᖅ 

ᓴᖅᑭᑕᐅᖃᑦᑕᓂᐊᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ ᑐᒑᕋᖃᖅᑐᒍᑦ ᐃᓘᓐᓇᖓᓐᓄᑦ 

ᐊᑐᖅᑕᐅᓂᐊᕐᓗᓂ ᐸᖅᑭᒃᓯᓂᖅ ᐊᖏᕐᕋᒥ ᓄᓇᕗᑉ ᐃᓗᐊᓂ ᐊᒻᒪᓗ ᑕᐃᒃᑯᐊ ᐊᒥᖅᑳᖅᑕᐅᓗᑎᑦ ᓄᓇᕗᒻᒦᑦᑐᓄᑦ 

ᓯᓚᑖᓃᑦᑐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕋᔪᒃᑲᒪ ᐊᖏᕐᕋᒥ ᖃᓂᓐᓂᖅᓴᖅ ᑖᓐᓇ ᑕᐃᔭᐅᒍᒪᑦ 

ᓱᑯᑦᑎᐊᓃᑉᐸᓕ ᑖᓐᓇ? ᓲᕐᓗ ᐆᒃᑑᑎᒋᓗᒍ ᑳᓐᓱᓖᓂᒃᑯᐊ ᐃᓚᖏᑦ ᑕᒫᓂ ᑲᒪᒋᔭᐅᖃᑦᑕᓂᐊᖅᑐᑦ ᐱᔨᑦᑎᕈᑏᑦ 

ᓄᓇᕗᑦ ᐃᓗᐊᓃᓪᓗᑎᒃ ᓱᒃᑯᑦᑎᖏᑦ ᒪᐅᖓ ᓅᑦᑎᖅᑕᐅᕙᓪᓕᐊᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓯᕗᒧᐊᕈᑎᒋᕙᓪᓕᐊᓪᓗᑎᒃᑯᑦ 

ᖁᕕᐊᓇᖅᑐᐊᓗᒃ. ᓇᓗᓇᐃᖅᓯᕙᓪᓕᐊᖃᑦᑕᕋᑦᑕ ᒪᑯᐊ ᑳᓐᓱᖃᖅᑐᑦ ᒫᓂ ᓄᓇᕗᒻᒥ ᐊᖏᕐᕋᒥᓂᒃ 

ᑲᒪᒋᔭᐅᖃᑦᑕᓂᐊᕐᒪᑕ ᐊᒻᒪᓗ ᐱᕙᓪᓕᐊᓂᕗᑦ ᒪᓕᓪᓗᒋᑦ ᓲᕐᓗᒃ ᐊᐅᔭᖅ ᐆᒃᑑᑎᒋᓗᒍ ᑕᐃᒃᑯᐊ ᓯᖁᒥᔅᓯᒪᔪᑦ 

ᐋᖅᑭᒃᓱᖅᑕᐅᑲᓐᓂᕐᓂᖏᑦ ᐅᕕᓂᖏᓪᓗ ᑕᒪᒃᑯᐊ ᑲᒪᒋᔭᐅᓂᖏᑦ ᐋᖅᑭᒃᓱᖅᑕᐅᓂᖏᑦ ᑲᖏᖅᖠᓂᕐᒥ 

ᑕᐃᒪᐃᓕᐅᓯᒋᐊᓚᐅᖅᓯᒪᖕᒪᑕ ᖃᓪᓗᓈᑦ ᓄᓇᖓᓐᓅᕆᐊᖃᔾᔮᙱᒻᒪᑕ.  

 

ᑕᒪᒃᑯᐊᕈᓘᔭᐃᑦ ᐱᓕᕆᐊᕆᔭᕗᑦ ᒫᓐᓇ ᐅᖃᓪᓚᖃᑎᒌᓕᖅᑐᒍᑦ ᒪᑯᐊ ᐃᕐᕈᑐᖅᑕᐅᖃᑦᑕᕆᐊᓖᑦ ᓇᓕᐊᒃ ᒫᓂ 

ᓄᓇᕗᑦ ᐃᓗᐊᓂ ᑲᒪᒋᔭᐅᖃᑦᑕᕈᓐᓇᓂᐊᕐᒪᖔᖏᑦ. ᑕᐃᒪᓐᓇ ᐅᓄᖅᓯᕙᓪᓕᐊᓪᓗᑎᒃ ᐱᔨᑦᑎᕈᑏᑦ 

ᒪᐅᙵᑎᖅᐸᓪᓕᐊᔭᕗᑦ ᑮᓇᐅᔭᓪᓗ ᑎᒍᔪᓐᓇᖅᑕᕗᑦ ᐊᖏᓪᓕᕙᓪᓕᐊᑎᓪᓗᒋᑦ. ᑕᒪᒃᑯᐊᕈᓘᔭᐃᑦ 

ᐃᓱᒪᒃᓴᖅᓯᐅᕈᑎᒋᔭᕗᑦ ᓇᓕᐊᒃ ᓄᓇᓕᓐᓄᐊᖅᑕᐅᔪᓐᓇᓂᐊᕐᒪᖔᑦ ᐊᖏᕐᕋᒥᓂ ᑲᒪᒋᔭᐅᔪᓐᓇᓂᐊᕐᒪᑕ. 

ᐃᓐᓇᐃᓪᓗ ᑎᒥᒥᒍᓪᓘᓐᓃᑦ ᐊᔪᕈᑎᓖᑦ ᓄᓇᕗᑦ ᐃᓗᐊᓂ ᑲᒪᒋᔭᐅᔪᓐᓇᖅᐸᑕ ᑕᐃᒪᐃᓕᕙᓪᓕᐊᓂᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᑭᐅᑦᑎᐊᕐᒪᒍ. ᐊᐱᖅᑯᑎᒋᓗᒍ 

ᕿᑭᖅᑕᓂ ᐋᓐᓂᐊᕕᒃ, (ᑐᓵᔨᑎᒎᕈᓐᓃᖅᑐᖅ) ᐃᓐᓇᕐᒧᑦ ᐅᖃᐅᔾᔭᐅᓚᐅᕋᒪ ᐅᓂᔅᓯᒪᔪᒥᒡᒎᖅ 

ᐳᓛᕆᐊᖅᑕᐅᔭᕆᐊᖃᕐᓇᓂ ᐊᒻᒪᓗ ᐳᓛᕆᐊᕆᐊᖃᕐᓇᓂᓗ. ᐅᖃᓚᐅᕐᖓᑦ ᐅᕙᓐᓄᑦ ᑎᕖᖃᙱᒻᒪᑕᖅᒎᖅ ᐊᒻᒪᓗ 

ᓈᓚᐅᑎᖃᕐᓇᑎᒃ ᐃᓪᓗᕈᓯᖏᑦ. ᑖᓐᓇ ᖃᐅᔨᒪᒻᒪᖔᖅ ᐊᐱᕆᔪᒪᒋᒃᑭᑦ ᒥᓂᔅᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᖃᐅᔨᒪᔭᕗᑦ ᑕᒪᕐᒥᒃ ᐃᒡᓗᕈᓰᑦ 

ᑕᐃᒪᓐᓇᐃᑦᑐᓗᑦᑖᖑᖃᑦᑕᙱᒪᑕ ᐃᓚᖏᑦ ᓯᖁᒥᓯᒪᑉᓗᑎᒃ ᐃᓚᖏᑦ ᐱᖃᙱᑦᓯᐊᒻᒪᕆᑦᑐᑎᑦ. ᑖᒃᑯᐊ 

ᑕᐃᒪᓐᓇᐃᑦᑐᓂᒃ ᐱᔪᒪᔭᕌᖓᑕ ᐊᔪᕐᓇᙱᒃᑳᖓᑦ ᑕᐃᒪᐃᓐᓇᐃᑦᑐᓕᖕᒧᑦ ᓅᑕᐅᔪᓐᓇᖃᑦᑕᖅᑐᑦ ᐅᕝᕙᓘᓐᓃᑦ 

ᑖᒃᑯᓂᖓ ᐃᒡᓗᕈᓯᖏᖕᓄᑦ ᐃᓕᓯᔪᓐᓇᖃᑦᑕᖅᑐᑦ. ᑕᒪᓐᓇ ᑕᐃᒪᓐᓇᐃᑦᑑᔪᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᐃᓄᑐᖃᖅ ᐅᕙᓐᓄᑦ ᐅᓂᒃᑳᖅᑐᖅ ᐊᑯᓂᑲᓪᓚᒃ ᐅᓂᔅᓯᒪᓚᐅᕐᒪᑦ 

ᑭᓯᐊᓂ ᐳᓛᕆᐊᖅᑕᐅᒋᐊᖃᕐᓇᓂᓗ ᐃᒪᐃᓕᖓᓚᐅᕐᖓᑦ ᐊᐱᕆᒐᓗᐊᕐᖓᒡᒎᖅ ᐱᑕᖃᙱᒪᒡᒎᖅ 

ᐃᒪᐃᓕᔭᐅᑐᐃᓐᓇᓚᐅᕐᖓᑦ. ᐊᑦᓱᐊᓗᒎᖅ ᐃᕿᐊᙳᓇᕐᖓᑦ ᐊᓪᓛᑦ ᖃᓄᑭᐊᕐᖏᓐᓇ ᐅᖄᓚᐅᑎᖓ ᐊᓪᓛ 

ᐱᒍᓐᓇᐸᓪᓕᐊᔪᙱᒥᒻᒪᑦ ᐃᒫᒃ ᐃᓄᑑᑦᑎᐊᖅᑑᔮᓕᓚᐅᖅᓯᒪᒻᒪᑦ ᑕᐃᓐᓇ ᐅᕙᓐᓄᑦ ᐅᖃᑦᑕᒻᒪᕆᓕᓚᐅᖅᑕᑐᖅ 

ᑕᐃᒫᒃ ᐅᕙᓐᓄᑦ ᐅᓂᒃᑳᖅᑐᓂ.  

ᒥᓂᔅᑕᐅᓗᑎᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐅᖃᐅᑎᓚᐅᕐᒫᖓ ᑲᑎᒪᓕᕈᑦᑕᒎᖅ ᐅᖃᓛᖅᑯᖓ ᑕᐃᒫᒃ. ᑕᕝᕙ 

ᐅᖃᐅᑎᕙᒋᑦ. ᐅᖃᐅᑎᕙᒋᑦ ᑖᓐᓇ ᐅᕙᓐᓄᑦ ᑕᐃᒫᒃ ᐅᓂᒃᑳᓚᐅᕐᖓᑦ. ᑕᑯᒋᐊᕈᓐᓇᕈᕕᐅᒃ ᑖᓐᓇ ᐃᓄᑐᖃᐃᖅᑲᐃ 

ᓯᕗᓪᓕᐅᑎᑕᐅᖃᑦᑕᕐᓗᑎᒃ ᑕᐃᒪ ᐃᕿᐊᙴᔾᔭᐃᑯᑎᓂᒃ ᐃᓄᑑᓗᐊᖃᑦᑕᕐᖓᑕ. ᑖᓐᓇ ᐊᐱᖅᑯᑎᐅᙱ 

ᐅᖃᐅᓯᑐᐃᓐᓇᖅ. (ᑐᓵᔨᑎᒎᓕᖅᑐᖅ) ᑕᐃᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᒥᔅᑕ ᒥᓂᔅᑕ, ᑕᕝᕙᓂ 157 ᐸᕐᓇᐅᑎᒋᔭᔅᓯᓐᓂᒃ 2021-2022 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖃᑎᒌᓪᓗᑎᒃ ᐱᐅᓯᕙᓪᓕᐊᖁᓗᒋᑦ ᐃᓐᓇᕐᓄᑦ ᑐᕌᖓᔪᑦ ᐃᓅᓕᓴᐃᔾᔪᑏᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑕᐃᒪ ᐱᔾᔪᑎᒋᓪᓗᒍ ᐆᒥᖓ ᐊᐱᕆᔪᒪᕙᒋᑦ, ᒥᓂᔅᑕ.  

 

ᑕᐃᒪ ᓴᓂᕋᔭᖕᒥ ᐃᓐᓇᕐᒥᑦᑕᐅᖅ ᐅᐸᒃᑕᐅᓚᐅᕐᒥᒐᒪ ᐃᓐᓇᕐᓄᑦ ᐃᒡᓗᑕᖃᙱᒻᒪᑦ. ᑕᒪᓐᓇᖃᐃ 

ᐋᓐᓂᐊᖃᖅᑕᐃᓕᔨᒃᑯᓐᓂ ᑲᒪᒋᔭᐅᔪᓐᓇᖅᐳᖅ ᑖᒃᑯᐊ ᐃᓐᓇᖅᐳᑦ ᐱᔾᔪᑎᒋᓪᓗᒋᑦ ᓴᓂᕋᔭᒃ ᑭᒡᒐᑐᖅᑕᕋ 

ᐱᑕᖃᓕᖅᑎᑕᐅᔪᓐᓇᖅᐳᖃᐃ ᐃᓐᓇᒃᑯᕕᖕᒥᒃ ᓴᓂᕋᔭᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᐊᐅᓚᔾᔪᑎᓂᒃ ᑲᒪᒐᑦᑕ ᐊᑭᑐᔪᖅᑐᕈᑎᓕᕆᙱᓇᑦᑕ. 

ᑖᓐᓇ ᐊᐱᖅᑯᑏᑦ ᐊᓯᔾᔨᕐᓗᒍ ᐅᕝᕙᓘᓐᓃᑦ ᐅᖃᑦᑎᐊᑲᓐᓂᕐᓗᒎᔪᓐᓇᖅᐲᑦ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᐱᖅᑯᑎᒋᔭᒃᑲ ᐅᕗᖓ ᐱᖁᑎᕐᔪᐊᓂᒃ ᐅᖃᐅᓯᖃᕐᒪᑦ 

ᐃᓐᓇᐃᓪᓗ ᐸᖅᑭᔭᐅᓂᖏᑕ ᒥᒃᓵᓄᖓᔪᒥᒃ ᐅᖃᐅᓯᖃᖅᑐᖓ ᑭᐅᔭᐅᔪᓐᓇᖅᐸᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᐊᒻᒪᓗ ᐅᖃᓚᐅᕋᒪ ᐅᑯᐊ ᐅᖃᐅᓯᕆᔭᑎᑦ 

ᐊᑭᑐᔪᖅᑐᕈᑎᒃᓴᓕᕆᔪᑦ ᐱᕕᖃᖅᑎᑕᐅᔪᓐᓇᕋᔭᖅᑐᓯ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓐᓇᒃᑯᕕᓐᓂ ᐊᐱᖅᑯᑎᖃᕈᕕᑦ ᐅᕝᕙᓘᒡᕙ 

ᐃᒡᓗᕐᔪᐊᓂ ᐃᓐᓇᕐᓄᑦ ᑐᕌᕐᓂᐊᖅᑐᓂᒃ, ᑖᒃᑯᐊᓕ ᐃᒡᓗᕐᔪᐊᖑᓇᔭᖅᑐᑦ ᐃᓐᓇᕐᓄᑦ ᑐᕌᕐᓂᐊᖅᑐᑦ 

ᐱᓕᕆᐊᖑᖃᑦᑕᕐᒪᑕ ᐃᒡᓗᓕᕆᔨᕐᔪᐊᒃᑯᑎᒍᑦ ᐱᓕᕆᖃᑎᖃᖅᖢᑎᒃ ᑖᒃᑯᓂᖓ ᓄᓇᓖᑦ ᐃᒡᓗᓕᕆᔨᕋᓛᒃᑯᖏᓐᓂᒃ 

ᐸᕐᓇᐃᔭᕆᐊᖃᓕᕌᖓᑕ ᓄᓇᓕᖕᒧᑦ ᖃᓄᖅ ᖃᓄᐃᑦᑐᓂᒃ ᐃᒡᓗᑖᕐᓂᐊᕐᒪᖔᑕ ᓄᓇᓕᒃ. ᑕᐃᑰᓇ 

ᑕᐃᒪᓐᓇᐃᑦᑐᓂᒃ ᐱᓕᕆᐊᖃᓗᐊᑕᖃᑦᑕᕐᒪᑕ.  

 

ᑕᒪᓐᓇᓕ ᐃᓐᓇᓕᕆᓂᖅ ᐃᓐᓇᐅᓯᕝᕕᓕᕆᓂᖅ ᐅᖃᓚᐅᕋᒪ ᐃᑉᐸᒃᓴᖅ ᐅᖓᑖᖑᖅᑰᖅᑐᖅ ᑕᒡᕗᖓ ᐃᖏᓵᖅᖢᖓ 

ᑕᒪᓐᓇ ᕿᒥᕐᕈᔪᒪᒐᑉᑎᒍᑦ ᕿᒥᕐᕈᓂᐊᕋᑉᑎᒍᓂᓛᒃ ᐃᓐᓇᓕᕆᓂᖅ ᓄᓇᕗᒻᒥ. ᐃᓐᓇᐅᓯᕝᕕᖕᓂ ᑕᒪᒃᑯᓄᖓ 

ᐋᓐᓂᐊᕕᖕᒦᑲᑕᐃᓐᓇᕋᖅᑐᓂᒃ ᓲᕐᓗ ᐃᓐᓇᐅᓯᕝᕕᓕᐅᖅᑕᐅᓂᐊᖅᑐᑦ ᑲᖏᖅᖠᓂᕐᒥ ᐅᑭᐊᒃᓵᖅ ᐊᒻᒪ ᕿᑎᕐᒥᐅᓂ 

ᕿᑭᖅᑖᓗᒻᒥᓗ, ᑕᐃᒃᑯᐊ ᓯᓚᑖᒍᑦ ᐃᓐᓇᐃᑦᑕᐅᖅ ᐊᖏᕐᕋᖃᕈᓐᓇᕆᐊᖃᕐᒥᖕᒪᑕ ᐃᑦᑐᕈᖅᓴᓂᖏᓐᓄᑦ 

ᓂᖏᐅᙳᖅᓴᓂᖏᓐᓄᑦ. ᑕᒪᑉᑯᓂᖓ ᕿᒥᕐᕈᓂᐊᖅᑐᒍᑦ ᐃᓐᓇᐃᑦ ᐃᑲᔪᖅᑕᐅᕐᕕᒋᔪᓐᓇᓂᐊᖅᑕᖏᓐᓂᒃ 

ᓇᓗᓇᙱᑦᑐᖅ ᑖᒻᓇ ᑕᐃᑲᓂ ᑎᑎᕋᖃᑕᐅᖃᓯᐅᑎᓯᒪᓂᐊᖅᑐᖅ ᕿᒥᕐᕈᔭᐅᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᑲᔪᓯᑎᕋᑖᕋᕕᐅᒃ ᐊᒻᒪᓗ ᓇᓗᓇᐃᔭᑦᑎᐊᓵᕋᕕᑦ ᒥᓂᔅᑕ 

ᖁᔭᒋᕙᒋᑦ. 

 

ᐆᒥᖓᓕ ᑕᐃᒪ ᐊᓯᐊᓄᑦ ᓴᖑᓗᖓ. ᑕᒪᓐᓇ ᑕᐃᒪ ᒪᓐᓇ ᐃᓱᒪᓕᕆᓂᖅ, ᐃᓛᒃ ᐃᓱᒪᙱᑦᑐᒍᑦ ᓈᒻᒪᖏᒻᒪᑦ, 

ᖃᓄᕐᓕᑭᐊᕐᖓᐃ ᐅᕙᓂ, 157-ᒥ ᓱᓕ, ᑖᓐᓇ ᑭᖑᓪᓕᖅᐹᑦᑎᐊᖓᓂ 2022-2023-ᒧᑦ ᓴᖅᑭᑦᑎᕙᓪᓕᐊᔪᒪᒐᔅᓯ 

ᐊᒻᒪ ᐋᖅᑮᕙᓪᓕᐊᔪᒪᒐᔅᓯ ᐃᓕᓐᓂᐊᑎᑦᑎᓂᕐᒥᒃ. ᖃᓄᕐᓕᑭᐊᕐᖓᐃᑦ ᑕᐃᒪ ᓯᓚᑦᑐᓴᕐᕕᓕᕆᔨᒃᑯᓐᓂ 

ᐱᓕᕆᖃᑎᖃᖅᓯᒪᕕᓯ ᑕᒪᒃᑯᓂᖓ ᐃᓐᓇᕐᓂᒃ ᐃᓕᓐᓂᐊᖅᑎᑦᑎᒋᐊᕐᓂᖅ ᐃᓱᒪᓕᕆᓂᖅ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᓂᖅ. ᑖᓐᓇ ᐊᐱᖅᑯᑎᒋᔭᐅᓚᐅᖅᑐᖅ ᐃᑉᐸᒃᓴᖅ. 

ᑕᕝᕙᓃᓚᐅᖅᑐᑎᑦ. ᑭᓯᐊᒥᐅᒐᓗᐊᖅ ᑕᐃᒃᑯᐊ ᑲᑎᒪᔾᔪᑎᕕᓃᑦ ᕿᒥᕐᕈᓇᒃᑯᕕᒋᑦ ᐱᐅᓂᖅᓴᐅᓂᐊᖅᑐᖅ. 

ᐊᓯᖏᓐᓂᒃ ᐊᐱᖅᑯᑎᒃᓴᖃᕈᕕᑦ?  

 

ᖃᐃᕐᓂᖅ: ᐄ. ᖁᔭᓐᓇᒦᒃ. ᐊᒃᓲᑦ. ᓈᒻᒪᒃᑐᖅ, ᑕᐃᒪᐃᓵᓚᐅᕐᒥᓚᖓ. ᒪᓐᓇ ᓄᕙᒡᔪᐊᕐᓇᖅ, ᖃᓄᑭᐊᕐᖑᓇ 

ᑕᐃᒎᓯᖃᑦᑎᐊᕈᓐᓇᖅᐸ. (ᑐᓵᔨᑎᒎᓕᖅᑐᖅ) ᐃᓐᓇ ᓄᕙᒡᔪᐊᕐᓇᖅ−19 (ᑐᓵᔨᑎᒎᕈᓐᓃᖅᑐᖅ) ᓄᕙᒡᔪᐊᕐᓇᖅ 

ᐃᓅᔪᓐᓃᖅᑎᑦᑎᖃᑦᑕᕐᒪᑦ ᑕᒪᓐᓇ ᖃᓄᑭᐊᕐᖑᓇ. ᑖᓐᓇᖃᐃ ᐱᔾᔪᑕᐅᓪᓗᓂ, ᑕᐃᒪ ᒪᑯᐊ ᖃᕆᑕᔭᒃᑯᑦ 

ᑲᒪᒋᔭᐅᓂᖅᓴᐅᓂᐊᓕᖅᐱᑖ, ᑖᓐᓇ ᐱᔾᔪᑎᒋᓪᓗᒍ? ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᒃ ᖃᕆᑕᐅᔭᒃᑯᑦ ᐃᖦᖢᐊᖅᓴᐃᓂᖅ, 

ᐃᑲᔪᕐᓂᓪᓗ ᐃᑲᔪᖅᑕᐅᔭᕆᐊᖃᖅᑐᓂᒃ, ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ ᑎᑎᕐᕕᐊᒍᑦ, ᖃᕆᑕᐅᔭᒃᑯᑦ ᐱᓕᕆᓂᖅ 

ᐱᐅᓯᕙᓪᓕᐊᖏᓐᓇᕐᒪᑦ ᑕᐃᒪᙵᓂᑦ ᖃᕆᑕᐅᔭᓕᕆᖃᑦᑕᓕᕐᒪᑕᓂᑦ.  

 

ᓇᓗᓇᙱᑦᑐᖅ ᑖᒻᓇ ᓄᕙᒡᔪᐊᕐᓂᖅ ᐱᔾᔪᑎᒋᑉᓗᒍ, ᑕᒪᓐᓇ ᓱᒃᑲᑉᓯᑎᕚᓪᓕᖅᑎᓯᒪᖕᒪᑦ ᖃᕆᑕᐅᔭᒃᑯᑦ 

ᐃᖦᖢᐊᖅᓴᐃᔨᓂᒃ, ᓇᔭᙳᐊᓂᒃ, ᐃᓱᒪᓕᕆᔨᓂᓪᓗ ᐱᓕᕆᖃᑎᖃᕐᓂᖅ ᑕᒪᓐᓇ ᖃᕆᑕᐅᔭᖅ ᐊᑐᖅᖢᒍ ᐊᒻᒪ 

ᑐᓴᐅᒪᑎᑦᓯᓂᖅ ᑕᒡᕘᓇ. 

 

ᑕᒪᓐᓇ ᓯᕗᒧᒃᐸᒡᓕᐊᑎᓪᓗᒍ ᓇᓗᓇᙱᑦᑐᖅ ᐊᑐᖅᐸᓪᓕᐊᓕᐊᖏᓐᓇᐅᔭᕐᓂᐊᖅᑐᖅ. ᑕᒪᓐᓇ ᐊᑯᓂᐅᓂᐊᖅᑰᕐᒪᑦ 

ᐋᓐᓂᐊᕐᓂᐅᔪᖅ ᓄᕙᒡᓂᕐᔪᐊᕐᓇᖅ ᐊᑐᖅᑕᐅᓂᖓ ᑕᒫᓂ ᓯᓚᕐᔪᐊᕐᒥ, ᐊᒻᒪ ᓯᓚᕐᔪᐊᕐᒥᐅᑕᐅᖃᑎᕗᑦᑕᐅᖅ 

ᓇᓗᓇᙱᑦᑐᖅ ᑕᒪᑐᒥᖓ ᖃᕆᑕᐅᔭᑎᒍᑦ ᐱᓕᕆᐊᕆᔭᖏᑦ ᐃᖏᕐᕋᕙᓪᓕᐊᑐᐃᓐᓇᕐᒪᑕ, ᐃᓄᖕᓂᒃ 

ᐊᕗᑎᓯᒪᔭᕆᐊᖃᕐᓂᕗᑦ ᒪᓕᒃᖢᒋᑦ. 

 

ᐄ, ᐱᕙᓪᓕᐊᖏᓐᓇᕐᓂᐊᖅᑐᖅ ᑕᒪᓐᓇ ᖃᕆᑕᐅᔭᑎᒍᑦ ᐃᓅᖃᑎᒥᒃ ᐃᑲᔪᕋᓱᖕᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐃᓛᒃ, ᑕᒪᓐᓇᐃᓛᒃ ᐊᐅᓪᓚᖃᑦᑕᕐᓂᖅ, ᐃᓛᒃ 

ᐋᓐᓂᐊᕐᕕᓕᐊᖃᑦᑕᕐᓂᕐᖏᓛᒃ ᐱᕕᒡᔪᐊᖑᖕᒪᑦ, ᑮᓇᐅᔭᑲᓪᓚᖕᓂᓪᓗ ᐊᑐᖅᐸᒃᖢᓂ. 

 

ᐅᓇ ᐊᐱᖅᑯᑎᐅᙱᑦᑑᒐᓗᐊᖅ, ᐄ, ᒪᑯᐊ ᓄᓇᓕᕋᓛᖑᔪᑎᒍᑦᑕᐅᖅ ᑭᖑᕙᓯᖅᑰᔨᖃᑦᑕᕋᑦᑕ ᑕᐃᒪᓐᓇ. 

ᐊᐱᖅᑯᑕᐅᙱᑦᑐᖅ, ᐃᓱᒪᒃᓴᖅᓯᐅᕈᑎᑐᐃᓐᓇᖅ, ᐊᖑᒻᒪᑎᑎᑕᐅᔪᓐᓇᕋᓗᐊᖅᐱᑕᑦᑕᐅᖅ ᐅᓇ ᐃᖃᓗᐃᑦ 

ᓈᒪᑦᑎᐊᕐᒪᑦ, ᐊᐱᖅᑯᑕᐅᙱᑦᑐᖅ, ᑭᓯᐊᓂ ᑭᒡᒐᖅᑐᖅᑕᒃᑲᑦᑕᐅᖅ ᐃᓱᒪᒋᔭᐅᖃᑦᑕᖁᒐᓗᐊᕆᕙᒃᑲ 

ᐃᒃᐱᒋᔭᐅᑦᑎᐊᕐᓗᑎᑦᑕᐅᖅ. ᐊᔾᔨᒌᑦᑎᑦᑎᓂᖅ ᑕᕝᕙᓂ ᓄᓇᕘᒥᑦ ᐊᑐᖅᑕᐅᑎᓪᓗᓂ. ᐊᐱᖅᑯᑕᐅᖏᑦᑐᖅ, 

ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, ᐱᕕᖃᖅᑎᓵᕋᕕᙵ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᕐᓄᑦ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᓯᖕᓇᑦᑑᒪᙳᓕᖅᑎᓪᓗᖓ ᐊᑎᕋ ᑕᐃᔭᐅᕗᖅ. ᐃᒃᓯᕙᐅᑕᓖᒃ, ᐆᒥᖓ 

ᐊᐱᖅᑯᑎᖃᕈᒪ’ᓗᖓ, ᓄᕙᖕᓇᔫᑉ ᒥᒃᓵᓄᑦ. ᑭᐅᔭᐅᓂᐊᖅᑐᖅ ᓇᓗᓇᙱᑦᑐᖅ. ᐅᑯᐊ ᓄᕙᒡᖕᓇᕐᔪᐊᖅ 

ᐱᔾᔪᑕᐅᑎᓪᓗᒍ ᐅᑉᓗᒥᐅᔪᖅ. 

 

ᐱᖓᓲᔮᖅᖠᖅᑎᓪᓗᒋᑦ ᑖᒃᑯᐊ ᖁᓕᕇᑦᑐᑦ ᑕᐅᑐᓐᓇᖅᑑᔮᖅᖠᒻᒪᑦ ᑕᐃᑉᓱᒪᑉ ᒥᒃᓵᓄᑦ. ᓄᕙᖕᓇᒃᕼᐃᓐᓇᖅᑐᖅ, 

ᓄᕙᖕᓇᕐᔪᐊᖑᙱᑦᑐᖅ, ᑐᓪᓕᐊᓗ ᓄᕙᖕᓂᕐᔪᐊᖑᙱᑦᑑᒐᓗᐊ ᓄᕙᖕᓇᖅᓯᓐᓇᖅᑐᖅᑕᐅᖅ ᖁᓛᓃᑎ’ᓗᒍ, ᑖᒻᓇ 

ᑭᖑᓪᓖᑦᑑᔮᖅᖠᖅᑐᖅ ᓄᕙᖕᓇᕐᔪᐊᖅ ᐃᓅᓱᐃᖅᑎᑦᓯᕙᑦᑐᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᐊᒻᓇ ᓄᕙᖕᓇᕐᔪᐊᖅ ᐱᑕᖃᓕᕐᓇᕼᐋᑎ’ᓗᒍ ᑕᐃᑉᑯᐊ ᓄᕙᒃᑐᑦ ᐅᕝᕙᓘᓐᓃᑦ ᖃᑎᒃᑲᒥᒍᑦ ᐳᕙᒥᒍᑦ 

ᐃᖦᖢᐊᙱᓪᓕᐅᕈᑎᖃᖅᑐᑦ ᐋᓐᓂᐊᕈᑎᒻᒪᕆᐅᙱᒃᑲᓗᐊᖅᑎᒡᓗᒍ. ᐃᖦᖢᐊᖅᓚᐅᖕᒧᑦ 

ᐊᑐᕈᑎᖃᖃᑦᑕᖅᑰᖅᓯᒪᓕᖅᑎᓪᓗᒋᑦ. 

 

ᐅᑉᓗᒥᓕ, ᑎᐊᒻᓇ ᐃᖦᖢᐊᖅᑕᐅᑎᑕᖃᖅᑰᕇᖅᑎᓪᓗᒍ ᓄᕙᖕᓂᕐᔪᐊᖑᙱᒃᑲᓗᐊᖃᖅᑎᓪᓗᒍ. ᐃᔅᓯᕙᐅᑕᓖᒃ, 

ᑕᐅᑐᓐᓇᖅᑑᔮᓯᖕᒪᑦ. ᑕᐃᑲᖓᖓᓪᓗ ᐊᖏᓪᕋᑉᓂ, ᑕᐃᑉᓱᒪᐅᑉ ᒥᒃᓵᓄᑦ ᐅᖃᐅᓯᖃᖅᑐᒥᑦ 

ᑐᓴᐅᒪᓐᓇᖅᑐᖃᖅᑎᓪᓗᒍ.  

 

ᑖᒻᓇᓕᑭᐊᖅ ᐅᑉᓗᒥᐅᔪᖅ ᖃᓄᐃᑦᑑᓕᖅᐸ ᐃᒃᓯᕙᐅᑕᓖᒃ? ᑐᑭᓯᔪᒪᓪᓗᖓ ᐊᐱᖅᑯᑎᒋᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓄᕙᖕᓃᓂᓛᒃ ᑕᒫᓂ ᐅᑭᐊᒃᓵᑕᒫᑦ 

ᐅᑭᐅᑕᒫᑦ ᓄᕙᓕᓲᖑᖕᒪᑕ, ᑖᑉᓱᒪᐅᑉ ᓄᕙᔾᔪᐊᕐᓂᐅᑉ ᐊᓯᐊᒍᑦ, ᑖᓐᓇ ᐅᖃᐅᓯᕆᔭᐃᑦ. 

 

ᐅᔾᔨᕆᔭᐅᓯᒪᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᑕᒪᑉᑯᐊ ᓄᕙᑐᐃᓐᓇᕐᓃᑦ, ᐃᓛᒃ ᓄᕙᑐᐃᓐᓇᕐᓂᐅᙱᒻᒥᔫᒐᓗᐊᖅ, 

ᓄᕙᖕᓃᑦ ᑖᑉᓱᒪᑉ ᓯᓚᑖᓃᑦᑐᑦ ᐊᒥᓲᙱᐹᓪᓕᓪᓕᖅᓯᒪᖕᒪᑕ ᓄᓇᕗᑦ ᐃᓗᐊᓂ. ᐃᒻᒪᖄ, ᑕᒪᒃᑯᓂᖓ ᖃᓂᕐᒧᑦ 

ᒪᑐᐊᖅᓯᒪᖃᑦᑕᕐᓂᑉᑎᒻᓄᑦ, ᖃᓂᒌᓗᐊᖅᑕᐃᓕᓂᑉᑎᓂᓪᓗ. ᐊᓂᒐᔪᙱᓂᖅᑎᓐᓄᑦ, ᑲᑎᒐᔪᙱᓂᑉᑎᓪᓗ 

ᐅᔾᔨᕆᔭᐅᓯᒪᔪᑦ ᑖᒃᑯᐊ ᓄᕙᖕᓃᑦ, ᑖᑉᓱᒪᑉ ᐊᓯᖏᑦ ᓄᕙᖕᓃᑦ, ᐋᓐᓂᐊᕐᓃᑦ ᐊᒥᓲᙱᓐᓂᖅᓴᐅᓯᒪᖕᒪᑕ. ᑭᓯᐊᓂ 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᐅᑭᐊᒃᓵᑕᒫᑦ ᑲᐴᕆᓲᙳᒻᒥᖕᒪᑕ ᓄᕙᖕᓂᕐᒧᑦ, ᓄᕙᓕᔾᔭᐃᒃᑯᑎᓂᒃ. ᑕᒪᒃᑯᐊ ᑭᓯᐊᓂᖅ 

ᑲᔪᓯᖃᑕᐅᓯᒪᔪᑦ ᐅᑉᓗᒥᒧᑦ ᑎᑭᖦᖢᒍ, ᑖᑉᓱᒪᑉ ᓄᕙᒡᔪᐊᕐᓂᐅᑉ ᓯᓚᑖᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑖᑉᑯᐊ ᓄᕙᕐᓇᕐᔪᐊᖅ ᐱᔾᔪᑕᐅᓕᖅᑎᓪᓗᒍ, ᐋᓐᓂᐊᓯᐅᖅᑎᓕᐊᖅᑐᖃᖅᐸᑦ 

ᖃᓄᖅ ᓇᓗᓇᕐᓂᐊᕐᒪᑦ ᐅᑉᓗᒥᐅᔪᖅ ᓄᕙᕐᓇᕐᔪᐊᖅᑕᖃᕋᓗᐊᕆᐊᒃᓵᓘᖕᓃᑦ, ᐱᑕᖃᙱᑦᑖᓵᓘᖕᓃᑦ. 

 

ᓄᓇᓕᕋᓛᓄᓪᓕ, ᑖᒻᓇ, ᑕᐃᑉᓱᒪᐅᑉ ᒥᒃᓵᓄᑦ ᓇᓗᓇᐃᖅᑑᑎᑕᖃᖅᐸ, ᓄᕙᕐᓇᕐᔪᐊᖅᑕᖃᕆᙲᑦᑖᒃᓵᓘᖕᓃᑦ, 

ᐱᑕᖃᕆᐊᒃᓵᓘᖕᓃᑦ? ᑐᑭᓯᓐᓇᕐᓂᕈᒪ. ᐃᔅᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒡᒍᐊᓇᖅᐳᖅ ᑕᕝᕙᓃᓚᐅᙱᓐᓇᕕᑦ ᐃᑉᐸᒃᓴᖅ, ᑕᒪᓐᓇ 

ᐅᖃᐅᓯᕆᑎᓪᓗᑎᒍᑦ. 

 

ᑖᑉᑯᐊ ᓄᓇᓕᖕᓂ ᑕᒪᐃᓐᓂ ᓄᕙᖕᓂᕐᒥᒃ ᐱᑕᖃᖅᑐᖃᕌᖓᑦ, ᓄᕙᒡᔪᐊᕐᓂᐅᑉ ᓇᓗᓇᐃᒃᑯᑎᒋᕙᒃᑕᖏᑕ 

ᒥᒃᓴᖏᓐᓂᒃ ᐊᔾᔨᕐᓚᖏᓐᓂᒃ ᐋᓐᓂᐊᖅᑐᖃᕌᖔᑦ, ᐆᓇᖅᑐᓪᓘᓐᓃᑦ, ᖃᓄᖅ ᓄᕙᒡᓂᕐᒥᒃ ᓴᖅᑭᑦᑎᓯᒪᔭᕌᖓᑕ, 

ᓄᓇᓖᑦ ᑕᒪᕐᒥᒃ ᓄᓇᕗᒻᒥ, 

ᓄᓇᖅᑲᑎᑎᑦᑕᐅᖅ ᐃᓚᐅᖃᓯᐅᑎᑉᓗᒋᑦ, ᖃᐅᔨᓴᐅᑎᖅᑕᖃᕐᒪᑕ ᖃᐅᔨᓴᖅᑕᐅᖃᑦᑕᖅᑐᑦ. ᑖᑉᑯᐊᓗ 

ᖃᐅᔨᓴᖅᑕᐅᓂᕆᔭᖏᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᑕᕝᕗᖓ ᐃᖃᓗᖕᓄᑦ ᐊᒻᒪᓗ ᑲᖏᖅᖠᓂᕐᒧᑦ. ᑕᒡᕙᓂ 

ᖃᐅᔨᓴᖅᑕᐅᓕᖅᖢᑎᒃ ᓄᕙᒡᔪᐊᓇᖅᑕᖃᙱᒃᑲᓗᐊᕐᒪᖔᑖ. 

 

ᑕᒪᕐᒥᓗᑦᑖᖅ ᓄᓇᓖᑦ ᑕᐃᒪᓐᓇᐃᑕᐅᖃᑦᑕᖅᓯᒪᔪᑦ, ᑕᐃᒪᓐᓇᐃᑦᑕᐅᖃᑦᑕᒡᓂᐊᕐᓗᑎᒡᓗ ᑕᒪᓐᓇ ᓄᕙᒡᔪᐊᕐᓂᖅ 

ᑎᑭᑦᑕᕆᐊᒃᓴᖓ ᐅᓗᕆᐊᓇᕐᒪ. ᑭᓯᐊᓂ ᐄ, ᑕᒪᕐᒥᑦ ᓄᓇᓖᑦ ᖃᐅᔨᓴᖅᑕᐅᕝᕕᐅᖃᑦᑕᖅᑐᑦ ᑕᒪᑐᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. ᒥᔅᑕ ᕿᙳᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᑉᓗᒥᓕᑭᐊᖅ ᖃᓄᐃᑦᑑᓖᖅᖤᖅᐸ ᑎᐊᒻᓇ ᓄᕙᖕᓇᔪᐊᑉ ᐅᑉᓘᑉ ᒥᒃᓵᓄᑦ, 

ᓄᕙᒡᓇᕐᔪᐊᖑᙱᑐᑉᓗ ᒥᒃᓵᓄᒃ? ᒪᓪᕉᔮᖅᖠᖅᑐᒥᑦ ᑕᐅᑐᓐᓇᑦᑑᔮᖅᖠᖅᑎᒡᓗᒍ. ᑐᑭᓯᑦᑎᐊᕈᒪᓪᓗᖓ, 

ᐃᒃᓯᕙᐅᑕᓖᒃ, ᐊᐱᖅᑯᑎᒋᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓐᓂᕈᑉᑯ ᐊᐱᖅᑯᑎᒋᔭᐃᑦ. 

 

ᑖᒻᓇ ᐊᑐᖅᑕᕗᑦ ᓱᓕ ᒫᓐᓇ ᖃᔪᓯᑐᐃᓐᓇᖅᑐᖅ. ᑖᑉᑯᐊ ᐋᓐᓂᐊᖅᑐᑦ ᓄᕙᒃᑐᑦ, ᓄᕙᒡᔪᐊᓂᐅᙱᑦᑐᒥᑦ 

ᐋᓐᓂᐊᕐᕕᖕᒧᑦ ᐅᕐᓂᒍᑎᔪᒪᔭᕌᖓᑕ ᐅᖃᓗᖃᑦᑕᖁᔭᐅᔪᑦ ᑖᒃᑯᓄᖓ ᐋᓐᓂᐊᕐᕕᖕᓄᑦ ᓇᔭᙳᐊᓄᓪᓗ, 

ᖃᓄᐃᓐᓂᕆᔭᕐᒥᖕᓂᒃ, ᑕᒪᕐᒥᓪᓗ ᑕᑯᔭᐅᔪᓐᓇᕌᖓᒥᒃ ᑕᑯᔭᐅᖃᑦᑕᖅᑐᑦ. ᐊᒻᒪ ᑕᒪᓐᓇ ᓄᕙᒡᔪᐊᕐᓂᖅ ᓯᐊᒻᒪᖁᓇᒍ 

ᑕᒪᒃᑯᐊ ᒪᓕᒃᑕᐅᕙᓪᓕᐊᔭᕆᐊᓖᑦ ᓯᕗᒧᒃᐸᓪᓕᐊᖏᓐᓇᖅᑐᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᑎᖁᑎᖃᕋᒪ ᓱᓕ ᖃᔅᓯᑲᓪᓚᓐᓂᒃ. ᐃᓱᒪᖅᓱᕐᓂᕋ 

ᐃᒃᓯᕙᐅᑕᐅᓗᖓ, ᐱᖓᓱᐃᓐᓇᕐᓂᒃ ᐊᐱᕆᔪᓐᓇᖅᑎᖃᑦᑕᕐᓂᐊᕆᔅᓯ ᐊᑐᓂ, ᐅᕙᓃᓕᕋᑦᑕ ᐱᓕᕆᐊᑦᑎᓐᓂ. 

ᐅᓪᓗᖓ ᑎᓴᒪᒋᓕᕋᑦᑎᒍᑦ ᐅᖃᖃᑎᒌᖕᓂᑎᓐᓂ. ᑕᐃᒪ ᒪᓕᒐᓕᐅᖅᑏᑦ, ᑖᒃᑯᐊ ᐅᓂᒃᑳᑲᐃᓐᓇᖅᑕᖏᓪᓗ 

ᓇᐃᑦᑑᓗᒋᑦ ᐊᒻᒪᓗ  

ᑐᑭᓯᓐᓇᑦᑎᐊᕐᓗᑎᒃ ᐊᐱᖅᓱᕐᓂᖅ. ᒥᓂᔅᑕᐃᑦᑕᐅᖅ ᑕᐃᒫᑦᑕᐅᖅ ᑎᓕᓂᐊᕆᕙᒃᑲ ᑭᐅᔭᖏᑦᑕᐅᖅ 

ᓇᐃᓈᕋᓱᑉᐸᖕᒥᓗᒋᑦ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓛᒃᑯᑦ ᒥᓂᔅᑕᐃᑦ, ᐃᖅᑲᓇᐃᔭᖅᑏᓪᓗ. ᒪᕐᕉᐃᓐᓈᕐᓂᖅ 

ᓇᖕᒥᓂᖅ ᐊᐱᖅᑯᑎᖃᕋᔭᒪ. ᒪᓐᓇ ᐱᓪᓗᒍ, ᑖᒃᑯᐊ ᑐᕿᒧᐊᒍᑎᓕᐊᕆᓯᒪᔭᑎᑦ ᐅᖃᐅᓯᕆᐱᓪᓚᖅᑲᐅᒐᕕᒋᑦ. ᖃᖓ 

ᑕᐃᒪ ᕿᒥᕐᕈᓂᖅᑕᖃᓚᐅᖅᐸ ᑭᖑᓪᓕᖅᐹᒥᒃ ᑖᓐᓇ ᐱᔨᑦᑎᕋᕐᓂᐅᑉ  ᓈᒻᒪᒃᑲᓗᐊᕐᒪᖔᖅ ᐱᔨᑦᑎᕐᓂᖅ 

ᓄᓇᓕᖕᓄᑦ, ᓄᓇᓕᖕᓄᑦ ᐱᔨᑦᑎᕋᖅᑕᐅᔪᓄᑦ? ᐱᓗᐊᖅᑐᒥᒃ ᖃᒪᓂᑦᑐᐊᒥ ᐱᔾᔪᑎᒋᓪᓗᒍ ᑖᓐᓇ 

ᐱᕈᖅᐸᓪᓕᐊᓯᒪᔪᒻᒪᕆᐅᓂᖓ ᐊᕐᕌᒍᓂ ᖁᓕᐅᕋᑖᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᕝᕕᒃᐳᑦ, 

ᐃᖅᑲᓇᐃᔭᖅᑎᑦ ᕿᒥᕐᕈᐃᕙᓪᓕᐊᖑᔭᐃᓐᓇᖅᑐᑦ ᓄᓇᓕᖕᓂ ᐊᑐᓂ, ᖃᐅᔨᒪᓇᓱᖃᑦᑕᖅᑐᑦ ᖃᔅᓯᑦ 

ᐋᓐᓂᐊᕕᓕᐊᖅᑐᑦ ᐊᐅᓪᓚᕐᒪᖔᑕ, ᖃᓄᕐᓗ ᐱᔾᔪᑎᖃᕐᒪᖔᑕ. ᑖᓐᓇ ᑲᔪᓰᓐᓇᖅᑐᒥᑦ ᐱᓕᕆᐊᖑᖃᑦᑕᖅᑐᖅ 

ᑕᒪᓐᓇ. 

 

ᐃᖅᑲᓇᐃᔭᖅᑎᕗᑦ ᐱᓕᕆᓗᐊᖅᑕᐃᓕᖁᓪᓗᒋᑦ ᑕᐃᒫᒃ ᐃᖅᑲᓇᐃᔭᖅᑎᑭᔅᓴᓂᕐᒥᒃ. ᑖᓐᓇ ᑲᔪᓰᓐᓇᖅᑐᖅ 

ᐃᒃᓯᕙᐅᑖᖅ ᓄᓇᓕᓕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔾᔪᑎᖓᓄᑦ, ᒥᓂᔅᑕᐅᑉ. ᑖᓐᓇᓕ ᑐᓴᕈᒥᓇᖅᑐᖅ. 

ᑖᓐᓇᓗ ᐅᖃᐅᓯᕆᔪᒪᕋᑖᕐᒥᔭᕋ, ᒫᒃ ᑕᓗᕈᑦ ᐃᒡᓗᖁᑎᖓ 45−ᓂᒃ ᓄᓇᓕᒻᒥᐅᖑᖃᑕᐅᔪᓂᒃ 

ᐃᖅᑲᓇᐃᔭᖅᑐᖃᓚᐅᕐᒪᑦ ᐱᓕᒻᒪᒃᓯᖅᑕᐅᓪᓗᑎᒃ ᓄᓇᓕᖕᒧᑦ ᐃᑲᔪᖅᑐᐃᓂᕐᒥᒃ. ᑕᐃᒪᖓᓂᒃ ᐃᒡᓗᕐᔪᐊᖅ 

ᒪᑐᔭᐅᓚᐅᖅᑎᒡᓗᒍ, ᖃᐅᔨᒪᔪᖓ  ᐱᓕᕆᕝᕕᒃ ᑕᓪᓕᒪᓂᒃ ᐃᖅᑲᓇᐃᔭᖅᑎᓂᑦ ᐅᑎᖅᑎᑦᓯᓚᐅᖅᑑᒐᓗᐊᑦ 

ᐃᓐᓇᕐᓄᑦ ᐃᓕᖅᑯᓯᕐᓗᑦᑐᓄᓗ ᐳᓚᕋᖅᐸᑦᑐᓄᑦ. 

 

ᑖᓐᓇ ᕿᒥᕐᕈᔭᐅᖃᑦᑕᕆᕚ ᖃᖁᑎᒃᑯᑦ, ᑖᒃᑯᓄᖓ ᐱᔨᑦᑎᕋᖅᑕᐅᓂᖏᑦ ᓈᖕᒪᒃᑲᓗᐊᕐᒪᖔᑦ, ᐃᖅᑲᓇᐃᔭᖅᑏᑦ 

ᓈᖕᒪᒃᑲᓗᐊᕐᒪᖔᑕ ᑕᒪᑐᒥᖓ ᑲᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᑐᒧᖓ ᐃᓄᓕᕆᔨᒃᑯᓐᓂᑦ 

ᐱᓕᕆᖃᑎᖃᖃᑦᑕᖅᑐᒍᑦ ᐊᓯᖏᓐᓂᓪᓗ ᐱᓕᕆᕝᕕᓂ ᑕᒪᓐᓇ ᑲᒪᒋᓪᓗᒍ. ᑖᓐᓇᑦᑕᐅᖅ 

ᓇᐅᑦᓯᖅᑐᖅᑕᐅᖏᓐᓇᐅᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕆᐊᖃᙱᒃᑯᒃᑯᓘᕝᕙ ᓇᓗᓇᐃᕈᓐᓇᕐᓂᐊᕋᕕᐅᒃ, 

ᐊᐱᖅᑯᑕᐅᓯᒪᔭᕇᖅᐸᓪᓘᓐᓃᑦ. ᑕᕝᕙᓂ 154−ᒥ ᑕᒪᒃᑯᐊ ᑲᒪᒋᔭᐅᓃᑦ ᐱᔨᑦᑎᕋᖅᑕᐅᓂᖏᑦ ᑕᒫᓂ ᓄᓇᕘᒥ 

ᓇᓗᓇᐃᖅᓯᒪᖕᒪᑕ .ᑖᒃᑯᐊᒎᖅ ᑮᓇᐅᔭᖃᖅᑎᑕᐅᔪᑦ ᑕᒪᒃᑯᐊ ᓘᒃᑖᖑᓂᕋᖅᑕᐅᔪᑦ ᐊᒻᒪᓗ ᖃᐅᔨᒪᓂᓖᑦ 

ᐱᔨᒃᓯᕋᐅᑕᐅᓂᕋᖅᑕᐅᔪᓂᒃ ᖃᓪᓗᓈᑎᑐᑦ, ᐊᒻᒪᓗ ᐃᓅᓕᓴᕐᕕᕐᓄᑦ ᐱᔨᑦᓯᕋᐅᑏᑦ, ᐃᑲᔪᖅᑕᐅᓇᓱᐊᓲᖑᖕᒪᑕ. 

 

ᑖᒃᑯᐊᖃᐃ ᐃᖅᑲᓇᐃᔭᖅᑏᑦ ᐅᔾᔨᕆᔭᐅᑦᑎᐊᕋᓱᖃᑦᑕᕋᓗᐊᖅᐳᑦ ᐱᕋᔭᒃᓯᒪᖏᒃᑲᓗᐊᕐᒪᖔᑕ, 

ᐱᔪᓐᓇᐅᑎᖃᙳᐊᖅᖢᑎᒃ ᐃᒪᐃᑦᑐᓕᕆᔨᐅᔪᓐᓇᕐᓂᕋᙳᐊᖅᖢᑎᒃ ᓄᓇᑦᑎᓐᓄᑦ,  ᓄᓇᕘᒧᑦ 

ᑎᑭᑕᐅᖃᑦᑕᓕᖏᒃᑲᓗᐊᕐᒪᖔᑕ ᐅᔾᔨᖅᓱᖅᑕᐅᑦᑎᐊᖅᐹᑦ ᑖᒃᑯᓇᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑕᐃᒪᓐᓇᐃᑦᑐᖅ 

ᑎᑎᖅᑲᐅᑎᖃᕆᐊᓖᑦ ᐊᓕᓚᔫᑎᖃᕆᐊᓖᓪᓗ ᐊᖏᖅᑕᐅᓯᒪᔭᕆᐊᖃᓲᙳᖕᒪᑕ ᑲᓇᑕᒥ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓪᓃᙶᖅᑐᓂᒃ ᓇᓗᓇᐃᖅᓯᒪᔪᓂᒃ ᑲᓇᑕᒥ ᐱᓕᕆᔪᓐᓇᕐᓂᖏᓐᓂᒃ, ᑲᓇᑕᒥᓗ 

ᐱᓕᕆᔪᓐᓇᕐᓂᖏᓐᓄᑦ ᑕᑕᑎᕆᔭᕆᐊᖃᓲᙳᖕᒪᑕ ᐱᔪᓐᓇᕐᓂᕐᒥᓐᓂᒃ ᓴᖅᑭᑎᑦᓯᐸᑉᓗᑎᒃ. ᑕᐃᒪᓐᓇᐃᑦᑐᓖᑦ 

ᑭᓯᐊᓂ ᐱᓕᕆᔪᓐᓇᖃᑦᑕᖅᑐᑦ. 

 

ᑕᒫᖓᒥᐊᖅ ᐱᓇᓱᓱᐃᑦᑑᔪᒍᑦ. ᖃᐅᔨᓴᖅᑕᐅᖃᑦᑕᖅᑐᐃᑦ ᐃᖦᖢᐊᖅᓴᐃᔩᑦ, ᓇᔭᙳᐊᑦ, ᑭᒍᓯᕆᔩᑦ, ᓱᓇ ᒪᒃᑯᐊ 

ᑲᓇᑕᒥ ᐱᓕᕆᔪᓐᓇᕐᓂᖏᑦᑕ ᒥᒃᓵᓄᑦ ᐋᖅᑭᐅᒪᒐᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ, ᑭᖑᓪᓕᖅᐹᖑᓕᕐᓗᓂ ᐱᔭᒃᓴᑭᐅᔭᓕᕋᑦᑕ. ᑕᐃᒪ ᑕᒪᒃᑯᐊ 

ᐊᔪᕈᓐᓃᕐᒪᑕ ᐱᕋᔭᒃᓯᒪᔪᓂᒃ ᐸᐃᑉᐹᓂᒃ ᐃᒪᑦᑐᖃᑐᖃᕐᓂᕋᙳᐊᖅᑐᓂᒃ ᐱᑕᖃᐅᕐᒪᑦ ᐅᓪᓗᒥ. ᑕᐃᒃᑯᐊ 

ᐃᓕᓐᓂᐊᕐᕕᒋᓯᒪᓂᕋᖅᑕᐅᔪᑦ ᐸᐃᑉᐹᖅᑖᕐᕕᒋᓯᒪᓂᕋᖅᑕᐅᔪᓪᓗ ᑕᐃᑯᖓ ᑖᒃᑯᐊ ᐃᖅᑲᓇᐃᔭᖅᑎᖁᑎᑎᑦ 

ᖃᐅᔨᓇᓱᖃᑦᑕᖅᐹᑦ, ᐅᓇ ᐸᐃᑉᐹᖅᑖᖅᓯᒪᓪᓚᑦᑖᕋᓗᐊᖅᐹ? ᐅᓇ ᑕᐃᒪᓐᓇ ᐊᑎᖃᖅᑐᖅ ᐃᓕᓴᕆᕕᐅᒃ, ᑕᐃᒪᓐᓇ 

ᓲᕐᓗ ᑭᒡᓕᓯᓂᐊᑦᑎᐊᖃᑦᑕᕋᓗᐊᕐᒪᖔᑕ.  

 

ᑐᓴᖅᑎᑕᐅᓯᒪᓕᕋ ᓂᕈᐊᖅᑎᒋᓯᒪᔭᓐᓂᒃ ᑕᐅᓇᓂ ᐋᓐᓂᐊᕕᓕᐊᖅᓯᒪᔪᖅ ᐋᑐᕚᒥ ᐅᖃᐅᔾᔭᐅᓚᐅᕐᒪᒡᒎᖅ ᓘᒃᑖᒧᑦ 

ᑕᐃᒪᐃᑦᑐᙳᐊᓂᒎᖅ ᓄᓇᕘᒥ ᐃᖅᑲᓇᐃᔭᖅᑐᖃᖃᑦᑕᓕᕐᒪᑦ ᐅᔾᔨᕆᔭᐅᑦᑎᐊᖃᑦᑕᕐᓂᐊᖅᐳᒡᒎᖅ 

ᑕᐃᒪᓐᓇᐃᑦᑐᓕᕆᔨᓪᓚᑦᑖᖑᒐᓗᐊᕐᒪᑕ ᐅᔾᔨᖅᓱᖃᑦᑕᖁᔭᐅᓚᐅᕐᒪᑕ ᓂᕈᐊᖅᑎᒋᓯᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᖅᑕᖃᖅᑐᒥᒃ ᖃᐅᔨᒪᙱᑦᑐᒍᑦ. ᑕᐃᓐᓇ 

ᑐᓴᕐᕕᒋᓚᐅᖅᑕᐃᑦ ᐃᒻᒪᖄ ᐅᖃᓗᖁᓇᔭᕋᖕᓂ ᐅᕙᑦᑎᓐᓄᑦ ᑕᐃᒪᓐᓇᐃᑦᑐᖅᑕᖃᖅᑐᒥᒃ. ᖃᐅᔨᒪᔭᑉᑎᒍᑉᓕ ᑖᒃᑯᐊ 

ᑕᐃᒪᐃᓐᓇᐃᑦᑐᑦ ᐊᓕᓚᔫᑎᑕᖃᕆᐊᖃᖅᑐᑦ ᓲᕐᓗ ᐆᒃᑑᑎᒋᓗᒍ ᑭᒍᓯᕆᔨ, ᐃᔨᓕᕆᓘᓐᓃᑦ ᐱᓕᕆᔨᑖᕆᓂᐊᕈᑉᑎᒍ  

ᖃᐅᔨᓴᖅᑕᐅᓲᖑᒻᒪᑕ ᑕᐃᒃᑯᓄᖓ ᐃᔨᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᑲᓇᑕᒥ ᐅᕝᕙᓘᓐᓃᑦ ᑭᒍᓯᕆᔩᑦ 

ᑲᑐᔾᔨᖃᑎᒌᖏᓐᓄᑦ. ᑕᐃᒃᑯᐊ ᖃᐅᔨᒋᐊᖃᑦᑕᖅᑐᑦ ᑖᒃᑯᐊ ᑕᒡᕗᖓ ᐃᓚᐅᔾᔪᑎᑖᕈᒪᔪᑦ ᑕᐃᒪᓐᓇ ᐊᓕᓚᔫᑎᖏᑦ 

ᐋᖅᑭᐅᒪᑦᓯᐊᕋᓗᐊᕐᒪᖔᑕ ᓱᓕᑦᓯᐊᕋᓗᐊᕐᒪᖔᑕᓗ. ᑕᒪᒃᑯᐊ ᖃᐅᔨᓴᖅᑕᐅᖃᑦᑕᖅᑐᑦ ᑕᒪᕐᒥᒃ. ᐱᑕᖃᕐᓂᖅᐸᑦ 

ᑲᑎᒪᔨᐅᖃᑎᒪ ᖃᐅᔨᒪᔭᖓᓂᒃ ᐱᑕᖃᙱᑦᑐᒥᒃ ᐱᓕᕆᔪᖃᕐᓂᖅᐸᑦ ᑐᓴᕈᒪᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐊᐱᖅᑯᑎᖃᕈᒪᔪᖓ 

ᐃᓱᒪᓕᕆᓂᐅᑉ ᒥᔅᓵᓄᑦ. ᐃᖅᑲᓇᐃᔭᖅᑎᓪᓚᕇᑦ ᓄᓇᓕᓐᓃᖏᓐᓇᖅᑎᒐᓱᑦᑐᒋᒃ ᐱᔭᕆᐊᑐᕕᐅᑎᓕᕐᖓᑦ 

ᐊᐱᕆᔪᖓ ᐱᔾᔪᑎᒋᓪᓗᒍ. ᑕᐃᒪ ᖃᐅᔨᒪᔨᑕᕐᓂᒃ ᑎᑭᑦᑐᖃᖃᑦᑕᓲᖑᔪᖅ ᖃᐅᔨᒪᓕᑦᑕᖅᑯᐃᑦ ᐃᑲᔪᕆᐊᖅᑕᒥᓂᒃ, 

ᑕᐃᒪᓕ ᐃᑲᔪᖅᑕᐅᔪᐃᓪᓗ ᑖᔅᓱᒥᖓ ᓘᒃᑖᒥᒃ ᖃᐅᔨᒪᓕᑦᑕᖅᑯᑦ.  

 

ᑕᐃᒃᑯᐊ ᖃᓄᑭᐊᖓᐃ ᐱᖓᓲᓗᐊᖅᑐᓄᑦ ᑕᖅᑭᓄᑦ ᓄᓇᓕᓐᓃᑦᑎᖃᑦᑕᕈᓐᓇᖅᑭᓯᐅᒃ? ᐱᖓᓱᑦ ᑕᖅᑭᑦ ᓈᒐᐃᒻᒪᑕ 

ᐊᓯᓂᑦᑕᐅᖃᑦᑕᖓᑕ. ᑕᐃᒪᓕ ᐃᓕᑦᑕᐅᒐᓗᐊᖅᑐᑎᒃ ᑕᐃᒃᑯᐊ ᓘᒃᑕᑦ, ᓘᒃᑖᓪᓗ ᐃᓕᒃᑲᓗᐊᖅᑐᑎᒃ ᐃᑲᔪᖅᑕᒥᓂᒃ 

ᖃᐅᔨᒪᖃᑦᑕᐅᑎᓕᖅᑐᑎᒃ, ᐱᖓᓱᑦ ᑕᖅᑮᑦ ᐊᓂᒍᕋᐃᒻᒪᑕ ᓄᑖᒥᑦ ᐱᒋᐊᖅᑐᖃᑦᑕᓕᕆᕗᑦ.  

 

ᑖᒃᑯᐊ ᑕᑭᓪᓕᒋᐊᖅᑕᐅᒍᓐᓇᒃᑲᓗᐊᖅᑳᑦ ᓄᓇᓕᓐᓃᒋᐊᖃᕐᓂᕆᖃᑦᑕᖅᑕᖏᑦ ᓘᒃᑖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓱᒪᓕᕆᔩᑦ ᐅᐱᓐᓇᕋᓂ 

ᐊᒃᓱᕈᓐᓇᖅᑐᒻᒪᕆᐊᓗᖕᓂᒃ ᐱᓕᕆᐊᖃᓲᖑᖕᒪᑕ ᑖᒃᑯᓄᖓ ᓄᓇᓕᖕᓄᑦ ᑎᑭᑦᑕᕌᖓᑕ. ᑖᑉᑯᐊᓗ 

ᐊᖏᖃᑎᒌᒍᑎᒃᑯᑦ ᐃᓚᖏᑦ ᐱᓕᕆᖃᑎᒋᒍᓐᓇᓲᕆᒐᑉᑎᒍ ᓇᓗᓇᐃᖅᓯᒪᔪᓂᒃ ᖃᓄᖅ ᐊᑯᓂᐅᑎᒋᔪᖅ ᑕᒡᕙᓂ 

ᓄᓇᕗᑦ ᐃᓗᐊᓂ ᐅᕝᕙᓘᓐᓃᑦ ᓄᓇᓕᖏᓐᓂ ᐱᓕᕆᓇᔭᕐᒪᖔᑦ ᐊᒻᒪ ᐊᓯᖏᓐᓂᒃ ᐊᐅᓪᓚᖅᑐᖃᖔᓕᖅᐸᒃᖢᓂ.  

 

ᒫᓐᓇ ᐱᓕᕆᐊᕆᔭᕗᑦ ᑕᒪᒃᑯᐊ ᖃᓄᖅ ᑕᒃᖠᒋᐊᒃᑲᓐᓂᕈᓐᓇᙱᒻᒪᖔᑖ ᐊᒻᒪ ᑕᒪᓐᓇ ᐱᕈᖅᐸᓪᓕᐊᑎᓪᓗᒍ 

ᐃᓕᓐᓂᐊᑎᑦᓯᓂᒃᑯᑦ, ᐃᓕᓐᓂᐊᕐᓂᒃᑯᓪᓗ ᐊᑯᓂᐅᓂᖅᓴᖅ ᐱᓕᕆᔪᓐᓇᖅᑐᓂᒃ ᐱᓕᕆᔨᑖᕋᓱᖕᓂᖅ. ᑕᒪᒃᑯᐊᓗᒃᑖᑦ 

ᐃᒃᓯᕙᐅᑖᖅ, ᒫᓐᓇ ᐱᓕᕆᐊᕆᓇᓱᒃᑕᕗᑦ ᑕᒡᕘᓇ ᐃᓱᒪᓕᕆᓂᕐᒥᒃ ᐅᖃᐅᓯᖃᖅᑎᓪᓗᑕ ᐱᓕᕆᕝᕕᑉᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᒃᑲᓐᓂᑐᐃᓐᓇᕐᒥᒃ ᐊᐱᖅᑯᑎᔅᓴᖃᓕᖅᑐᖓ. ᖃᐅᔨᒪᔪᖓ 

ᑕᒪᒃᑯᐊ ᓱᕐᕋᓇᖅᑐᐃᑦ ᒪᓕᒐᕐᒥᒃ ᑐᕋᐃᓇᕈᓐᓃᑎᓪᓗᒋᑦ, ᐃᓱᒫᓗᓇᖅᓯᓚᐅᖅᓯᒪᒻᒪᑦ ᑭᒃᑯᑐᐃᓐᓇᐃᑦ ᐃᓱᒪᒃᑯᑦ 

ᐊᑲᐅᒍᓐᓃᐸᓪᓕᐊᕙᓚᐅᕐᖓᑕ ᓄᓇᑦᑎᓐᓂᓗ. ᐃᒥᐊᓗᖃᕆᐊᖃᙱᒐᓱᒃᑲᓗᐊᕐᖓᑦ ᑭᓯᐊᓂ 

ᐃᒥᐊᓗᓕᕕᔾᔪᐊᕌᓘᖃᑦᑕᕆᓪᓗᓂ.  

 

ᐊᓪᓛᑦ ᓂᓪᓚᓱᒃᑲᓗᐊᖅᑎᓪᓗᒍ ᕘᑦᑎᓯᒪᖃᑦᑕᕆᐊᖃᓕᖅᑐᒍᑦ ᐃᑦᑕᒍᓐᓇᙱᑦᑐᓂ ᐃᒥᐊᓗᓕᑯᓗᐊᐱᐅᔪᒍᑦ, 

ᑕᐃᒪᐃᓕᓚᐅᖅᑐᖓᓕ. ᖃᓄᖅ ᐱᐅᙱᑦᑐᐊᓘᓕᕆᐊᖃᖅᑲ ᐃᓱᒪᓕᕆᔨᑖᖅᑎᑦᑎᓚᕿᒐᔭᕐᓗᓯ ᓄᓇᓕᒻᒧᑦ? ᖃᓄᖅ 

ᐱᐅᙱᑦᑐᐊᓘᓕᖅᑲᑦ ᑭᓯᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐅᕙᓂ ᑭᐅᒍᓐᓇᕐᒪᖔᒃᑯ 

ᖃᐅᔨᒪᙱᑦᑐᖓ, ᐊᔅᓱᕈᓐᓇᖅᑐᑦ ᐊᒥᓱᐊᓘᒻᒪᑕ ᓄᓇᓕᓐᓂ ᑕᐃᒪᓐᓇᑎᒋ ᐃᑲᔪᖅᑕᐅᒋᐊᓖᑦ. 

ᓈᒻᒪᓈᕐᓂᖅᓴᐅᓕᖅᑲᖅᑲᐃ ᕿᒥᕐᕈᒋᐊᕈᓐᓇᕋᔭᖅᑕᕗᑦ ᖃᓄᖅ ᑭᐅᔪᓐᓇᕋᔭᕐᒪᖔᑦᑎᒍᑦ, ᕿᒥᕐᕈᒋᐊᓚᐅᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᖑᓱᑉᐸᒃᑲ ᐊᐱᖅᑯᑎᒃᑲ. ᓯᕗᓪᓕᖅᐹᒥᒃ 

ᐅᑎᕆᐊᑲᐃᓐᓇᕈᒪᔪᖓ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖓᓄᑦ ᐱᓇᓱᐊᕈᓯᕐᒥ ᑕᕝᕙᓂ. ᑕᐃᓐᓇ ᓂᓪᓕᐊᖃᑎᒌᓐᓂᒃᑯᑦ 

ᐱᔾᔪᑎᖃᖅᑐᖅ ᓄᓇᖃᖅᑳᖅᑐᒥᓂᓕᕆᔨᒃᑯᒡᒎᖅ ᑲᓇᑕᒥ ᐊᒻᒪ ᑐᙵᕕᒃᑯᓪᓗ.  

 

ᓄᓇᕗᒻᒥᐅᓂᒃ ᐃᓱᒪᓕᕆᔨᓄᑦ ᐃᑲᔪᖅᑕᐅᒍᓐᓇᑎᑦᑎᕙᒻᒪᑕ ᐅᖃᓛᐅᑎᒃᑯᑦ. ᐅᖃᖃᑦᑕᖅᓯᒪᒻᒥᒐᓗ ᑕᒪᒃᑯᐊ 

ᓇᓪᓕᐅᒃᑯᒫᖃᙱᑦᑐᐃᑦ ᐋᓐᓂᐊᕕᓕᐊᕈᑎᐅᖃᑦᑕᖅᑐᐃᑦ. ᐱᐅᔪᕕᔾᔪᐊᕌᓗᒻᒥᒃ ᐊᑐᐃᓐᓇᐅᑎᑦᑎᖃᑦᑕᕐᖓᑕ 

ᐃᓄᓐᓄᑦ ᑐᕌᖓᔪᓂᒃ ᐃᓱᒪᓕᕆᓂᕐᒧᑦ ᑐᕌᖓᔪᓂᒃ. 

 

ᑖᓐᓇᓗ ᑕᖅᑲᐅᖓ ᓴᖅᑭᖅᑕᐅᒐᔪᐃᑦᑐᕕᔾᔪᐊᕌᓘᒻᒪᑦ ᐅᖃᐅᓯᐅᒐᔪᐃᕕᐅᑎᒻᒪᑦ ᐊᓯᔾᔨᕋᓱᐊᕋᒃᑯᑦ ᑕᒪᓐᓇ, 

ᖃᐅᔨᒪᔭᐅᓕᕐᔫᒥᖁᓪᓗᒍ ᐱᓕᕆᓂᐅᔪᖅ ᐊᑑᑎᖃᓪᓚᕆᑦᑐᖅ. 

 

ᓯᕗᓪᓕᖅᐸᖅ ᐊᐱᖅᑯᑎᒐ, ᓇᓗᓇᐃᖅᓯᒍᓐᓇᖅᑮᑦ ᑐᑭᓯᓇᖅᓯᑎᑦᑎᒍᓐᓇᖅᑭᑦ ᓱᒻᒪᑦ ᑖᓐᓇ ᐅᖄᓚᐅᑎᒃᑯᑐᐊᖅ 

ᐊᑐᐃᓐᓇᐅᒻᒪᖔᖅ? ᐊᓯᖔᖓᒍᑦ ᑐᓴᐅᑎᕈᓘᔭᖅᑎᒍᑦ ᐊᑐᐃᓐᓇᐅᖏᒻᒪᖔᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒫᓐᓇ ᑕᕝᕙ ᑖᓐᓇ 

ᐊᑐᖃᑦᑕᖅᑕᕗᑦ. ᐊᓯᔾᔨᐸᓪᓕᐊᒐᓱᒍᓐᓇᕐᓂᐊᕐᒥᔭᕋᓗᐊᕗᑦᑕᐅᖅ ᑭᓯᐊᓂ ᒫᓐᓇ ᐅᖄᓚᐅᑎᒃᑯᑐᐊᖅ ᐱᔨᑦᑎᕋᕐᓂᕗᑦ 

ᐊᑐᐃᓐᓇᐅᒻᒪᑦ.  

ᖃᐅᔨᓴᕋᓱᒃᑲᓗᐊᖅᑐᒍᓂᓛᒃ ᐊᓯᐊᒍᒃᑲᓐᓂᖅᑕᐅᖅ ᐱᐅᓯᒋᐊᖅᑕᐅᒍᓐᓇᙱᒃᑲᓗᐊᕐᒪᖔᖅ ᒫᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑕᐃᒪ ᑭᐅᔾᔪᑎᐅᓚᐅᖅᑐᒥᒃ ᐅᕙᖓ 

ᐊᐱᖅᑯᑎᖓᓄᑦ ᒥᓂᔅᑕ ᓇᓗᓇᐃᖅᓯᓯᒪᒻᒪᑦ, ᑕᓚᕖᓴᒃᑯᑦ ᖃᐅᔨᓴᖅᑕᐅᒍᑎᑦ ᐊᑐᖅᑕᐅᓂᖅᓴᐅᖃᑦᑕᓕᕐᖓᑕᒎᖅ. 

ᐃᓅᓕᓴᖅᑕᐅᖃᑦᑕᖅᑐᑎᓂᓛᒃ ᑕᐃᒫᒃ ᐱᓕᕆᔾᔪᑎᔅᓴᑭᒃᑲᓗᐊᖅᑎᓪᓗᑕ, ᑎᑎᕋᔪᒐᒪ ᒥᓂᔅᑕᐅᔪᔪᒧᑦ ᐃᓕᓐᓂᒃ 

ᓯᕗᓪᓕᐅᔪᔪᒧᑦ ᑖᒃᑯᐊ ᓇᓗᓇᐃᖅᑕᐅᖁᓪᓗᒋᑦ ᓇᓪᓕᐅᒃᑯᒫᖃᙱᑦᑐᓄᑦ ᐊᑐᐃᓐᓇᐅᖃᑦᑕᖅᑐᐃᑦ 

ᐋᓐᓂᐊᕕᓕᐊᕈᑏᑦ ᐃᓄᓐᓄᑦ ᐊᑐᐃᓐᓇᐅᕙᑦᑐᐃᑦ. 

 

ᖃᓄ ᐱᔭᕆᐊᑭᑎᒋᒻᒪᖔᖅ ᖃᕋᓴᐅᔭᒃᑯᑦ ᓴᖅᑭᖅᑎᒐᓱᓪᓗᒍ, ᖃᕋᓴᐅᔭᒃᑯ ᐃᕐᖐᓐᓇᖅ ᑲᑎᒪᐅᑎᑎᒍᓪᓗ 

ᖃᕋᓴᐅᔭᒃᑯᑦ. ᐊᐱᖅᑯᑎᒐᓕ ᑕᐃᒪ ᑕᐃᓐᓇ ᒪᒥᓴᐃᓂᖅ ᐅᖃᖃᑎᒌᓐᓂᒃᑯᑦ ᐱᓕᕆᓂᕆᔭᓯ, ᑲᓇᑕᒥ 

ᒐᕙᒪᑐᖃᒃᑯᓪᓗ ᐱᔨᑦᑎᕋᖅᑎᖏᓐᓄᑦ ᐃᑲᔪᖅᑕᐅᖃᑕᐅᕕᓯ? ᑭᓇᑐᐃᓐᓇᕐᒧᑦ ᐃᓄᓐᓄᑦ ᐊᑐᐃᓐᓇᕈᖅᑕᐅᒍᓐᓇᖅᑲ 

ᑕᓚᕖᓴᒃᑯᑦ ᖃᐅᔨᓴᖅᑕᐅᒍᑏᑦ ᑕᐃᒃᑯᐊ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᒋᔭᕋ ᑕᐃᒫᒃ ᐊᐱᖅᓱᕐᖓᑦ 

ᐱᒻᒪᕆᐅᒻᒪᑕᐃᓛᒃ. ᐊᖅᑯᑎᓕᐅᕈᓘᔭᕆᐊᖃᖅᑐᒍᓂᓛᒃ ᖃᓄᕈᓘᔭᖅ ᐃᓱᒪᓕᕆᓂᖅ ᐊᑐᐃᓐᓇᐅᖁᓪᓗᒍ 

ᑭᒃᑯᑐᐃᓐᓇᕐᓄᑦ. ᒫᓐᓇᐃᓛᒃ ᐱᓗᐊᖅᑐᒥᒃ ᒪᑐᖃᑦᑕᓯᒪᔪᐊᓘᖃᑦᑕᑎᓪᓗᒋᑦ ᐊᔅᓱᕈᖅᑎᓪᓗᒋᑦ ᐃᓄᐃᑦ. ᑕᐃᒫᓪᓗ 

ᐱᕈᖅᐸᓪᓕᐊᑎᓪᓗᑕ ᒐᕙᒪᐅᓪᓗᑕ ᐊᑐᐃᓐᓇᖃᓕᖅᐸᓪᓕᐊᑐᐃᓐᓇᑎᓪᓗᑕ ᐃᑭᐊᖅᑭᓯᕕᕈᓘᔭᕐᓄᑦ 

ᐋᓐᓂᐊᕕᒻᒥᑐᐊᖑᙱᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᒋᐊᕐᓗᖓ ᑭᖑᓪᓕᖅᐹᓐᓄᑦ. ᑖᓐᓇᓕ ᐃᓱᒪᓕᕆᓂᕐᒥᒃ 

ᐊᔪᓕᕈᑎᖃᖅᓯᔪᓄᓪᓗ ᐊᓯᐅᓪᓗᕈᑎᖃᖅᓯᒪᔪᓂᒃ ᐱᔾᔪᑎᖃᕐᓂᖅᓴᐅᓗᖓ.  

ᐅᓇ ᐅᖃᐅᓯᕆᖃᑦᑕᖅᓯᒪᔫᔮᕐᒥᔭᕋᐃᓛᒃ ᐃᒥᐊᓗᓐᓂᒃ ᐊᐅᓚᑦᑎᔾᔪᑎᐅᔪᓂᑦ ᐊᐱᖅᓱᕈᑎᒋᖃᑦᑕᔪᔭᕋ ᐊᒻᒪ 

ᒫᓐᓇᕈᓘᓚᐅᖅᑐᕐᓗ ᖃᐅᔨᒃᑲᖅᑕᐅᓯᒪᒻᒥᒐᒪ ᔭᓗᓇᐃᑉ−ᒥ ᐱᓕᕆᓂᖅᑕᖃᕐᒥᒻᒪᑦ ᐋᑐᕚᒥᓗ 

ᐊᐅᓚᑦᑎᐊᖅᑐᕕᔾᔪᐊᕌᓗᓐᓂᒃ ᐊᒻᒪ ᐱᔭᕇᑦᑎᐊᖅᓯᖃᑦᑕᖅᑐᒥᓂᐊᓘᓪᓗᑎᒃ ᐃᓄᐃᓐᓂᒃ ᐃᑲᔪᖅᑕᖏᓐᓂᒃ. 

 

ᑭᐅᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ, ᐃᓱᒪᓕᕆᓂᕐᒧᑦ ᒪᒥᓴᕐᕕᔅᓴᒥᒃ ᒪᑐᐃᖅᓯᓚᐅᖏᓂᑦᑎᓂᒃ. ᐱᓕᕆᕕᓯ 

ᖃᐅᔨᓴᖅᓯᒪᕚᑦ ᑕᒪᒃᑯᐊ ᐃᒥᐊᓗᒻᒥᒃ ᐊᐅᓚᑎᔾᔪᑏᑦ ᐱᓕᕆᓂᐅᔪᐃᑦ ᓴᖅᑭᖅᑕᐅᓂᐊᕆᐊᖏᑕ 

ᐃᓱᒪᒋᔭᐅᓯᒪᒻᒪᖔᑕ? ᑖᓐᓇ ᓄᑖᒥᒃ ᐃᑲᔪᖅᑕᐅᕕᐅᒍᓐᓇᕋᔭᖅᑐᒥᒃ ᓴᖅᑭᑕᐅᒍᓐᓇᕋᔭᖅᐸᓪᓚᐃᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒪᒥᐊᑉᐳᖓᑦᑕᐅᖅ ᒥᔅᑕ ᕼᐃᒃᔅᖑᑎᖅᑲᐅᒐᒃᑭᑦ ᐊᒻᒪᑦᑕᐅᖅ 

ᒥᔅᑕ ᕼᐃᒃᔅ, ᒥᔅᑕ ᓚᐃᑦᓯᑑᓐᖑᑎᖃᐅᒐᒃᑯ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕᐅᓚᑐᐃᓐᓇᖃᑦᑕᕈᕕᖓ 

ᓈᒻᒪᑦᑐᖅ, ᐅᖃᑦᑎᐊᖅᑐᒋᒐᔭᕆᒃᑭᑦ. ᐃᔅᓯᕙᐅᑖᖅ, ᑕᐃᒪᐃᑦᑐᕈᓘᔮᓗᓐᓂᒃ ᐃᓱᒪᔅᓴᖅᓯᐅᕈᑎᖃᖃᑦᑕᖅᑐᒍᑦ 

ᐱᔨᑦᑎᕋᕋᓱᑦᑐᑕ ᓄᓇᕗᒻᒥᐅᑕᕐᓂᑦ. ᑖᓐᓇ ᑕᑯᓐᓈᖃᓯᐅᑎᓪᓚᕆᓐᓂᐊᖅᑕᕗᑦ 

ᓴᖅᑭᖅᑕᐅᖃᑕᐅᒍᓐᓇᖏᒃᑲᓗᐊᕐᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒪᒥᐊᒃᑲᓐᓂᕆᕗᖓᐃᓛᒃ. ᒥᔅᑕ ᒪᐃᓐᒨᓕᕐᒥᓗᑕ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᐅᖃᑦᑎᐊᕈᒪ ᐱᖓᓱᓂᒃ, ᑐᑭᓯᑦᑎᐊᖅᓯᒪᒍᒪ 

ᐱᖓᓱᐊᖅᑎᕐᓗᖓ ᐊᐱᕆᒍᓐᓇᕋᒪ. $387 ᒥᓕᐊᓐ ᑮᓇᐅᔭᓕᕆᑎᓪᓗᑕ. ᑖᒃᑯᐊᓗ ᑕᒫᓂᐸᓗᒃ 15 ᐊᒻᒪ 20% 

ᐊᐅᓚᑦᑎᒍᑎᔅᓴᓕᒫᖏᑕ ᒐᕙᒪᒃᑯᑦ.  

 

ᑖᓐᓇ ᑎᑎᕋᖅᑕᐅᖁᔭᕋ ᑲᑎᒪᔾᔪᑎᒥᓂᕐᓄᑦ. ᓯᕗᓪᓕᖅᐹᖅ ᐊᐱᖅᑯᑎᓐᓅᓚᐅᙱᓂᕐᓂ, ᑖᓐᓇ ᑎᑎᕋᖅᑕᐅᓯᒪᔪᑦ 

ᑮᓇᐅᔭᑦ ᓄᓇᓕᓐᓂ ᐋᓐᓂᐊᕕᓐᓄᑦ. ᐅᖃᕈᒪᔪᖓᓕ ᖁᕕᐊᒋᔭᕋ ᐊᖏᓪᓕᒋᐊᖅᑕᐅᒻᒪᑦ ᑮᓇᐅᔭᖓ ᓄᓇᓕᓐᓄᑦ 

ᓄᓇᓖᑦ ᐋᓐᓂᐊᕕᖏᓐᓄᑦ ᑐᕌᖓᔪᖅ.  

 

ᑭᓯᐊᓂᓕ ᑐᑭᓯᓯᒪᒻᒥᒐᒪ ᑖᓐᓇ ᐊᖏᓪᓕᒋᐊᕈᑎᐅᔪᖅ ᐅᕙᑦᑎᓄᑦ ᑐᕌᖓᑎᑕᐅᒻᒪᑦ. ᐱᐅᒐᓗᐊᖅᑐᓃᓛᒃ 

ᐊᖏᓪᓕᒋᐊᖅᑕᐅᓂᐊᕐᖓᑦ ᑮᓇᐅᔭᖓ ᑭᓯᐊᓂ ᐃᓱᒫᓗᓇᕐᒥᔪᖅ. ᓯᕗᓪᓕᖅᐹᖅ ᐊᐱᖅᑯᑎᒐᓕ, 

ᐋᓐᓂᐊᕕᓕᐊᖅᑐᐃᑦ ᐊᐅᓪᓚᖅᑎᑕᐅᖃᑦᑕᖅᑐᐃᑦ ᐊᐱᖅᑯᑎᒋᔪᒪᔭᕋ. 

 

ᑖᓐᓇ ᒥᑭᓪᓕᒋᐊᖅᑕᐅᓯᒪᒻᒪᑦ $20-ᒥᓕᐊᓐ ᑮᓇᐅᔭᓂᒃ, ᐊᕐᕌᓂ ᑮᓇᐅᔭᕆᔪᔭᖏᓐᓂᒃ ᑕᑯᓐᓈᖅᑐᒋᑦ. ᑖᒃᑯᐊ 

ᒥᓂᔅᑕᐅᓚᐅᖅᑐᖅ ᐊᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ ᕼᐃᒃᔅ ᖁᔭᒋᔭᐅᒋᐊᖃᖅᐸᓪᓚᐃᔪᖅ ᐃᓛᒃ, 

ᑕᐃᔭᐅᒋᐊᖃᖅᑐᖅ ᐊᔅᓱᕈᖅᑐᐊᓘᖃᑦᑕᓚᐅᕐᖓᑦ ᐊᖏᓪᓕᒋᐊᖅᑎᑦᑎᒐᓱᐊᖅᑐᓂ ᒐᕙᒪᑐᖃᒃᑯᓐᓄᑦ 

ᐃᑲᔪᖅᓱᖅᑕᐃᓂᕆᕙᑕᖏᓐᓂᒃ ᒐᕙᒪᒃᑯᑦ, ᓄᓇᕘᑦ ᒐᕙᒪᖓ. ᑕᕝᕙ ᑕᐃᒪ ᓴᖅᑭᔮᓕᖅᑯᖅ 

ᐊᑐᕈᒫᕐᓂᐊᖅᑐᖁᑎᔅᓴᑎᓐᓂᒃ. 

 

ᑕᐃᒪᓐᓇᓪᓗᐊᖅᑕᐅᖅ ᐃᓚᒋᐊᖅᑕᐅᓯᒪᒻᒥᒻᒪᑕ ᐊᓯᖏᑦ ᐃᓱᒪᓕᕆᓂᕐᒧᓪᓗ, ᐊᔪᓕᕈᑎᖃᖅᓯᒪᔪᓄᓪᓗ ᑐᕌᖓᔪᑦ. 

ᐱᐅᕗᖅ ᑕᑯᒋᐊᔅᓴᖅ ᓇᒻᒥᓂᖅ ᐊᑭᓕᖅᓱᐃᙱᓐᓂᖅᓴᐅᓕᕋᑦᑕ. ᑖᓐᓇ $89 ᒥᓕᐊᓐ ᑮᓇᐅᔭᑦ ᓴᓂᕐᕙᖅᑕᐅᓯᒪᔪᖅ 

ᐋᓐᓂᐊᕕᓕᐊᕈᑎᔅᓴᓄᑦ ᐊᐅᓪᓚᖅᑎᑕᐅᒋᐊᓕᓐᓄᑦ. ᐃᓱᒪᖃᖅᑐᑎᒃ ᓄᕙᒡᓇᕐᔪᐊᕐᒧᑦ ᐊᐳᖅᑕᕈᑎᓕᐊᖑᓯᒪᔪᓂᒃ, 

ᐊᐅᓪᓚᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᐃᑦ ᖃᑦᑏᓐᓇᕈᖅᐹᓪᓕᖅᓯᒪᔫᒐᓗᐊᒡᒎᖅ ᑐᓴᐅᒪᔭᒃᑯᑦ.  

 

ᒥᓂᔅᑕ ᓇᓗᓇᐃᖅᑐᐃᖑᓐᓇᖅᑳ, ᖃᓄᑎᒋ ᐋᓐᓂᐊᑯᓕᐊᖅᑐᐃᑦ ᐊᐅᓪᓚᖅᑐᑎᒃ ᐊᔾᔨᒋᒍᓐᓃᕐᒪᖔᒋᑦ 

ᐊᕐᕌᒍᑐᐃᓐᓇᐅᕙᒪᐅᖅᑐᓂᑦ? ᖃᓄᖅ ᐊᔾᔨᒌᔪᓃᖅᓯᒪᒻᒪᖔᒋᑦ, ᖃᑦᑏᓐᓇᐅᓂᖅᓴᐅᕙᓕᖅᑳ, ᖃᓄᑎᒋ 

ᖃᑦᑏᓐᓇᐅᓂᖅᓴᐅᕙᑦ ᒫᓐᓇᒧᑦ ᐊᐅᓪᓚᕈᓐᓇᖅᓯᒪᔪᐃᑦ ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᑯᓯᒪᔪᒍᑦ ᐃᓚᙵᓪᓗᐊᑲᓪᓚᔅᓯᒪᔪᑉᑦ 

ᐋᓐᓂᐊᕕᓕᐊᖅᑐᐃᑦ ᐊᐅᓪᓚᖅᑐᑦ. ᐃᖅᑲᓇᐃᔭᖅᑎᕗᑦ ᕿᒥᕐᕈᐊᖃᑦᑕᖅᓯᒪᒻᒪᑕ ᖃᓪᓗᓈᓄᑦ 

ᐋᓐᓂᐊᕕᓕᐊᓪᓚᕆᒋᐊᖃᖅᑐᐃᑦ ᒫᓐᓇᑦᑕᐅᑎᒋ, ᐊᒻᒪ ᐃᓚᖏᑦ ᓇᓕᐊᒃ ᑭᖑᕙᕆᐊᖅᑕᐅᒍᓐᓇᕐᒪᖔᑕ. ᐃᓛᒃᑯᑦ 

ᕿᒥᕐᕈᐊᑕᐅᓚᐅᖅᑐᑎᒃ ᑭᖑᕙᕆᐊᖅᑕᐅᖃᑦᑕᖅᓯᒪᒻᒪᑕ. 

 

ᑕᐃᒫᒃ ᑕᐃᒪ, ᐊᐅᓪᓚᑲᑕᑦᑐᖃᙱᓂᖅᓴᐅᖃᑦᑕᖅᓯᒪᕗᑦ ᖃᓪᓗᓈᓄᑦ, ᐊᒻᒪ ᓄᓇᕗᒻᒥᑦᑕᐅᖅ. ᐃᓚᖏᑦ 

ᐊᐅᓪᓚᖃᑦᑕᖅᑐᐃᑦ ᖃᓪᓗᓈᓄᑦ ᑕᒫᓂᖔᖅ ᓄᓇᕗᑦ ᐃᓗᐊᓂᖔᖅ ᑲᒪᒋᒍᓐᓇᖅᓯᓯᒪᒐᑦᑎᒍᑦ. 

ᑕᒪᒃᑯᐊᕈᓘᔭᐅᓯᒪᑎᓪᓗᒋᑦ ᐊᒻᒪ ᒥᔅᑕ ᕚᕝᔅᑖᒃ ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᙳᓱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᕝᔅᑖᒃ. 

 

ᕚᕝᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐊᕐᕌᒍᒋᔭᑉᑎᒻᓂᑦ ᑮᓇᐅᔭᖅᑑᑏᑦ $109 ᒥᓕᐊᓐᒦᑦᑐᑦ, 

ᑕᐃᒪ ᔮᓄᐊᕆᒥ ᐊᓯᔾᔨᐸᓐᓂᖏᑦ ᑕᒫᓂ $95 ᒥᓕᐊᓂᑦ ᑮᓇᐅᔭᓂᒃ ᐊᑐᕋᔭᙳᐊᖅᑐᑦᓴᐅᕗᒍᑦ ᐊᕐᕌᒍᒥ. $14 

ᒥᓕᐊᓐᓂᒃ ᑮᓇᐅᔭᓂᒃ ᐊᒥᐊᒃᑯᖃᕐᓂᐊᖅᓱᑕ. ᑖᒻᓇ ᑕᐃᒪᐃᖅᑰᖅᑐᖅ ᐊᑭᑐᕝᕙᓪᓕᖅᓯᒪᓂᖏᓐᓂᒃ ᑕᒪᒃᑯᐊ 

ᑐᐊᕕᕐᓇᖅᑐᒃᑰᖅᐸᑦᑐᓪᓕ ᓱᖁᓯᓗᐊᖅᓯᒪᙱᑦᑐᑦ ᐅᖓᑕᐅᔾᔨᓯᒫᕐᔪᙱᒃᑯᑎᒃ ᐊᕐᕌᓂᐅᓚᐅᖅᑐᖅ ᓴᓂᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᕆᒃᑲᓐᓂᕈᒪᓪᓗᖓ ᐊᑕᐅᓯᕐᒥᒃ ᑕᕝᕗᖓ, ᑭᓯᐊᓂ 

ᐊᓯᐊᓅᖔᓕᕐᓚᖓ.  

 

ᐸᕐᓇᐅᑏᑦ ᐅᖃᖅᓯᒪᒻᒪᑦ 157−ᒥᒃ ᓈᓴᐅᑎᖃᖅᑐᖅ, ᑖᒻᓇ ᑐᒡᓕᐊ ᓯᕗᓪᓕᐅᑎᔭᐅᔪᓂᒃ ᐅᖃᐅᓯᖃᕐᒪᑦ 

ᐱᕚᓪᓕᕈᑎᐅᒐᔭᖅᑐᓂᒃ ᑕᒫᓂ ᐱᕚᓪᓕᕈᑎᑦᓴᐅᔪᓂᑦ ᐃᓱᐊᖅᓴᐅᑎᓂᒃ. ᑐᑭᓯᐅᒪᕗᖓ ᒐᕙᒪᒃᑯᑦ ᐃᓄᖕᓄᑦ ᐃᓄᐃᑦ 

ᑎᒥᖁᑎᖏᖕᓄᑦ ᓄᓇᕗᒻᒥ ᐅᖃᖃᑎᖃᐸᓪᓕᐊᓯᒪᒻᒪᑦ ᑲᑐᔾᔨᖃᑎᒌᖕᓂᖅ ᐊᖏᕈᑎᐅᓯᒪᔪᖅ ᒪᓕᒃᖢᓂᔾᔪᒃ 

ᑐᓴᕈᒪᑉᓗᑎᒃ ᐸᕐᓇᐅᑎᓂᒃ ᑕᒪᒃᑯᓇᙵᑦ ᓴᓇᔭᐅᕙᑦᑐᓂᒃ.  

 

ᐃᓂᓪᓚᖓᐅᑏᑦ ᐅᖃᐅᓯᕆᒪᙱᑕᕋᓗᐊᒃᑲ ᑭᓯᐊᓂ ᐸᕐᓇᐅᑏᑦ. ᑐᑭᓯᒪᓪᓗᖓ ᕿᑭᖅᑕᓂᒃ ᐃᓄᐃᑦ 

ᑲᑐᔾᔨᖃᑎᒌᒃᑯᑦ, ᕿᑭᖅᑖᓗᒃ ᑯᐊᐳᕇᓴᓐ−ᒃᑯᓪᓗ ᑭᐅᓯᒪᖕᒪᑕ ᑐᓴᕐᕕᐅᔪᒪᑉᓗᑎᒃ ᑭᐅᒋᐊᖅᓯᒪᑉᓗᑎᒃ. ᐱᓕᕆᕝᕕᓯ 

ᑭᐅᔭᐅᓯᒪᕕᓯ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᕿᑎᕐᒥᐅᓪᓘᓐᓃᑦ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᑖᒻᓇ 

ᐱᓪᓗᒍ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᖃᐅᔨᒪᙱᓚᖓ ᑭᐅᓯᒪᔪᒪᖃᕐᒪᖔᖅ 

ᑕᐃᑲᙵᑦ, ᖃᐅᔨᒋᐊᕐᓂᐊᖅᐳᖓ, ᐅᑎᕐᕕᒋᓂᐊᖅᐸᕋᓗ. ᖃᓄᑐᐃᓐᓇᕐᓅᓐᓃᑦ ᑭᐅᔭᓚᐅᖅᓯᒪᓐᓂᕈᑦᑕ 

ᐅᑎᕐᕕᒋᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᒥᓂᔅᑕ ᑕᒪᑐᒪᙵᑦ ᖃᐅᔨᒋᐊᕐᓂᐊᕋᕕᑦ, 

ᐅᑎᕐᕕᐅᓛᕈᒥᓇᖅᑐᖅ.  

 

ᑭᖑᓪᓕᖅᐹᖅ ᐊᐱᖅᑯᑎᒋᒍᒪᖅᑲᐅᔭᕋ ᑕᒪᒃᑯᐊ ᐊᐅᖃᑎᒋᙱᑕᒥᕐᓂᑦ ᓈᒻᒪᑦᓴᖅᐸᖏᓐᓃᑦ ᐋᓐᓂᐊᖅᑐᓕᕆᓂᕐᒥᒃ. 

ᑕᒪᒻᓇ ᐅᖃᐅᓯᐅᖃᑦᑕᖅᓱᓂ ᑲᓇᑕᓗᒃᑖᒥ ᐃᓕᑕᕆᔭᐅᑉᓗᓂᓗ ᑲᓇᑕᓗᒃᑖᒥᑦ, ᒐᕙᒪᑐᖃᒃᑯᑦ ᐋᓐᓂᐊᖅᑐᓕᕆᔨᖓᑦ 

ᐅᖃᖅᓯᒪᒻᒪᑦ ᐱᕙᓪᓕᐊᔪᒃᑯᑦ ᐊᐅᖃᑎᒋᙱᑕᒥᓂᒃ ᓈᒻᒪᑦᓴᖅᐸᙱᓐᓂᖅ ᐱᔮᖅᑯᑕᐅᔾᔭᙱᒻᒪᑦ ᑭᓯᐊᓂ ᑕᐃᒪᓐᓇ 

ᐃᓂᓪᓚᖓᐅᑏᑦ ᐋᖅᑭᑦᓯᒪᒻᒪᑕ ᐊᐅᖃᑎᒋᙱᑕᒥᓂᒃ ᓈᒻᒪᑦᓴᖏᑉᐸᓐᓂᖅ, ᑲᒪᓇᖅᑑᔪᖅ. ᑭᓯᐊᓂ ᑐᓴᕈᒥᓇᖅᓱᓂᓗ 

ᐃᓚᖓᓂᒃ ᑕᒪᒻᓇ ᐅᖃᐅᓯᐅᕙᓪᓕᐊᖃᑦᑕᓕᕐᒪᑦ ᑕᕝᕙ ᐊᐱᖅᑯᑎᒐ ᒥᓂᔅᑕᒧᑦ, ᐱᓕᕆᕝᕕᓯᓪᓕ ᖃᓄᖅ 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᐅᑎᔅᓯᒪᕕᓯ ᑲᓇᑕᓗᒃᑖᒥ ᐅᖃᖃᑎᒌᑉᐸᓪᓕᐊᓂᐅᔪᒥᒃ ᐊᐅᖃᑎᒋᙱᑕᒥᓂᒃ ᓈᒻᒪᑦᓴᖅᐸᖏᓐᓂᕐᒥᒃ 

ᐃᓱᐊᖅᓴᐃᓂᐅᔪᒥᒃ ᐊᒻᒪᓗ ᖃᓄᖅ ᓇᓗᓇᐃᖅᓯᕙᓪᓕᐊᓕᓛᖅᐱᓯ ᑕᒪᒃᑯᓇᙵᑦ ᑲᒪᒋᕙᓪᓕᐊᓕᕐᓗᒋᑦ 

ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ ᐋᓐᓂᐊᖅᑐᓕᕆᓂᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᓴᕈᒥᓇᖅᑐᖅ ᒐᕙᒪᓗᒃᑖᑦ 

ᐱᓕᕆᐊᖃᖅᐸᓪᓕᐊᓕᕐᒪᑕ ᐊᐅᖃᑎᒋᙱᑕᒥᓐᓂᒃ ᐊᑭᕋᖅᑐᕐᓂᐅᕙᑦᑐᓂᒃ. ᐱᓕᕆᕝᕕᕗᑦ ᐱᓕᕆᓯᒪᕗᒍᑦ 

ᐃᓚᐅᑉᓗᑕᓗ ᐊᔾᔨᒌᙱᑦᑐᓂᒃ ᑕᒪᕐᒥᐅᙱᑉᐸᑦ ᒐᕙᒪᐅᔪᓂᒃ ᒐᕙᒪᑐᖃᒃᑯᓐᓂ ᐊᕕᑦᑐᖅᓯᒪᔪᓂᓪᓗ ᒐᕙᒪᐅᔪᓂᒃ 

ᑕᒪᑦᓱᒪᖓᑦ ᐅᖃᐅᓯᖃᖅᑐᑕ ᑎᒥᖁᑎᑦᑎᓂᓪᓗ ᑕᒪᓗᑦᑖᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᓯᐊᓅᓚᐅᙱᓂᑉᑎᒻᓂ ᐊᑕᐅᓯᕐᒥᒃ ᐊᐱᖅᑯᑎᖃᕐᓂᐊᕋᒪ 

ᓇᒻᒥᓂᖅ. ᐱᐊᓂᑕᐅᓂᐊᓕᖅᑐᒍᑦ ᐋᓐᓂᐊᕐᕕᒃ ᓴᓂᑭᓗᐊᕐᒥ ᓄᑖᓂᒃ ᐃᖅᑲᓇᐃᔮᖅᑕᖃᐅᓛᖅᐹ ᓯᕗᓂᔅᓴᑎᓐᓂ 

ᐊᑲᐅᓈᕈᔾᔭᐅᓗᓂ ᑖᒻᓇ ᓄᑖᖅ ᐋᓐᓂᐊᕕᒃ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓂᐊᖅᑐᒍᑦ ᑕᒪᑦᑐᒪᙵᑦ 

ᐃᑲᓂᑦᑎᐊᑯᓘᒐᓗᐊᖅ ᓯᕗᓂᔅᓴᑎᓐᓂ ᖃᓄᐃᑉᐸᓪᓕᐊᓂᐊᕐᒪᖔᑦ ᐊᒻᒪᓗ ᑕᒪᒃᑯᐊ ᐊᑐᐃᓐᓇᐅᑎᒋᖏᑦᑕᐅᖅ 

ᐃᒡᓗᔅᓴᐃᑦ ᐃᖅᑲᓇᐃᔭᖅᑎᓄᑦ ᒪᓕᑦᑐᒋᑦ. ᐅᑎᕐᕕᒋᔪᒫᖅᐸᒋᑦ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓᓂ ᕼ-6-ᒦᒃᑲᑉᑕ, ᐋᓐᓂᐊᖅᑐᓕᕆᓂᕐᒥᒃ ᐱᔨᑦᓯᕋᐅᑎᐅᔪᓄᑦ. 

ᑕᒪᒃᑯᐊ $386,669,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖓᓄᐊᓕᕐᒥᓗᑕ ᕼ-3. $471,117,000. ᑖᒃᑯᐊ ᑲᑎᑦᑐᒋᑦ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐱᐊᓂᒃᐸᕗᑦ ᐋᓐᓂᐊᖅᑐᓕᕆᓂᕐᒥ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᒥ ᐅᖃᐅᓯᔅᓴᖃᖅᐲᑦ ᒥᓂᔅᑕ ᑯᓱᒐᖅ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᕿᓚᒥᑯᓗᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᕐᒥᒃ 

ᖁᔭᓐᓇᒦᕈᒪᔭᒃᑲ ᐋᓐᓂᐊᖅᑕᐃᓕᒪᔪᓕᕆᓂᒃ ᐱᓕᕆᔪᑦ ᑕᒪᕐᒥᓗᒃᑖᑦᓯᐊᖅ ᑎᑎᕋᖅᑎᖏᓐᓂᒃ, 

ᐅᖃᓘᓯᓕᕆᔨᖏᓐᓂᒃ, ᐃᖢᐊᖅᓴᐃᔨᓗᑦᑖᖏᓐᓄᑦ. ᐊᒃᓱᕈᓐᓇᖅᑐᒻᒪᕆᕆᐊᓗᒃᑰᖅᑐᑎᓪᓗᑕ ᓄᓇᕗᒻᒥᐅᑎᒍᑦ 

ᑕᐃᑲᓃᖏᓐᓇᕐᒪᑕ ᐊᒻᒪ ᑐᙵᓇᐃᓐᓇᖅᐸᒃᖢᑎᒃ. ᖁᔭᓐᓇᒦᖅᑕᒃᑲ ᐊᖏᔪᒥᒃ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᒪᒻᒥᔭᒃᑲ ᐱᓕᕆᖃᑎᒃᑲ ᑲᑎᒪᔨᐅᖃᑎᒃᑲ ᓄᓇᓕᒥᓂᒃ ᐃᑲᔪᖅᑐᐃᓪᓚᕆᓐᓂᕐᒥᓂᒃ 

ᐋᓐᓂᐊᖅᑐᓕᕆᔨᐅᔪᓂᓪᓗ ᓄᓇᓕᒻᒥᓂᒃ. ᐊᒃᓱᑦ ᐱᓕᕆᔨᖃᐅᑦᓯᐊᕐᒪᑕ ᐃᓄᒃᑎᑐᑦ ᐅᖃᓵᕋᒪ ᑖᒃᑯᐊ 

ᐊᓪᓚᕝᕕᓕᕆᔨᓂᓪᓗ, ᓘᒃᑖᓄᑦ, ᐋᓐᓂᐊᓯᐅᖅᑏᑦ, ᑕᒪᕐᒥᒃ ᕿᓄᐃᓵᕈᓐᓇᖅᓯᒪᑦᓯᐊᕐᒪᑕ ᑐᑭᓯᐅᒪᒍᓐᓇᑦᑎᐊᖅᖢᑎᒃ. 

ᓇᓗᓇᙱᓚᖅ ᐃᓛᒻᓂᒃᑯᑦ ᐅᖃᐅᓯᑦᓯᐊᒥᓂᒃ ᐅᖃᐅᓯᐅᓂᙱᑦᑑᒐᓗᐊᖅ ᑭᓯᐊᓂ ᐊᑦᓱᕈᖅᐸᒻᒪᑕ 

ᐅᐱᒋᓪᓚᕆᑦᑕᒃᑲ. ᐅᐱᒋᓪᓗᒋᓪᓗ ᐊᔅᓱᕈᕕᔾᔪᐊᖃᑦᑕᖅᓯᒪᓚᐅᕐᓂᖏᑦ, ᐃᒃᓯᕙᐅᑖᖅ.  

 

ᐊᑏᑐᖅ ᑕᒪᓐᓇ ᐅᖃᐅᓯᖃᖅᐸᓐᓂᕗᑦ ᐋᓐᓂᐊᖅᑐᓕᕆᓂᕐᒥᒃ ᓄᖅᑲᐅᓯᔾᔮᙱᓚᖅ. ᑕᐃᒪᓐᓇ ᓱᓕ 

ᐅᖃᖃᑎᒌᖏᓐᓇᖃᑦᑕᕈᒥᓇᖅᐳᖅ ᐊᒻᒪᓗ ᖃᖓᑐᐃᓐᓇᑦᓯᐊᖅ ᐊᓯᖏᓐᓂᓪᓗ ᐋᓐᓂᐊᖅᑐᓕᕆᓂᐅᑉ ᐊᓯᐊᒍᑦ 

ᐅᖃᖃᑎᖃᖅᑕᐃᓕᙱᑎᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑲᑎᒪᔨᕋᓛᑎᒍᑦ ᖁᔭᓐᓇᒦᖅᐸᔅᓯ ᐃᖅᑲᓇᐃᔭᖅᑎᑎᓪᓗ, 

ᐅᓪᓗᑦ ᑎᓴᒪᓂᒃ ᑭᐅᖃᑦᑕᕈᓐᓇᓚᐅᕋᔅᓯ ᐊᔪᙱᓐᓂᓯ ᒪᓕᓪᓗᒍ ᐊᒻᒪ ᐊᐱᖅᑯᑎᔅᓴᐅᖃᐅᕐᓂᕈᔅᓯ ᑲᑎᒪᔩᑦ 

ᐊᓯᐊᒍᑦᑕᐅᖅ ᐊᐱᖅᑯᑕᐅᒍᓐᓇᕋᔭᕐᒥᔪᖅ ᑕᕝᕙᓂᓪᓘᓐᓃᑦ ᐃᒡᓗᒥ ᑎᑎᕋᖅᓯᒪᔪᑎᒍᓪᓘᓐᓃᑦ ᓇᖕᒥᓂᕐᓘᓐᓃᑦ 

ᒥᓂᔅᑕᐃᑦ ᐅᕐᓂᕈᑎᑐᐃᓐᓇᕐᓗᖏᑦ.  

 

ᑕᕝᕗᖓᖃᐃ, ᐃᖅᓱᖅᑏ, ᑖᒃᑯᐊ ᐊᓂᑎᒍᓐᓇᕈᕕᒋᑦ ᐊᐱᖅᓱᖅᑕᐅᔪᑦ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓪᓕᕐᒥᐅᒻᒪᑦ ᖃᑯᖅᑕᑯᓗᒻᒥᒃ ᖃᐃᑦᑎᔭᐅᒐᒪ. 

ᐱᒋᐊᖅᑎᑦᑎᔾᔪᑎᖃᖅᐳᒍᑦ ᐅᓂᒃᑳᖅᑕᐅᖁᑉᓗᒋᑦ ᐱᕙᓪᓕᐊᒍᑎᐅᔪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. ᐊᐅᐸᔮᖅᑐᑯᓗᖕᒥᒃ ᖃᐃᑦᑎᔭᐅᙱᑐᐃᓐᓇᒨᖅᐳᑎᑦ.  

 

>>ᐃᒡᓚᖅᑐᑦ 

 

ᑖᒃᑯᐊ ᐅᓂᒃᑳᕆᔭᐅᖁᓪᓗᒋᑦ ᑖᑉᑯᐊ ᐱᒋᐊᖅᑕᐅᒻᒪᑦ ᐊᐃᕙᕈᑕᐅᒍᓐᓇᕋᓂ. ᓈᒻᒪᓴᖅᑐᑦ?  

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᙱᑦᑐᑦ? ᑲᔪᓯᕗᖅ ᐱᒋᐊᖅᑎᑕᐅᔪᖅ.  

 

ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓂᐊᓕᕋᒪ ᐅᖃᖅᑎᒧᑦ. ᖁᔭᓐᓇᒦᒃ.  

 

>>ᓄᖅᑲᖅᑐ ᑲᑎᒪᑐᐃᓐᓇᕐᓂᖅ 11:55ᒧᐊᖅᑎᓪᓗᒍ 

 

ᐅᖃᖅᑎ: ᐅᓪᓗᒃᑰᖅᑰᓕᕐᒪᑦ, ᐅᓪᓗᒃᑯᑦ 12-ᒧᐊᕐᓂᐊᒃᑲᓗᐊᖅᑎᓪᓗᒍ. ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᖅᑲᐅᒪᑕ ᒪᓕᒐᒃᓴᖅ 59-ᒥᒃ ᐊᒻᒪᓗ 

ᐅᓂᒃᑳᕈᒪᓕᖅᑐᑎᒃ ᖃᓄᐃᑉᐸᓪᓕᐊᓂᖏᓐᓂᒃ. ᐱᒋᐊᖅᑎᑦᓯᕗᖓ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ ᓇᑎᕐᒥ. ᐊᐃᑉᐱᖅᑕᐅᕙ? ᐃᒥᓕᐊᓐᓄᒃ, ᒪᒥᐊᓇᖅ, ᒥᔅᑕ ᕿᓐᖑᖅ. 

(ᑐᓵᔨᑎᒍᑦ) ᓈᒻᒪᒃᓴᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᓈᒻᒪᒃᓴᓐᖏᑦᑐᑦ. ᓅᑦᑎᒋᐊᕈᑎ ᑲᔪᓯᕗᖅ.  

 

ᑲᔪᓯᓗᑕ. ᐱᖓᔪᐊᓐᓂᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. ᓈᓴᐅᑎᓕᒃ 23. (ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒍᒪᕗᖓ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᐊᕐᒪᑕ 

1:30-ᒧᐊᖅᐸᑦ ᐅᓐᓄᓴᒃᑯᑦ ᓇᓄᖅ ᑲᑎᒪᕕᐊᓂ ᐊᒻᒪᓗ ᒪᓕᒐᓕᐅᖅᑎᓕᒫᑦ ᑲᑎᒪᓂᐊᖅᑐᑦ ᑕᒫᓂ ᑲᑎᒪᕕᑦᑎᓐᓂ 

3:00-ᒧᐊᖅᐸᑦ ᐅᓐᓄᓴᒃᑯᑦ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 1-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 26, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᐅᖃᐅᓯᒃᓴᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 105 - 5(2) 

 ᐱᒋᐊᖅᑎᑕᖅ 106 - 5(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᓇᒡᒐᔾᔭᐅᖑᕋᓱᓐᓂᖓᓂ, 

ᒫᑦᓯ 1, 1:30-ᒧᐊᖅᐸᑦ ᐅᓐᓄᓴᒃᑯᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ.  

 

>>ᑲᑎᒪᓂᖅ ᓄᖅᑲᖅᑐᖅ 11:58-ᒧᐊᖅᑎᓪᓗᒍ 



 

 

 


